
Broj: 02-05-27985-2/11                                                                                                             
Sarajevo, 27.10.2011. godine 
 
 

Na osnovu čl. 22. i 24. stav 4. Zakona o Vladi Kantona Sarajevo (”Službene novine Kantona 
Sarajevo”, broj: 24/03 - Prečišćeni tekst), Vlada Kantona Sarajevo, na 38. sjednici održanoj 
27.10.2011. godine, donijela je sljedeći 

 
 

Z A K LJ U Č A K 
 
 

1. Utvrđuje se Prijedlog zakona o izmjenama i dopunama Zakona o osnovnom odgoju i 
obrazovanju. 

 
2. Predlaže se Skupštini Kantona Sarajevo da, u skladu sa Poslovnikom Skupštine Kantona 

Sarajevo, donese zakon iz tačke 1. ovog Zaključka. 
 
 
 
 
 
                                                                                                     P R E M I J E R 
 
                                                                                                       Fikret Musić 
 
 
 
 
 
Dostaviti:           
1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo  
4. Ministarstvo obrazovanja i nauke 
5. Evidencija                 
6. A r h i v a  
 
 
 

 

web: http://vlada.ks.gov.ba 
e-mail: premijer@ks.gov.ba;  

Tel: + 387 (0) 33 562-068, 562-070 
Fax: + 387 (0) 33 562-211 

Sarajevo, Reisa Džemaludina Čauševića 1 
 
 



 

 
 



 
 
 
 
 

O B R A Z L O Ž E NJ E 
 
 



Pravni osnov: 

1. Član 12. stav 1. tačka b) i član 18. stav 1. tačka b) Ustava Kantona Sarajevo ("Službene novine 
Kantona Sarajevo", br. 1/96, 2/96 - ispravka, 3/96 - ispravka, 16/97, 14/00, 4/01 i 28/04 ), 

2. Član 22. i član 24. stav 4. Zakona o Vladi Kantona Sarajevo (“Službene novine Kantona 
Sarajevo”, broj 24/03 – Prečišćen tekst )  
 
Razlozi donošenja: 
 

Skupština Kantona Sarajevo je na svojoj Četvrtoj radnoj sjednici od 31. 05. 2011. 
godine utvrdila Nacrt zakona o osnovnom odgoju i obrazovanju u Kantonu Sarajevo i 
otvorena je javna rasprava o Nacrtu Zakona. 

 
Skupština Kantona Sarajevo je na sjednici održanoj 01.09.2010. godine usvojila Zakon 

o srednjem obrazovanju, što je proisteklo iz obaveze usaglašavanja ove oblasti sa Okvirnim 
zakonom o srednjem stručnom obrazovanju u BiH. 
 Imajući u vidu da je Ministarstvo obrazovanja i nauke nosilac aktivnosti u vezi sa 
izradom obrazovnih propisa u Kantonu Sarajevo pristupljeno je izradi Nacrta zakona o 
izmjenama i dopunama Zakona o osnovnom odgoju i obrazovanju. Cilj izrade ovog Zakona, 
odnosno izmjena i dopuna zakona o osnovnom odgoju i obrazovanju, je usklađivanje 
obrazovnih propisa u Kantonu Sarajevo. 
 Kako je izrada Zakona o srednjem obrazovanju trajala tokom 2010. godine, a u vezi sa 
navedenim, Ministarstvo obrazovanja i nauke je predložilo, a Skupština Kantona Sarajevo je 
donijela Program rada za 2011. godinu, kojim je planirano donošenje Zakona o izmjenama i 
dopunama Zakona o osnovnom odgoju i obrazovanju. 
 U isto vrijeme, Centar civilnih inicijativa je uputio Ministarstvu obrazovanja i nauke 
inicijativu za donošenje Zakona o izmjenama i dopunama Zakona osnovnom odgoju i 
obrazovanju, sa jedinim zahtjevom, a to je izmjena člana 91. Zakona koji se odnosi na izbor i 
imenovanje direktora osnovnih škola kao javnih ustanova putem neposrednih izbora, a koji je 
u tekstu Nacrta Zakona bio dat alternativno i o kome je bilo neophodno da se izjasni Vlada 
Kantona Sarajevo. Vlada Kantona Sarajevo je prihvatila prijedlog člana 91. koji je utvrdila 
Komisija Ministarstva, odnosno inicijativa CCI je isključena iz Nacrta Zakona, ali je po 
osnovu primjedbi pristiglih u toku javne rasparave, usaglašena i data u verziji kako je to 
predloženo u članu 43 Prijedloga (što se odnosi na član 91. Zakona). 
 Kako je bilo poznato da će, zbog donošenja Zakona o srednjem obrazovanju, biti 
potrebno izvršiti i druge izmjene i dopune Zakona o osnovnom odgoju i obrazovanju, 
Ministarstvo je uputilo dopis relevantnim subjektima za dostavljanje primjedbi na važeći 
tekst ovog zakona, kako bi se tekst Zakona o izmjenama i dopunama Zakona o osnovnom 
odgoju i obrazovanju izradio na transparentan i kvalitetan način. 
 Posebno ističemo dijelove koji su vezani za usklađivanje odredbi ovog zakona sa 
odredbama Zakona o srednjem obrazovanju, ali isto tako i novina u Nacrtu Zakona i to: 

1. Jasno definisanje principa i ciljeva osnovnog odgoja i obrazovanja (član 2.); 
2. Dužnosti škole u vezi sa organizovanjem nastave vjeronauke, odnosno alternativnog 

rješenja (član 3.); 
3. Uvjeti nastavka obrazovanja učenika koji su dio obrazovanja stekli u inostranstvu 

(član 4.); 
4. Odlučivanje o statusnim promjenama (član 5.); 
5. Uvjeti za osiguravanje nastave iz maternjeg jezika pripadnika nacionalnih manjina 

(član 6.); 
6. Obaveza periodične provjere ispunjenosti uvjeta rada škola (član 7.); 
7. Obaveza propisivanja kućnog reda (član 8.); 



8. Obaveza uvođenja eksterne mature na kraju devetog razreda (član 9.); 
9. Donošenje Pravilnika o inkluzivnom obrazovanju (član 10.); 
10. Osnivanje odjeljenja osnovne škole od strane druge države ili asocijacije država (član 

11.); 
11. Preciziranje dinamike odvijanja nastave (član 12.); 
12. Donošenje akcionih planova u vezi sa prevencijom maloljetničke delinkvencije (član 

14.); 
13. Definiranje specijalnog statusa učenika (član 23.); 
14. Definiranje vremena i načina ocjenjivanja učenika (član 23a.i 24.); 
15. Prigovor na zaključnu ocjenu – preciziranje procedure (član 26); 
16. Teže povrede učeničkih dužnosti (član 29); 
17. Uspostava, osiguranje kao i razvoj sistema kvaliteta, te petogodišnje kadrovsko 

planiranje s ciljem izbjegavanja tehnološkog viška (član 33.); 
18. Ocjenjivanje uposlenika i evaluacija rada rukovodnog osoblja (član 36.); 
19. Izbor školskih odbora (član 41.); 
20. Izbor direktora škole (član 43.); 
21. Preciziranje poslova i obaveza direktora škole (član 44.); 
22. Razrješenje i suspenzija direktora (član 45.); 
23. Izbor nadzornih odbora (član 46.); 
24. Preciziranje uslova za sekretara škole (obaveza polaganja stručnog ispita) (član 47.);. 
 

Finansijski efekti primjene Zakona o izmjenama i dopunama Zakona o osnovnom odgoju i 
obrazovanju 
 
U članu 3. potrebno je obezbijediti dodatna finansijska sredstva za uvođenje drugog predmeta 
za učenike koji ne pohađaju vjeronauk kao i sredstva za angažovanje nastavnika koji će vršiti 
nadzor  nad onim učenicima koji izaberu da ne pohađaju ni jedan ponuđeni predmet iz stava 
3. i 4. člana 8. 
Procjena potrebnih sredstava za ovu namjenu je cca 210.000 KM na godišnjem nivou. 
 
U članu 6. potrebno je obezbijediti dodatna finansijska sredstva za izvođenje nastave na 
maternjem jeziku za učenike pripadnike nacionalnih manjina. 
Procjena potrebnih sredstava za ovu namjenu je cca  105.019 KM na godišnjem nivou. 
 
U članu 9. potrebno je obezbijediti dodatna finansijska sredstva za polaganje eksterne mature 
na kraju devetog razreda.  
Procjena potrebnih sredstava za ovu namjenu je cca  1.000.000  KM na godišnjem nivou. 
 
U prilogu je Zaključak Vlade broj: 02-05-18191-1/11 od 20. 05. 2011. godine, kojim se, između 
ostalog, predviđaju sredstva za  osiguranje aktivnosti u vezi sa uvođenjem eksterne mature i 
alternativnog predmeta predmetu vjeronauka.  
 
Ostale odrednice Izmjena i dopuna Zakona o osnovnom odgoju i obrazovanju ne zahtijevaju 
dodatna finansijska sredstva.   

 
 

 Predlaže se Skupštini Kantona Sarajevo da donese zaključak kojim se utvrđuje tekst Zakon o 
izmjenama i dopunama Zakona o osnovnom odgoju i obrazovanju. 
  
 

IZVJEŠTAJ O PROVEDENOJ JAVNOJ RASPRAVI 
 



 
Zaključkom Skupštine Kantona Sarajevo, broj: 01-02-19035 od 31.05.2011. godine 

utvrđen je Nacrt zakona o osnovnom odgoju i obrazovanju u Kantonu Sarajevo i otvorena 
javna rasprava o Nacrtu zakona.  
 

Predviđeni rok za provođenje javne rasprave je trideset dana. Članom 133. stav 2. 
Poslovnika Skupštine Kantona Sarajevo („Službene novine Kantona Sarajevo“, broj 12/05 – 
Prečišćeni tekst), propisano je da rok za provođenje javne rasprave teče od dana dostave 
nacrta zakona obaveznim sudionicima javne rasprave. U skladu s navedenim, u obzir su uzete 
sve primjedbe prispjele u roku, kao i one koje su prispjele izvan roka, odnosno u toku obrade 
prispjelih primjedbi i koje je bilo moguće obraditi i uključiti u elaboraciju. 
 

Primjedbe i prijedloge na Nacrt zakona o osnovnom odgoju i obrazovanju u Kantonu 
Sarajevo dali su slijedeći pojedinci, institucije i ustanove (navedene abecednim redom): 
 

1. CENTAR ZA SLUŠNU I GOVORNU REHABILITACIJU 
2. CENTRI CIVILNIH INICIJATIVA 
3. UDRUŽENJE „ŽIVOT SA DOWN SYNDROMOM“, „DUGA“, „OAZA“ I „URDAS“  
4. JU O.Š. „EL-MANAR“ 
5. JU O.Š. „ČENGIĆ VILA 1“ 
6. JU O.Š. „ISAK SAMOKOVLIJA“ 
7. JU O.Š. „MIRSAD PRNJAVORAC“ 
8. JU O.Š. „MULA MUSTAFA BAŠESKIJA“ 
9. JU O.Š. „MUSA ĆAZIM ĆATIĆ“ 
10. JU O.Š. „OSMAN NURI HADŽIĆ“ 
11.  JU O.Š. „POFALIĆI“ 
12. JU O.Š. „SABURINA“ 
13. JU O.Š. „SKENDER KULENOVIĆ“ 
14. JU O.Š. „VRHBOSNA“ 
15. OPĆINA ILIDŽA 
16. OPĆINA NOVO SARAJEVO 
17. OPĆINA STARI GRAD 
18. SAMOSTALNI SINDIKAT OSNOVNOG OBRAZOVANJA I ODGOJA 
19. UDRUŽENJE DIREKTORA SARAJEVSKIH OSNOVNIH ŠKOLA 
20. UDRUŽENJE OBOLJELIH OD CEREBRALNE DJEČIJE PARALIZE KS 
21. UDRUŽENJA UČITELJA KANTONA SARAJEVO 
22. UDRUŽENJE VIJEĆA RODITELJA OSNOVNIH ŠKOLA KANTONA SARAJEVO 
23. URED ZA KVALITET KANTONA SARAJEVO  

 
Primjedbe i prijedlozi koji se smatraju opravdanim uvršteni su u Prijedlog Zakona o 

osnovnom odgoju i obrazovanju u Kantonu Sarajevo, koji je sastavni dio ovog prijedloga 
Zaključka.  
 

S ciljem bolje preglednosti i jasnijeg očitovanja o pimjedbama i njihovoj prihvatljivosti 
u nastavku teksta iste su u izvornom obliku sistematizirane po pojedinačnim članovima 
Nacrta zakona (skenirane su u originalnom tekstu te nije urađeno lektorisanje) i o njima se 
predlagač očitovao kako je to dato u prilogu.  
 

U prilogu je također i kopija Nacrta zakona o izmjenama i dopunama zakona o 
osnovnom odgoju i obrazovanju u Kantonu Sarajevo koji je bio u javnoj raspravi, kako bi se 
jednostavnije mogle pratiti primjedbe i određenje Ministarstva o istim.  

Posebna napomena:  



1. Zbog izmjena u  članu 55. Zakona o osnovnom odgoju i obrazovanju (Član 24. 
Prijedloga), a koji se odnosi na ocjenjivanje učenika i utvrđivanje opšteg uspjeha učenika na 
polugodišti u na kraju školske godine, bilo je neophodno izvršiti odgovarajuće izmjene i 
dopune člana 54. Zakona o osnovnom odgoju i obrazovanju, koji nije bio obuhvaćen javnom 
raspravom, što je evidentirano u članu 23a. Prijedloga. 
 

2. U dijelu primjedbi koji se odnosi na određeni broj učesnika Javne rasprave, koji se 
pozivaju na implementaciju presude Ustavnog suda Federacije Bosne i Hercegovine za 
Ministarstvo obrazovanja i nauke Kantona Sarajevo te primjedbe, odnosno sugestije nisu 
prihvatljive zbog slijedećeg: 
- Za punu implementaciju presude Ustavnog suda Federacije Bosne i Hercegovine, odnosno 
usklađivanje Zakona iz oblasti obrazovanja sa istom kao prethodno pitanje se pojavljuje 
potreba donošenja kantonalnog Zakona o lokalnoj samoupravi a koji bi bio usaglašen sa 
Zakonom o principima lokalne samouprave u Federaciji Bosne i Hercegovine („Službene 
novine Federacije BiH“, br. 49/06 i 51/09). 
- Ustavni sud Federacije Bosne i Hercegovine je prema saznanjima Ministarstva obrazovanja 
i nauke Kantona Sarajevo obaviješten da je Skupština Kantona Sarajevo usvojila Nacrt 
zakona o lokalnoj samoupravi u Kantonu Sarajevo i da je Javna rasprava o istom u toku. 
- U prelaznim i završnim odredbama Zakona o lokalnoj samoupravi Kantona Sarajevo će biti 
utvrđeni rokovi za usklađivanje svih kantonalnih propisa sa pomenutom presudom, odnosno 
Zakonom o lokalnoj samoupravi u Kantonu Sarajevo. 
- Ministarstvo obrazovanja i nauke Kantona Sarajevo shodno odredbama Zakona 
organizacije organa uprave u Federaciji Bosne i Hercegovine („Službene novine Federacije 
BiH“, br. 35/05) je odgovorno za oblast za koju je osnovano i iz tih razloga Ministarstvo ima 
punu odgovornost da bez odlaganja uredi oblast na kvalitetan način u onim segmentima za 
koje je već dokazano da postojeća zakonska rješenja onemogućavaju efikasno funkcionisanje 
ustanova iz nadležnosti Ministarstva obrazovanja i nauke Kantona Sarajevo, te je iz tih 
razloga i pokrenuta inicijativa za donošenjem Zakona o izmjenama i dopunama zakona o 
osnovnom odgoju i obrazovanju. 
 
 
 
 
 
 
 
 
 
 
 
 
 
 
 
 

-PRIJEDLOG- 

Na osnovu člana 12. stav 1. tačka b) i člana 18. stav 1. tačka b) Ustava Kantona Sarajevo 
("Službene novine Kantona Sarajevo", br. 1/96, 2/96 - ispravka, 3/96 - ispravka, 16/97, 14/00, 4/01 i 
28/04), Skupština Kantona Sarajevo, na sjednici održanoj ...............2011. godine, donosi   



ZAKON O IZMJENAMA I DOPUNAMA ZAKONA 
O OSNOVNOM ODGOJU I OBRAZOVANJU 

 

Član 1.  
 

U Zakonu o osnovnom odgoju i obrazovanju („Službene novine Kantona Sarajevo“, 
br.: 10/04, 21/06 i 26/08), u članu 4. stav 1. riječi: „Agencija za nastavne planove i programe“ 
zamjenjuju se riječima: „Agencija za predškolsko, osnovno i srednje obrazovanje“. 

 
Član 2. 

Iza člana 6. dodaju se čl. 6a. i 6b., koji glase: 
 

“Član 6a. 
Osnovno obrazovanje u Kantonu Sarajevo zasniva se na sljedećim općim principima: 

 Jednako pravo na kvalitetno obavezno obrazovanje 

 Uvažavanje individualnih razlika i jednakih obrazovnih mogućnosti 

 Naučna i etička utemeljenost 

 Afirmacija ljudskih prava i demokratskih vrijednosti 

 Cjeloživotno učenje 

 Razvoj cjelovite ličnosti 

 Razvijanje životnih kompetencija 

 Partnerstvo svih sudionika u procesu učenja i poučavanja 

 Profesionalna autonomija i odgovornost. 

Član 6b. 
Ciljevi osnovnog obrazovanja u Kantonu Sarajevo su sljedeći: 

 Osigurati da svako dijete uživa jednako pravo i mogućnosti za obrazovanje bez obzira na 
spol, rasu, nacionalnost, socijalno i kulturno porijeklo, ekonomski status, vjeroispovijest i 
sposobnost 

 Osigurati horizontalnu i vertikalnu prohodnost unutar bosansko-hercegovačkog obrazovnog 
sistema i fleksibinost u okvirima međunarodnih obrazovnih sistema 

 Omogućiti da svako dijete ostvari razvoj punih potencijala u skladu sa vlastitim 
sposobnostima, potrebama i interesovanjima 

 Osposobljavati djecu da razumijevajući i primjenjujući savremena naučna dostignuća 
doprinose izgradnji društva znanja 

 Razvijati državotvornu svijest i patriotizam, očuvanje kulturno-istorijske i duhovne 
baštine 

 Razvijati kod djece osjećaj identiteta i integriteta, poštovanja za civilizacijske i kulturne 
tekovine kao i univerzalne ljudske vrijednosti 

 Afirmisati poštivanje ljudskih prava i osnovnih sloboda, i pripremati svako dijete za život u 
društvu zasnovanom na vladavini prava i vrijednostima demokratskog društva, socijalne 
pravde i uzajamnog uvažavanja  

 Podsticati djecu da odgovorno učestvuju u aktivnostima zajednice i očuvanju prirode 
 Osposobiti svako dijete da razvije sposobnost samostalnog učenja i da uči tokom cijelog 

života 
 Omogućiti učenicima da upoznaju sebe i da samostalno, promišljeno i odgovorno donose 

odluke koje se tiču njihovog razvoja i budućeg života 

 Poticati razvoj djeteta u cjelini, uzimajući u obzir sve njegove potrebe i posmatrajući ga kao 
jedinstveno i kompleksno biće  



 Razvijati kod djece kompetencije koje se odnose na jezičku, naučnu, tehnološku, 
informacijsku i interkulturalnu pismenost, te vještine vezane za obavljanje poslova i 
saradnju u zajednici 

 Razvijati partnerstvo između roditelja, nastavnika i drugih uposlenika i saradnika radi 
dobrobiti djeteta 

 Otvoriti školu za potrebe i interese lokalne zajednice s ciljem unapređenja obrazovnog 
procesa 

 Obezbijediti visok kvalitet i osposobljenost prosvjetnih radnika i obrazovnih institucija 
 Osigurati kontinuirano unapređenje kvaliteta obrazovanja zasnovano na samovrednovanju i 

vanjskom vrednovanju, a u skladu sa međunarodnim standardima kvalitete obrazovanja. 

U nastavnim planovima i programima za osnovno obrazovanje i odgoj biti će definisani 
specifični principi i ciljevi za sve nastavne predmete i osiguranje njihove međusobne 
povezanosti.“ 

 
Član 3. 

Član 8. mijenja se i glasi: 
„Član 8 

“Škola je dužna osigurati uvjete da učenici pohađaju nastavni predmet vjeronauku, a 
onim učenicima koji vjeronauku ne pohađaju škola će omogućiti pohađanje drugog nastavnog 
predmeta, a čiji nastavni plan i program donosi Ministarstvo. 

Učenici se, uz saglasnost roditelja, na početku školovanja opredjeljuju za pohađanje 
jednog od nastavnih predmeta iz stava 1. ovog člana, uz mogućnost promjene opredjeljenja 
na početku svake školske godine.   

 Škola je dužna osigurati slobodne aktivnosti i sadržaj istih, nadzor nastavnika i staviti 
na raspolaganje školske resurse onim učenicima koji izaberu da ne pohađaju niti jedan od 
nastavnih predmeta iz stava 1. ovog člana.”  

 
Član 4. 

 
U članu 9. stav 2. mijenja se i glasi: 
„Državljanima Bosne i Hercegovine koji su dio osnovnog obrazovanja stekli u 

inostranstvu, te stranim državljanima, apatridima ili licima bez državljanstva, omogućit će se 
obrazovanje u osnovnoj školi uz obavezu provođenja ekvivalencije svjedodžbi na osnovu 
kojih se upisuju, u skladu sa zakonom.“   

Iza stava 3. dodaje se stav 4. koji glasi: 
„Ekvivalenciju svjedodžbi iz stava 2. ovog člana vrši Ministarstvo u skladu sa posebnim 

pravilnikom koji donosi ministar.“ 
 

Član 5. 
Član 18. mijenja se i glasi: 

„Član 18 
Odluke o statusnim promjenama osnovne škole kao javne ustanove čiji je osnivač ili 

suosnivač Kanton donosi Skupština na prijedlog Vlade.   
Odluke o statusnim promjenama osnovne škole čiji osnivač nije Kanton donosi osnivač 

uz prethodnu saglasnost Ministarstva.   
Odluka o statusnoj promjeni osnovne škole može se donositi najkasnije tri mjeseca 

prije početka primjene, a primjenjuje se od početka naredne školske godine.“ 
 

 
Član 6. 

Član 20. mijenja se i glasi: 



„Član 20 
U školama u kojima učenici – pripadnici jedne nacionalne manjine čine najmanje 

jednu trećinu, obezbjeđuje se obrazovanje na jeziku te nacionalne manjine, a ako čine jednu 
petinu, obezbjeđuje se dodatna nastava o jeziku, književnosti, historiji i kulturi nacionalne 
manjine kojoj pripadaju, ako to zahtijeva većina njihovih roditelja.   

Lice na koje se primjenjuje stav 1. ovog člana koje želi pohađati nastavu iz svog 
maternjeg jezika na tom jeziku, će pri upisu obavijestiti školu da je pripadnik manjine, i škola 
će to prihvatiti kao činjenicu bez daljih provjera ili dokaza.   

Nastava maternjeg jezika iz stava 2. ovog člana može se odvijati u razredu, zasebnom 
razredu, grupi ili pojedinačno, pod uslovima iz stava 1. ovog člana. Nastava može biti 
organizirana u matičnoj školi, a ako to nije moguće nastava se organizira za više škola ili za 
nivo Kantona na za to podesnom mjestu. 

Radi ostvarivanja prava iz stava 1. ovog člana Ministarstvo će obezbijediti finansijska 
sredstva za osposobljavanje nastavnika koji će izvoditi nastavu na jeziku nacionalne manjine, 
obezbijediti prostor i druge uslove za izvođenje dodatne nastave, kao i štampanje udžbenika 
na jezicima nacionalnih manjina.  

Ministarstvo donosi nastavni plan i program za nastavu i dodatnu nastavu i osigurava 
nastavni materijal za takvo obrazovanje uz prethodnu saglasnost Vijeća nacionalnih manjina 
Kantona Sarajevo. Nastavni materijal odgovara potrebama date manjine i uključuje sadržaje 
iz jezika, književnosti, historije, i kulture te nacionalne manjine.“ 
 

Član 7. 
Član 22. mijenja se i glasi: 

„Član 22. 
Osnovna škola prestaje sa radom ako ne ispunjava uvjete i ne izvršava zadatke radi 

kojih je osnovana, ili ako prestane potreba za njenim radom.   
Ministarstvo redovno vrši provjeru ispunjenosti uvjeta rada škole, a svake četiri 

godine vrši reverifikaciju uvjeta rada, u skladu sa propisom iz člana 14. stav 2. ovog zakona. 
Ako se prilikom kontrole ustanovi da osnovna škola ne obavlja djelatnost na način 

utvrđen zakonom ili ne ispunjava uvjete propisane zakonom, Ministarstvo će utvrditi rok za 
otklanjanje nepravilnosti koji ne može biti duži od šest mjeseci. 

Dok traje rok za otklanjanje utvrđenih nepravilnosti iz stava 3. ovog člana i dok ne 
dobije rješenje kojim se potvrđuje da su utvrđene nepravilnosti otklonjene, osnovna škola ne 
može vršiti prijem i upis učenika niti obavljati druge aktivnosti koje su uvjetovane 
otklanjanjem utvrđenih nedostataka. 

Ako škola u roku iz stava 3. ovog člana ne otkloni nepravilnosti, ministar obavezno 
donosi rješenje o zabrani rada i nalaže brisanje osnovne škole iz Registra Ministarstva, a što 
se uređuje posebnim pravilnikom. 

Osnovna škola prestaje sa radom na osnovu odluke osnivača.   
Ukoliko osnovna škola ne ispunjava uvjete predviđene zakonom, ili ukoliko osnivač 

podnese zahtjev za prestanak rada škole, ministar donosi rješenje o imenovanju tijela koje će 
provesti navedeni postupak.   

Aktom o prestanku rada osnovne škole odredit će se prestanak rada osnovne škole sa 
završetkom tekuće školske godine.   

U slučaju prestanka rada škole, osnivač je dužan da zatečenim učenicima omogući 
nastavak započetog odgoja i obrazovanja.   

Učenike privatne škole koja je prestala sa radom, obavezne su primiti javne ustanove 
osnovne škole u skladu sa školskim područjem.   

Donošenjem akta iz stava 8. ovog člana, nakon završetka tekuće školske godine, briše 
se škola iz Registra koji vodi Ministarstvo i sudskog registra. 

Prestanak rada i brisanje škole iz Registra Ministarstva objavljuje se u „Službenim 
novinama Kantona Sarajevo“. 

 



Član 8. 
 

U članu 24. iza stava 2. dodaju se st. 3., 4. i 5. koji glase: 
„Školski odbor na prijedlog nastavničkog vijeća škole donosi pravilnik o kućnom redu 

sa etičkim kodeksom koji je usaglašen sa instrukcijom koju donosi ministar.  
Osnovna škola, pored akata iz st. 1. i 3. ovog člana ima i druga opća akta kojima se 

reguliraju pitanja bitna za rad osnovne škole, a koja nisu regulirana pravilima. Ova akta 
donose se u skladu sa propisima relevantnim za oblast koju reguliraju. 

Sva opća akta iz ovog člana, uključujući i budžet škole su javna i uposlenici imaju 
nesporno pravo uvida u iste.“ 

Član 9. 
 
Član 25. mijenja se i glasi: 

„Član 25. 
Odgojno-obrazovni rad ostvaruje se na osnovu nastavnog plana i programa za osnovni 

odgoj i obrazovanje (u daljem tekstu: nastavni plan i program).   
Nastavni plan je školski dokument kojim se propisuju odgojno-obrazovna područja 

odnosno nastavni predmeti koji će se izučavati u osnovnoj školi, redoslijed izučavanja tih 
predmeta po razredima, sedmični i godišnji fond časova za svaki predmet, a u vezi s tim i 
struktura školske godine.   

Nastavni program je školski dokument kojim se propisuje obim, dubina i redoslijed 
nastavnih sadržaja u pojedinom nastavnom predmetu.   

Nastavni planovi i programi se baziraju na principima individualizacije i 
diferencijacije, integrisanog učenja i podučavanja, aktivnog učenja i primjene naučenog, 
socijalne interakcije, razvoja socijalnih kompetencija, osiguravanjem okruženja za učenje, 
praćenju i ocjenjivanju, i partnerstvu sa porodicom i zajednicom.  

Nastavne planove i programe za sve vrste škola donosi ministar, u skladu sa 
zajedničkim jezgrom nastavnih planova i programa, koje donosi Agencija za predškolsko, 
osnovno i srednje obrazovanje.  

Na kraju devetog razreda utvrđuje se obaveza polaganja eksterne mature u skladu sa 
pravilnikom koji donosi  ministar.   

Ministar će osigurati da sadržaji koji promoviraju jednakost polova budu sastavni dio 
nastavnog plana i programa.   

Predmete u okviru fakultativne i izborne nastave biraju učenici i roditelji ili staratelji 
učenika/učenica na početku školske godine sa liste koju utvrđuje Ministarstvo i kad se da 
izjašnjenje o odabranim časovima, fakultativna nastava za datog učenika postaje obavezna.   

Broj, vrsta i trajanje fakultativne i izborne nastave određuje se godišnjim programom 
rada škole u skladu sa nastavnim planom i programom i resursima kojima škola raspolaže.   

Ministarstvo je obavezno da na kraju svake školske godine izvrši analizu potreba za 
izmjenama i dopunama nastavnog plana i programa.“   
 

Član 10. 
 

U članu 26. stav 4. mijenja se i glasi:  
„ Rad sa djecom sa posebnim potrebama može da bude u manjim grupama u školi ili 

kao pojedinačni rad sa defektologom odgovarajućeg profila.“   
  Stav 5. mijenja se i glasi:  

“Odgoj i obrazovanje djece sa posebnim potrebama odvija se u specijalnim školama i 
ustanovama. Mogućnost prelaska učenika iz specijalne u redovnu, i iz redovne u specijalnu 
školu zavisi od opservacije i obavezujućeg nalaza stručnog tima koji se sastoji od ljekara, 
dječijeg psihologa, defektologa, logopeda, a po potrebi i drugih stručnjaka, da bi se omogućio 
nesmetani napredak u obrazovanju i socijalizaciji djeteta. Proces odgoja i obrazovanja u 



inkluzivnoj nastavi obavlja se uz asistenta za djecu sa posebnim potrebama u skladu sa 
pedagoškim Standardima i Normativima. 

Stav 12. mijenja se i glasi:  
„ Inkluzivno obrazovanje u osnovnim školama se odvija u skladu sa Pravilnikom o 

obrazovanju učenika s posebnim obrazovnim potrebama koji donosi ministar.“ 
  

Član 11. 
 
  U članu 30. stav 1. mijenja se i glasi:  

„Druga država ili asocijacija država mogu organizirati rad odjeljenja osnovnog 
obrazovanja i odgoja na teritoriji Kantona u skladu s ovim zakonom  i raditi po nastavnim 
planovima i programima koje su donijeli organi druge države u skladu sa vlastitim 
propisima.“ 

Iza stava 4. dodaje se stav 5. koji glasi:  
„ Odjeljenje iz stava 1. ovog člana upisuje se u poseban registar koji vodi 

Ministarstvo.“ 
 

Član 12. 
Član 33. mijenja se i glasi: 

„Član 33. 
Nastava u prvom polugodištu počinje prvog radnog dana u septembru i završava se po 

pravilu nakon navršenih 17 nastavnih sedmica, u skladu sa nastavnim kalendarom.   
Zimski odmor za učenike traje četiri sedmice i koristi se po pravilu nakon završetka 

prvog polugodišta.   
Osnovna škola može odrediti da se dio zimskog ili ljetnog odmora za učenike koristi u 

toku prvog ili drugog polugodišta samo ako je to predviđeno godišnjim programom rada ili 
uvjetovano vanrednim okolnostima, te odobreno od strane Ministarstva.   

Nastava u drugom polugodištu počinje poslije zimskog odmora i završava se nakon 
ispunjenja uvjeta iz člana 36. ovog zakona.“  
 

Član 13. 
 

Član 37. mijenja se i glasi: 
„Član 37 

Rad u osnovnoj školi u toku školske godine realizira se na osnovu godišnjeg programa 
rada osnovne škole (u daljem tekstu: godišnji program). 

Godišnji program sadrži obavezne i druge oblike i raspored obrazovno-odgojnog rada, 
njegov obim i sadržaj, kao i izvještaj o realiziranju godišnjeg programa za prethodnu školsku 
godinu. 

Nastavničko vijeće utvrđuje prijedlog godišnjeg programa na osnovu nacrta kojeg 
priprema direktor, a usvaja ga školski odbor. 

Osnovna škola, nakon usvajanja, dostavlja godišnji program rada najkasnije do 30. 
septembra za tekuću školsku godinu, i to po jedan primjerak: osnivaču, odnosno Ministarstvu 
i Prosvjetno-pedagoškom zavodu i nadležnom organu općine.“ 
 

Član 14. 
 

Iza člana 38. dodaje se član 38 a. koji glasi: 
„Član 38 a. 

Vlada preko resornih ministarstava u saradnji sa školama, roditeljima, učenicima, 
organima lokalne samouprave i nevladinim sektorom promovira i provodi akcione planove za 
prevencije maloljetničke delinkvencije i odgovarajuće intervencije  s ciljem zajedničkog i 
organiziranog djelovanja i saradnje u borbi protiv zlostavljanja, zloupotrebe djece i mladih, 



zloupotrebe droge, alkohola i drugih opijata, maloljetničke delinkvencije, te svih drugih 
pojava koje ugrožavaju zdravlje i život učenika. 

Realiziranjem planova iz stava 1. ovog člana škola u godišnjim programima rada 
planira aktivnosti s ciljem promoviranja i razvijanja partnerstva škole, roditelja i lokalne 
sredine, u svim pitanjima od značaja za ostvarivanje obrazovno- odgojne funkcije škole te 
interesa i potreba škole.“ 

 

Član 15. 
 

Član 39. mijenja se i glasi: 
„Član 39 

Izleti, studijske posjete, ekskurzije, kampovanje/logorovanje, društveno koristan rad  i 
drugi oblici obrazovno – odgojnog rada predviđeni u godišnjem programu rada organiziraju  
se  u okviru radnih odnosno nastavnih dana,  u skladu sa pravilnikom koji donosi ministar.  

Škola u prirodi, kao dio nastavnog plana i programa osnovne škole realizira se u 
okviru nastavnih dana, u skladu sa pravilnikom koji donosi ministar. 

Škola plivanja, škola skijanja, kao i drugi specifični oblici nastave iz predmeta tjelesni 
i zdravstveni odgoj organiziraju se  i realiziraju u skladu sa nastavnim planom i programom. 
 

Član 16. 
 

Član 41. mijenja se i glasi: 
„Član 41. 

Na prijedlog visokoškolskih ustanova, odnosno njihovih organizacionih jedinica, 
ministar određuje osnovne škole za obavljanje pedagoške i metodičke prakse i polaganje 
praktičnog dijela ispita, za studente koji se obrazuju na tim ustanovama.   

Uvjeti obavljanja pedagoško-metodičke prakse iz stava 1. ovog člana utvrđuju se 
posebnim propisom koji donosi ministar.   

Ustanove iz stava 1. ovog člana sklapaju ugovore sa osnovnim školama kojima 
reguliraju međusobne odnose.“ 
 

Član 17. 
 

Član 42. mijenja se i glasi: 
„Član 42. 

U osnovnoj školi mogu se koristiti samo  radni udžbenici, udžbenici, priručnici, radni 
listovi i zbirke zadataka  čiju je upotrebu odobrio ministar.   

Pravilnik o odobravanju i korištenju  udžbenika i nastavnih sredstava u osnovnoj školi 
donosi ministar. 

Škola omogućava besplatno korištenje udžbenika i drugih nastavnih sredstava koje 
posjeduje.“ 

Član 18. 
 
Član 43. mijenja se i glasi: 

„Član 43.  
  Osnovna škola ima samostalnost u pedagoškom radu te autonomiju u okviru zakonskih i 
podzakonskih akata, da osmišljava, predlaže i realizira obrazovne sadržaje vodeći računa o 
standardima i održivosti postojećih i primjeni novih oblika i metoda rada u nastavnom procesu.“ 

U osnovnim školama zabranjena je svaka vrsta diskriminacije zasnovane na spolu, 
rasi, seksualnoj orijentaciji, fizičkom ili drugom nedostatku, bračnom stanju, boji kože, 
jeziku, religiji ili vjerovanju, uvjetima upošljavanja, napredovanju, političkim ili drugim 
uvjerenjima, nacionalnom, etničkom ili socijalnom porijeklu, vezi s nekom nacionalnom 
zajednicom, imovini, rođenju ili na nekom drugom satusu. 



U cilju praćenja provedbe odredaba stava 2. ovog člana, sjednice tijela i organa škole, 
utvrđenih ovim zakonom pored uobičajenog vođenja zapisnika, vrši se tonsko  snimanje koje 
se čuva i koristi na način utvrđen u Poslovniku o radu ovih tijela i organa. 

U osnovnim školama zabranjeno je fizičko kažnjavanje, omalovažavanje i vrijeđanje 
ličnosti učenika, zaposlenika i roditelja, kao i neprimjereno ponašanje koje narušava ugled 
škole, ugled prosvjetnog radnika i društva u cjelini. 

U osnovnim školama zabranjeno je političko organiziranje i djelovanje pojedinaca i 
političkih partija. 

Organiziranje i realiziranje izbornog procesa od strane nadležnog tijela u sklopu općih 
i lokalnih izbora je dozvoljeno u prostorijama škole samo u vrijeme kada se u školi ne 
realizira nastava. 

Terminološko korištenje muškog ili ženskog roda u ovom zakonu podrazumijeva 
uključivanje oba roda.“ 

 
Član 19. 

 
U članu 45. stav 5. riječi: „koje donosi Kantonalni centar za socijalni rad“ brišu se. 

 
Član 20. 

  U članu 46. stav 2.mijenja se i glasi: 
„Učenici sa posebnim potrebama upisuju se u redovne ili specijalne osnovne škole, 

odnosno centre na osnovu nalaza i mišljenja komisije, sastavljene od: pedagoga, psihologa, 
defektologa, logopeda, socijalnog radnika i pedijatra.“  

Stav 3. mijenja se i glasi: 
„Na osnovu nalaza i mišljenja komisije iz stava 2. ovog člana, centar za opservaciju i 

dijagnostiku, odnosno specijalni centar predlaže najadekvatniji odgojno- obrazovni ili 
rehabilitacijsko – edukativni ili produženi stručni tretman, u skladu sa individualnim 
mogućnostima svakog djeteta.“  
 

Član 21. 
Član 50. mijenja se i glasi: 

„Član 50. 
 „Škola učenicima izdaje učeničku knjižicu kojom se u toku osnovnog školovanja 

dokazuje status učenika osnovne škole.“ 
 
 
 
 
 

Član 22. 
Član 51. mijenja se i glasi: 

„Član 51. 
Prelazak učenika iz jedne osnovne škole u drugu vrši se na osnovu pisanog akta - 

prevodnice, uz obavezu škole iz koje učenik prelazi da u roku od dva dana od dana prijema 
zahtjeva za izdavanje prevodnice, službenim putem dostavi prevodnicu školi u koju učenik 
prelazi. 

Škola u koju učenik prelazi je obavezna da školu iz stava 1. ovog člana u roku od dva 
dana od dana upisa učenika obavijesti o statusu učenika. 

Učenici državljani Bosne i Hercegovine koji su dio osnovnog obrazovanja završili u 
BiH, izvan Kantona Sarajevo upisuju se u osnovnu školu u odgovarajući razred i nastavljaju 
obrazovanje pod istim uvjetima kao i učenici u Kantonu Sarajevo. 



Učenik koji završi pojedine razrede osnovne škole u inostranstvu nastavlja 
obrazovanje u odgovarajućem razredu osnovne škole uz postupak ekvivalencije 
odgovarajućeg dokumenta koju vrši Ministarstvo.“   
 

Član 23. 
 

Član 53. mijenja se i glasi: 
„Član 53. 

Redovni učenici u osnovnoj školi mogu imati specijalni status. 
Specijalni status iz stava 1. mogu ostvariti učenici koji su proglašeni perspektivnim i 

vrhunskim sportistima, izuzetnim umjetničkim talentima i nadarenim učenicima s vrhunskim 
rezultatima na kantonalnom, federalnom, državnom ili međunarodnom takmičenju. 

Škola dodjeljuje specijalni status na osnovu odluke Ministarstva kulture i sporta 
Kantona Sarajevo o proglašenju učenika perspektivnim ili vrhunskim sportistom, odnosno 
odluke  Ministarstva o proglašenju učenika izuzetnim talentom i nadarenim učenikom, u 
skladu sa ostvarenim rezultatima u nastavnim i vannastavnim aktivnostima.  

Specijalni status se potvrđuje odlukom nastavničkog vijeća škole. 
Na osnovu odluke iz stava 4. ovog člana, osnovna škola će učenicima sa specijalnim 

statusom odobriti dugoročno ili kratkoročno odsustvovanje sa nastave radi pripremanja i 
učešća na takmičenjima, u skladu s pravilima škole.   

Osnovna škola će učenicima sa specijalnim  statusom dati mogućnost putem praćenja 
nastave i ocjenjivanja, odnosno organiziranjem instruktivno-konsultativne nastave i 
polaganja predmetnih ispita u toku školske godine, da završe odgovarajući razred.“ 

 
Član 23a. 

 
Član 54. mijenja se i glasi:  

„Član 54. 

Ocjenjivanje u osnovnoj školi vrši se brojčanim i opisnim ocjenama.   

Ocjenjivanje u osnovnoj školi je javno i kontinuirano.   

Prilikom ocjenjivanja u toku školske godine, u skladu sa učeničkim postignućima, uz 
brojčanu ocjenu od 1 do 5 upisuje se i datum.   

Za učenike osmogodišnje osnovne škole, zaključna ocjena iz svakog predmeta pojedinačno 
izvodi se na kraju prvog polugodišta i na kraju školske godine. 

Za učenike devetogodišnje osnovne škole, zaključna ocjena iz svakog predmeta pojedinačno 
izvodi se na kraju prvog polugodišta i na kraju školske godine izuzev za učenike I razreda na oba 
polugodišta i učenike II razreda na kraju prvog polugodišta, za koje se postignuća iz svakog 
predmeta pojedinačno izvode opisno, a u skladu sa Pravilnikom koji donosi ministar.  

Brojčane zaključne ocjene su: odličan (5), vrlodobar (4), dobar (3), dovoljan (2) i 
nedovoljan (1). 

Za određene nastavne predmete zaključne ocjene mogu biti date i kao: ističe se, dobar, 
zadovoljava.    



Pored ocjena, daju se i karakteristike učenika vezano za njihovo napredovanje, sklonosti, 
posebne osobine i slično, u pisanoj formi na kraju školovanja, odnosno uz prepis ocjena.  

Karakteristike iz prethodnog stava se daju na osnovu pedagoškog kartona učenika.   

Odredbe ovog člana ne primjenuju se na specijalno obrazovanje. Umjesto ocjena učenici sa 
posebnim obrazovnim potrebama dobijaju pismeni godišnji izvještaj koji opisuje rezultate koje je 
postigao učenik u realizaciji nastavnog plana i programa,a ukoliko im specijalno obrazovanje 
omogućava da budu ocijenjeni na redovan način, onda im se daju i ocjene.   

Bliže propise o praćenju, vrednovanju i ocjenjivanju učenika donosi ministar.“   

Član 24. 
 
U članu 55. stav 2. mijenja se i glasi:  

„Opći uspjeh učenika utvrđuje se na osnovu zaključenih ocjena iz svih nastavnih 
predmeta koji se ocjenjuju brojčano.” 
Stav 3. se briše. 
Stav 4. mijenja se i glasi: 
 „Ocjenu iz nastavnih predmeta na kraju svakog polugodišta obavezno zaključuje i 
učenicima javno u odjeljenju saopštava predmetni nastavnik” 

 
Član 25. 

 
Član 57. mijenja se i glasi:  

„Član 57. 

Učenik nije s uspjehom završio razred ako ima jednu ili više ocjena nedovoljan (1).   

Učenici I razreda čija postignuća na osnovu opisnog ocjenjivanja na kraju nastavne godine 
nisu zadovoljavajuća, odnosno učenici II, III i IV razreda koji na kraju nastavne godine imaju jednu 
ili više ocjena nedovoljan (1) prevode se u naredni razred.   

Učenik iz prethodnog stava koji po treći put stekne uvjet za prevođenje u naredni razred 
ponavlja razred koji je posljednji pohađao.   

Roditelji, odnosno staratelji učenika iz stava 2. ovog člana mogu zahtijevati da njihovo 
dijete ponavlja razred bez obzira na sticanje uvjeta za prevođenje u naredni razred. Konačnu odluku 
o ponavljanju razreda donosi nastavničko vijeće škole.   

Učenik V, VI, VII, VIII i IX razreda redovne osnovne škole koji na kraju nastavne godine 
ima jednu ili dvije ocjene nedovoljan (1) upućuje se na popravni ispit u augustovskom ispitnom 
roku.   

Učenik I -VI razreda paralelne osnovne škole koji na kraju nastavne godine ima jednu 
ocjenu nedovoljan (1) upućuje se na popravni ispit, a učenik koji imaju dvije i više ocjena 
nedovoljan (1) upućuje se na ponavljanje razreda. 

Učenik koji ne zadovolji na popravnom ispitu ponavlja razred.   



Učenik V, VI, VII, VIII i IX razreda redovne osnovne škole, koji na kraju nastavne godine 
ima više od dvije ocjene nedovoljan (1) ponavlja razred.   

Učenik završnog razreda koji na kraju nastavne godine ima jednu ocjenu nedovoljan (1) 
može biti izuzet od odredbe iz stava 5. ovog člana i po vlastitom izboru popravni ispit polagati u 
junskom ili augustovskom ispitnom roku.   

Učeniku iz prethodnog stava koji se prijavi da popravni ispit polaže u junskom ispitnom 
roku, škola je dužna organizirati polaganje popravnog ispita. U slučaju da na ovom popravnom 
ispitu učenik dobije ocjenu nedovoljan (1), upućuje se da ponovi razred.   

Učenik koji je upućen da ponovi određene razrede može zadržati status redovnog učenika do 
navršene 17. godine života, a u slučaju nemarnog odnosa prema učenju i neprimjerenog ponašanja 
može, po odluci nastavničkog vijeća, izgubiti status redovnog učenika škole s navršenih 15 godina 
života.“  

Član 26. 
 
Član 58. mijenja se i glasi: 

„Član 58. 
  Roditelj odnosno staratelj učenika ima pravo prigovora na zaključnu pojedinačnu 
ocjenu na kraju nastavne godine.   

Prigovor se podnosi odjeljenskom vijeću, u roku od dva dana od dana saopštavanja 
ocjene, u skladu sa članom 55. stav 4. ovog zakona. Prigovorom se može tražiti i izuzeće 
predmetnog nastavnika u vezi sa stavom 7. ovog člana. 

Odjeljensko vijeće je obavezno svaki prigovor razmotriti najkasnije dva dana od 
prijema prigovora i o istom sačiniti mišljenje. 

Odjeljensko vijeće je obavezno da izvrši analizu ocjena zaključenih od strane 
nastavnika i u slučaju nepravilnosti o tome sačini mišljenje. 

Odjeljensko vijeće odmah dostavlja prigovor i mišljenje iz  st. 3. i 4. nastavničkom 
vijeću na odlučivanje. 

Nastavničko vijeće obavezno je da u roku od tri dana od dana dostavljanja prigovora i 
mišljenja iz stava 5. ovog člana  donese odgovarajuću odluku.  

Ako nastavničko vijeće donese odluku o usvajanju prigovora, koja podrazumijeva 
potrebu provjere znanja učenika, ono imenuje i komisiju za provjeru znanja. 

Komisija iz stava 7. ovog člana obavezna je izvršiti provjeru znanja učenika u roku od 
dva dana od dana donošenja odluke. 

Ocjena komisije je konačna.   
Ako nastavničko vijeće donese odluku o odbijanju prigovora, ista je konačna.“ 

 
Član 27. 

Član 59. mijenja se i glasi: 
„Član 59. 

Izuzetno, učeniku koji u prethodnom razredu ostvari odličan opći uspjeh sa 
prosječnom ocjenom 5,00 i ima primjerno vladanje može se na zahtjev roditelja ili staratelja 
odobriti da završi dva razreda u toku jedne školske godine, pod uvjetima i na način utvrđen 
pravilima škole. 

Odluku o zahtjevu iz stava 1. ovog člana donosi nastavničko vijeće osnovne škole. 
 

Član 28. 
 
  U članu 62. st. 1. i 2. se brišu. 



Dosadašnji st. 3. i 4. postaju st. 1. i 2. 
 

Član 29. 
 

U članu 64. stav 1. mijenja se i glasi: 
„ U  toku školske godine učeniku se izriču odgojno-disciplinske mjere za učinjene teže i 

lakše povrede učeničkih dužnosti.  
   

Stav 8. mijenja se i glasi: 
„Odgojno disciplinske mjere izriču se postupno osim u slučajevima teže povrede 

učeničkih dužnosti.“ 
 
  Stav 10. mijenja se i glasi: 

„Bliže odredbe o prirodi i opsegu disciplinskih mjera koje se poduzimaju u školi, o 
postupku za utvrđivanje disciplinske odgovornosti učenika, o proceduri za primjenu takvih 
mjera (uključujući i osobe ili organe ovlaštene da ih izriču i primjenjuju), o dužini izrečene 
odgojno-disciplinske mjere i njenom ublažavanju, ukidanju, posljedičnom odnosu na ocjenu 
iz vladanja učenika i naknadi počinjene materijalne štete, o praktičnoj proceduri kojima ih 
roditelji ili staratelji učenika mogu osporiti, utvrđuju se pravilima škole. 

 
Član 30. 

 
 U članu 66. ispred stava 1. dodaju se st. 1. i 2. koji glase: 
„ Roditelji odnosno staratelji i usvojitelji djece, kao najodgovorniji za njihov pravilan 

odgoj i razvoj imaju pravo i obavezu da se staraju o njihovom odgoju i obrazovanju, koji se 
ostvaruju u skladu sa zakonom i ostalim  propisima. 

Roditelji/staratelji/usvojitelji imaju pravo ovlastiti, izjavom ovjerenom kod nadležnog 
općinskog organa, drugo lice da umjesto njega prisustvuje roditeljskim sastancima odnosno 
informacijama.“ 

Dosadašnji st. 1., 2. i 3. postaju st. 3., 4. i 5. 
 

Član 31. 
 

U članu 72. iza stava 3. dodaje se novi stav 4. koji glasi: 
 
 „ Razrednu i predmetnu nastavu u skladu sa st. 1. i 2. ovog člana u osnovnoj školi 
mogu izvoditi i lica sa završenim I ili II, odnosno III ciklusom bolonjskog visokoobrazovnog 
procesa na nastavničkom fakultetu ili drugom fakultetu i položenom pedagoško-psihološkom 
grupom predmeta koji imaju odgovarajući profil stručne spreme koji je propisan u 
nastavnom planu i programu .“ 
 
 Dosadašnji st. 4., 5., 6., 7. i 8. postaju st. 5., 6., 7., 8. i 9. 
 

Član 32. 
 

U članu 73. stav 2. mijenja se i glasi: 
„Svaki zaposlenik osnovne škole prije početka školske godine, odnosno stupanja na posao, 

obavezan je obaviti sistematski ljekarski pregled u ovlaštenoj zdravstvenoj ustanovi i uvjerenje o 
ljekarskom pregledu dostaviti u osnovnu školu odnosno organizacionu jedinicu kod koje se nalazi 
njegov personalni dosije. Sadržaj sistematskog ljekarskog pregleda propisuje posebnim uputstvom 
ministar uz pribavljanje mišljenja Ministarstva zdravstva Kantona Sarajevo.“ 
 Troškove sistematskog pregleda iz stava 2. ovog člana snosi škola. 
 

Član 33. 



 
Član 75. mijenja se i glasi: 

„Član 75. 
Nastavnici, stručni i drugi saradnici i drugi zaposlenici definiraju radni angažman 

ugovorom o radu. 
Upražnjena radna mjesta u osnovnom školama prvo se popunjavaju sa jedinstvene 

rang liste zaposlenika za čijim radom je potpuno ili djelimično prestala potreba u odnosu na 
ugovor o radu na neodređeno vrijeme koji su zaključili sa poslodavcem na osnovu javnog 
konkursa, koja se vodi u ministarstvu, odnosno na osnovu javnog konkursa koji se 
istovremeno objavljuje u sredstvima javnog informisanja i na službenoj internet stranici 
Ministarstva. 

Ukoliko u osnovnoj školi kao javnoj ustanovi postoji upražnjeno radno mjesto, škola je 
dužna prvo preuzeti lice sa spiska zaposlenika za čijim  je radom potpuno ili djelomično 
prestala potreba iz stava 1. ovog člana, koje ispunjava sve opće i posebne uvjete za to radno 
mjesto. 

Ukoliko se popunjavanje upražnjenog radnog mjesta u skladu sa stavom 2. ovog člana 
ne može realizirati, upražnjeno mjesto se oglašava putem javnog konkursa, koji se provodi u 
skladu sa Pravilnikom sa kriterijima za prijem zaposlenika u radni odnos koji donosi 
ministar uz konsultacije sa sindikatom.   

Pravo na evidentiranje u spisak zaposlenika za čijim je radom potpuno ili djelimično 
prestala potreba iz stava 2. ovog člana imaju zaposlenici koji su u radnom odnosu na 
neodređeno vrijeme, kao i  zaposlenici koji nisu ponovo izabrani za direktora, odnosno 
pomoćnika direktora škole, a ne miruju im prava i obaveze iz radnog  odnosa koje 
podrazumijevaju prethodno radno mjesto u školi, u okviru svog profila i stručne spreme u 
osnovnim  i srednjim školama, kao javnim ustanovama Kantona Sarajevo. 

Pravilnik kojim se definiraju kriteriji za proglašavanje zaposlenika  za čijim  je radom 
potpuno ili djelimično prestala potreba, te uvjete preuzimanja zaposlenika iz jedne škole u 
drugu donosi ministar uz konsultacije sa sindikatom, a program zbrinjavanja viška 
zaposlenika u osnovnim školama donosi Vlada Kantona Sarajevo na prijedlog Ministarstva, a 
u skladu sa granskim kolektivnim ugovorom. 

Zaposlenici u osnovnoj školi u hitnim, odnosno vanrednim slučajevima, mogu biti 
angažirani na određeni vremenski period, koji shodno Zakonu o radu ne može biti duži od tri 
mjeseca, pod uvjetom da se upražnjeno radno mjesto ne može popuniti u skladu sa stavom 
2.ovog člana. 

Školski odbor na prijedlog nastavničkog vijeća škole, u roku od šest mjeseci od dana 
stupanja na snagu ovog zakona, obavezan je donijeti Plan kadrovskih potreba za naredni 
petogodišnji period.   

Plan kadrovskih potreba školski odbor usvaja kontinuirano kao dio Sistema uspostave, 
osiguranja i upravljanja kvalitetom u osnovnim školama Kantona Sarajevo. 

Ministarstvo će u roku od šest mjeseci od dana stupanja na snagu ovog zakona donijeti 
akt kojim se preciznije uređuju jedinstveni parametri za Sistem uspostave, osiguranja i 
upravljanja kvalitetom u osnovnim školama Kantona Sarajevo.“ 
 

Član 34. 
 

Član 77. mijenja se i glasi: 
„Član 77. 

Plan korištenja godišnjih odmora i dužina trajanja godišnjih odmora utvrđuje se 
općim aktom osnovne škole shodno Zakonu o radu i Kolektivnom ugovoru za djelatnost 
osnovnog obrazovanja. 

Nastavnici i stručni saradnici, u pravilu, godišnji odmor koriste u toku ljetnog odmora 
za učenike.   



   Izuzetno, zaposlenici koji ne iskoriste godišnji odmor u toku ljetnog raspusta, mogu 
koristiti godišnji odmor do 30. juna naredne godine.“ 
 

Član 35. 
Član 78. mijenja se  i glasi: 

„Član 78.  
Nastavnik u osnovnoj školi je samostalan u izvođenju nastave, izboru oblika i metoda 

rada, u okvirima utvrđenim nastavnim planom i programom i drugim relevantnim 
zakonskim i podzakonskim aktima.  

Nastavnik ima obavezu da se priprema za organizaciju i obavljanje neposrednog 
odgojno-obrazovnog rada, za čas, odnosno nastavnu jedinicu, kao i druge oblike odgojno-
obrazovnog rada. 

Nastavnici, stručni i drugi saradnici obavezni su da se stručno usavršavaju i 
kontinuirano educiraju u toku cijelog radnog vijeka, s ciljem kvalitetnog praćenja, 
podsticanja i pomaganja u obrazovanju i razvoju učenika i obavljanja drugih poslova 
utvrđenih relevantnim propisima.  

Pravilnik o stručnom usavršavanju donosi ministar. 
Nastavnici i stručni saradnici osnovne škole mogu se udruživati u stručne aktive i 

udruženja na nivou škole i višim nivoima, s ciljem unapređenja rada, edukacije i saradnje na 
domaćem i međunarodnom planu.“ 

 
Član 36. 

 
Član 79. mijenja se i glasi: 

„Član 79. 
Rad zaposlenika se sistematično prati i ocjenjuje na osnovu pravilnika koji, uz 

konsultacije sa sindikatom, donosi ministar. 
Sastavni dio pravilnika iz stava 1. ovog člana su kriteriji za ocjenjivanje zaposlenika, 

kao i uvjeti za  napredovanje i sticanje posebnih zvanja nastavnika, stručnih i drugih 
saradnika. 

Osnovna škola je obavezna svake školske godine provoditi postupak evaluacije rada 
rukovodnog i nastavnog osoblja, odnosno uspješnosti realiziranja nastavnih programa. 

Evaluacija rada rukovodnog i nastavnog osoblja provodi se u skladu sa pravilnikom 
koji donosi ministar. 

Osnovne škole na osnovu odluke nastavničkog vijeća mogu provoditi evaluacionu 
anketu o radu nastavnog osoblja od strane učenika svake školske godine, a s ciljem 
unapređenja kvaliteta obrazovno-odgojnog rada. 

Evaluacijom se obavezno ocjenjuju: kvalitet nastave i interaktivnog odnosa učenik-
nastavno osoblje, korektnost u komunikaciji, odnos nastavnog osoblja prema učeniku na 
nastavi i na provjerama znanja, kao i drugi elementi utvrđeni pravilnikom iz stava 4. ovog 
člana. 

Evaluacija rada rukovodnog i nastavnog osoblja je dio integralnog procesa uspostave 
sistema kvaliteta, odnosno samokontrole i unutrašnje ocjene kvaliteta. 

Rezultate vrednovanja rada rukovodnog, nastavnog, stručnog i drugog osoblja 
osnovna škola je obavezna analizirati i isti čine sastavni dio personalnog dosijea svakog 
zaposlenika osnovne škole.“ 

 
Član 37. 

Član 80. mijenja se i glasi: 
„Član 80. 

Lice koje prvi put zasniva radni odnos na poslovima nastavnika, stručnog ili drugog 
saradnika ima status pripravnika.   



Škola je dužna, odmah po njegovom stupanju na posao, pripravniku izdati rješenje o 
pripravničkom stažu sa rokom polaganja ispita za samostalan odgojno-obrazovni rad, 
odnosno, stručnog ispita i imenovati mentora.   

Po završetku pripravničkog staža, pripravnik je obavezan polagati ispit za samostalan 
odgojno-obrazovni rad, odnosno stručni ispit. 

Program osposobljavanja za samostalan odgojno-obrazovni rad, stažiranje, profil i 
stručna sprema mentora, sastav komisije, način i troškovi polaganja ispita za samostalan 
odgojno-obrazovni rad, odnosno stručnog ispita, obrazac uvjerenja o položenom stručnom 
ispitu i vođenje evidencije reguliraju se pravilnikom koji donosi ministar.   

Stručni ispit polaže se pred stručnom komisijom koju imenuje ministar.   
U skladu sa nastavnim planom i programom u osnovnoj školi mogu se angažirati lica 

sa radnim iskustvom ili bez radnog iskustva u nastavi koja nemaju završen nastavnički 
fakultet. 

Lica iz stava 6. ovog člana koja imaju položenu pedagoško-psihološku i didaktičko-
metodičku grupu predmeta obavezna su položiti stručni ispit za samostalan odgojno- 
obrazovni rad. 

Lica iz stava 6. ovog člana u čijem studiju nije bila zastupljena pedagoško- psihološka i 
metodičko- didaktička grupa predmeta, obavezna su položiti navedenu grupu predmeta i 
stručni ispit za samostalan obrazovno- odgojni rad. 

Licima iz st. 7. i 8. ovog člana škola je dužna odmah po stupanju na posao izdati 
rješenje o pripravničkom stažu, odnosno rješenje o stažiranju, sa rokom polaganja ispita za 
samostalan obrazovno- odgojni rad, odnosno, stručnog ispita i imenovati mentora, a licima iz 
stava 8. i rješenje o obavezi polaganja pedagoško-psihološke i didaktičko-metodičke grupe 
predmeta.   

Rok za polaganje ispita grupe predmeta iz stava 8. ovog člana je 12 mjeseci od dana 
stupanja na rad ovih lica. 

Lica iz stava 8. ovog člana odmah nakon što polože pedagoško-psihološku i didaktičko-
metodičku grupu predmeta uz uvjet da su obavili pripravnički staž u propisanom trajanju, 
stiču pravo polaganja stručnog ispita za samostalan odgojno-obrazovni rad. 

Rok za polaganje stručnog ispita za lica iz stava 8. ovog člana je šest mjeseci od dana 
položenog posljednjeg ispita pedagoško-psihološke i metodičko-didaktičke grupe predmeta, 
odnosno šest mjeseci od posljednjeg dana obavljenog pripravničkog staža, u protivnom mu 
prestaje radni odnos u toj školi. 

Nastavnicima, stručnim i drugim saradnicima bez radnog iskustva, u skladu sa 
Zakonom o radu i kolektivnim ugovorom osnovna škola može omogućiti stručno 
osposobljavanje za samostalan odgojno-obrazovni  rad, bez zasnivanja radnog odnosa 
(volonterski rad).  

Na volontere iz stava 13. ovog člana, analogno se primjenjuju st. 1. do 5. ovog člana.“ 
 

Član 38. 
 

U članu 83. stav 1. riječi „i inspekcijski nadzor kao“ se brišu. 
 

Član 39. 
 

U članu 84. stav 2. mijenja se i glasi: 
„ Inspekcijski nadzor iz stava 1. ovog člana posebno se odnosi na:   

- postupanje osnovne škole u pogledu primjene ovog zakona, drugih propisa i akata koje 
donosi ministar, te općih akata; 

- primjenu standarda koje određuje Agencija za predškolsko, osnovno i srednje 
obrazovanje;  



- kontrolu stručne zastupljenosti nastave odgovarajućim profilom i stručnom spremom 
nastavnog kadra, utvrđenih ovim zakonom i nastavnim planom i programom; 

- upotrebu odobrenih nastavnih planova i programa, udžbenika i drugih nastavnih 
sredstava; 

- upis učenika u školu; 
- izricanje odgojno-disciplinskih mjera prema učenicima;   
- primjenu zakonskih i drugih odredaba koje se odnose na statusna pitanja učenika;  
- vođenje relevantne dokumentacije i evidencije;   
- kontrolu javnih isprava, općih i pojedinačnih akata škole i drugih akata koja se odnose 

na rad organa koje kontroliše; 
- kontrolu upisa u Registar koji vodi Ministarstvo i upisa u sudski registar; 
- pravo i obavezu prosvjetnog inspektora na izricanje mjera i utvrđivanje rokova za 

njihovo izvršenje u skladu sa  zakonom,  
- podnošenje prijave nadležnom organu za učinjeno krivično djelo, odnosno zahtjev za 

pokretanje prekršajnog postupka.“   
 
Iza stava 2. dodaje se stav 3. koji glasi: 

 
„Na rješenje prosvjetnog inspektora može se izjaviti žalba ministru.“ 

 
Član 40. 

 
Član 85. mijenja se i glasi: 

„Član 85. 
Stručni nadzor, vrednovanje i stručna pomoć obuhvata aktivnosti u vezi sa 

organizacijom i izvođenjem nastave, nadzor nad radom nastavnika, stručnih i drugih 
saradnika i direktora u osnovnoj školi radi unapređivanja obrazovno-odgojnog rada.   

Poslove stručnog nadzora i pomoći obavljaju stručni savjetnici Prosvjetno-pedagoškog 
zavoda Ministarstva. 

Stručni nadzor, vrednovanje i stručna pomoć iz stava 1. ovog člana posebno se odnosi 
na:   

- instruktivni i savjetodavni rad sa nastavnicima, stručnim i drugim saradnicima i 
direktorom u vezi sa obavljanjem dužnosti i pomaganje u provedbi obrazovno- 
odgojnih aktivnosti (održavanje ogledno- uglednih časova , seminara i sl.);  

- pružanje stručne pomoći u planiranju i organizaciji obrazovnog rada, ocjenjivanju 
i napredovanju učenika, a posebno nadarenih učenika; 

- praćenje primjene nastavnog plana i programa, odnosno ciljeva i zadataka, 
sadržaja, obima, oblika i metoda obrazovnog rada i s tim u vezi njihovo 
usavršavanje, u skladu sa tehnološkim i razvojem novih savremenih oblika i 
metoda rada; 

- prisustvovanje izvođenju nastave, ispita i drugih oblika odgojno -  obrazovnog 
rada; 

- vrednovanje kvaliteta rada osnovne škole, po jedinstvenim kriterijima; 
- učestvovanje u pripremi, izvođenju i ocjenjivanju novih oblika i metoda rada; 
- provjeru učeničkih postignuća u skladu sa standardima znanja koje propisuje 

Agencija za predškolsko, osnovno i srednje obrazovanje; 
- praćenje stručnog usavršavanja nastavnika, stručnih saradnika u odgojno- 

obrazovnom procesu (prisustvovanje ogledno-uglednim časovima, seminarima i 
sl.); 

- praćenje i ocjenjivanje rada nastavnika, stručnih saradnika u odgojno- 
obrazovnom procesu i direktora osnovne škole; 



- predlaganje Ministarstvu i nadležnim organima preduzimanje neophodnih mjera 
za oklanjanje nepravilnosti, nedostataka te za unapređivanje odgojno-obrazovnog i 
stručnog rada.“ 

 
Član 41. 

 
Član 89. mijenja se i glasi: 

„Član 89. 
Školski odbor osnovne škole kao javne ustanove broji sedam članova i to: jedan 

predstavnik osnivača kojeg predlaže Ministarstvo, jedan predstavnik općine na čijem 
području se škola nalazi, tri predstavnika roditelja učenika i dva predstavnika uposlenika 
škole.  

Izuzetno iz stava 1. ovog člana školski odbor osnovne škole kao javne ustanove koju je 
osnovala vjerska zajednica odnosno crkva samostalno ili sa drugim pravnim ili fizičkim licem 
broji sedam članova i to: jedan predstavnik osnivača, jedan predstavnik Ministarstva, tri 
predstavnika roditelja učenika i dva predstavnika zaposlenika škole.   

Broj članova školskog odbora osnovne škole kao ustanove utvrđuje se aktom o 
osnivanju osnovne škole, a u njegovom sastavu je obavezan predstavnik  kojeg predlaže 
Ministarstvo.  

Predstavnik osnivača kojeg predlaže Ministarstvo iz stava 1. ovog člana: 
- mora imati najmanje VII stepen stručne spreme ili prvi ciklus studija po 

bolonjskom procesu, 
- ne može biti zaposlenik te škole,  
- ne može biti roditelj učenika koji pohađa tu školu, 
- ne može biti direktor škole registrirane u Kantonu. 
Školski odbor po svom sastavu treba da odražava etnički sastav učenika i roditelja, 

školskog osoblja i lokalne zajednice u kojoj škola djeluje. 
Predsjednika i članove školskog odbora osnovne škole kao javne ustanove, na osnovu 

raspisanog Javnog konkursa, imenuje i razrješava Vlada na način i u postupku propisanim 
zakonom 

U proceduri koja prethodi postupku imenovanja članova školskog odbora, kandidat za 
člana školskog odbora iz reda roditelja učenika i iz reda zaposlenika škole obavezan je 
obezbijediti pisanu podršku strukture koju predstavlja u školskom odboru. 

Predsjednika i članove školskog odbora škole kao ustanove imenuje i razrješava 
osnivač. 

U školskom odboru ne može se dozvoliti angažman licu za koje se u zakonom propisanom 
postupku, a na osnovu relevantne medicinske dokumentacije utvrdi da je: alkoholičar, ovisnik o 
narkoticima, kao i lice koje boluje od duševne bolesti, a što će se preciznije urediti pravilima škole. 

U slučaju kada je protiv lica koji je član školskog odbora potvrđena optužnica za 
krivična djela za koja se odredbama važećeg Krivičnog zakona Bosne i Hercegovine i 
Krivičnog zakona Federacije Bosne i Hercegovine (u daljem tekstu krivični zakon) može 
izreći kazna zatvora u trajanju od šest mjeseci i više škola je obavezna obavijestiti o tome 
osnivača radi donošenja odluke o suspenziji tih lica do okončanja krivičnog postupka. 

O licima iz stava 9. ovog člana kojima je izrečena pravosnažna presuda ili mjera zbog 
počinjenog jednog ili više krivičnih djela iz stava 9. ovog člana škola je obavezna  obavijestiti 
osnivača odnosno Ministarstvo radi donošenja odluke o njihovom razrješenju.  

Način rada školskog odbora regulira se poslovnikom o radu.   
Obavljanje dužnosti člana školskog odbora je dobrovoljno i besplatno. 
Školski odbor imenuje se na period od 4 godine sa mogućnošću jednog reizbora.   
Konkurs za imenovanje članova školskog odbora raspisuje se najkasnije pet mjeseci 

prije isteka mandata. 
Konstituirajuću sjednicu školskog odbora saziva direktor najkasnije u roku od 15 

dana od dana dostavljanja odluke Vlade o imenovanju školskog odbora. 



Odluku o standardima i kriterijima  za nominiranje/imenovanje predsjednika i 
članova  školskih  i nadzornih odbora osnovnih škola donosi Vlada na prijedlog Ministarstva. 

Odluke školskog odbora donose se najmanje dvotrećinskom većinom ukupnog broja 
članova školskog odbora. 

Ministar, uz konsultacije sa Vijećem roditelja i Sindikatom, donosi pravilnik  kojim se 
preciznije uređuju pojedina pitanja funkcionisanja i rada školskih odbora, s ciljem potpune 
primjene Okvirnog  Zakona o  osnovnom i srednjem obrazovanju u Bosni i Hercegovini  
("Službeni glasnik BiH", br. 18/03).“ 
 

Član 42. 
 
Član 90. mijenja se i glasi: 

„Član 90. 
Školski odbor osigurava djelotvorno i efikasno korištenje svih resursa škole. 
Nadležnosti u donošenju akata škole su: 
- donošenje pravila škole; 
- donošenje godišnjeg programa rada škole za tekuću godinu i izvještaja o realizaciji 

godišnjeg programa rada za prethodnu godinu;   
- donošenje finansijskog plana i usvajanje godišnjeg obračuna; 
- donošenje općeg akta o unutrašnjoj organizaciji i sistematizaciji radnih mjesta, i 

drugih općih akata u skladu sa relevantnim propisima; 
- donošenje svog programa rada i izvještaja o svom radu koji podnosi osnivaču. 

  Školski odbor je nadležan za rješavanje u prvom stepenu o:   
- imenovanju i razrješenju direktora kao i zaključivanju ugovora o radu i prestanku 

rada direktora osnovne škole; 
- imenovanju komisije za utvrđivanje prijedloga za izbor zaposlenika škole i drugih 

komisija za poslove iz svoje nadležnosti; 
- korištenju sredstava preko iznosa određenog relevantnim propisima; 
- žalbama i prigovorima zaposlenika na rješenje o ocjeni rada i drugim pravima, 

obavezama i odgovornostima iz radnog odnosa; 
- žalbi učenika, odnosno roditelja ili staratelja učenika na odluku o izricanju 

odgojno-disciplinske mjere iz člana 65. ovog zakona; 
- žalbama i prigovorima koji se odnose na rad direktora osnovne škole. 
Školski odbor je nadležan za odlučivanje u drugom stepenu po žalbama i prigovorima 

na odluke direktora škole na koje je dopuštena žalba ili prigovor, posebno po žalbama i 
prigovorima koji se odnose na rad nastavnika, stručnih i drugih saradnika. 

Školski odbor, osim nadležnosti propisanih st. 2., 3. i 4. ovog člana, obavlja i slijedeće: 
- usmjerava, kontrolira i ocjenjuje rad direktora;   
- razmatra prijedloge odluka, preporuke i prijedloge koje se upute školskom odboru 

i preduzima odgovarajuće mjere,   
- rješava sva pitanja odnosa s osnivačem,   
- vrši i druge poslove u skladu sa relevantnim propisima i pravilima osnovne škole.   

 
Član 43. 

Član 91. mijenja se i glasi: 
„Član 91. 

Za direktora osnovne škole može biti imenovano lice koje, osim općih uvjeta, u pogledu 
stručne spreme ispunjava uvjete za nastavnika ili pedagoga škole u koju konkuriše i ima 
najmanje 8 godina radnog iskustva i od toga najmanje 5 godina na poslovima u nastavi  ili na 
pedagoško-psihološkim poslovima, te ima najmanje VII stepen stručne spreme, odnosno 
završen najmanje II ciklus bolonjskog visokoobrazovnog procesa, i ima najmanje zvanje 
mentora, kao i druge uslove propisane aktom iz stava 11. ovog člana i odgovarajući 



certifikat/licencu za direktora koju  izdaje Ministarstvo, nakon što je omogućeno svim 
zainteresovanim kandidatima pod jednakim uslovima sticanje certifikata. 

Direktora osnovne škole kao javne ustanove, čiji je osnivač Kanton imenuje školski 
odbor, na osnovu javnog konkursa. 

Vlada Kantona daje saglasnost za kandidata/kandidate koje predloži školski odbor, a 
koji ispunjavaju uslove konkursa i kriterije iz pravilnika koji donosi ministar.  

Ukoliko Vlada u roku od 60 dana od dana dostavljanja zahtjeva za davanje saglasnosti 
ne odluči o podnesenom zahtjevu, smatrat će se da je data suglasnost za predloženog/e 
kandidata/kandidate. 

U proceduri koja prethodi postupku imenovanja direktora škole, član školskog odbora 
je obavezan obezbijediti i podržati obrazložen prijedlog strukture koju predstavlja u 
školskom odboru, a koja se odnosi na kandidata za direktora kojeg ta struktura podržava, na 
osnovu rezultata dobivenih nakon procedure koja omogućava neposredno i tajno izjašnjavanje 
svih zainteresovanih roditelja, staratelja i zaposlenika, a što će se detaljno propisati Pravilnikom 
koji donosi ministar uz konsultacije sa Vijećem roditelja i Sindikatom.  

Direktora osnovne škole kao javne ustanove čiji osnivač nije Kanton imenuje školski 
odbor na osnovu javnog konkursa i uz saglasnost osnivača. 

Direktor osnovne škole se imenuje na period od četiri godine sa mogućnošću ponovnog 
izbora uz ograničenje od najviše dva uzastopna mandata u istoj školi. 

Na prava i obaveze uposlenika koji su imenovani za direktora škole primjenjuju se 
odgovarajuće odredbe zakona i kolektivnog ugovora za djelatnost osnovnog obrazovanja, 
kojima se uređuju prava i obaveze iz radnog odnosa, a koje nisu utvrđene ovim zakonom.   

Školski odbor je obavezan razriješiti dužnosti direktora i prije isteka mandata zbog 
dokazanog kršenja zakona ili profesionalne nekompetentnosti i u slučajevima iz čl. 92a., 92b. i 
92c. ovog zakona, te u skladu sa Zakonom o ustanovama.  

Ukoliko direktor osnovne škole nije imenovan, odnosno ukoliko je razriješen prije 
isteka mandata, školski odbor će odmah iz reda nastavnika ili stručnih saradnika škole 
imenovati vršioca dužnosti direktora na period koji ne može biti duži od šest mjeseci od dana 
imenovanja i raspisati javni konkurs za izbor i imenovanje direktora. 

Vršilac dužnosti direktora mora ispunjavati sve uvjete propisane u stavu 1. ovog člana 
i ima sva prava i obaveze direktora škole. 

Za direktora i vršioca dužnosti direktora ne može se imenovati: 
- lice za koje se u zakonom propisanom postupku, a na osnovu relevantne medicinske 

dokumentacije utvrdi da je alkoholičar, odnosno ovisnik o narkoticima, a što će se 
preciznije urediti pravilima škole, 

- lice koje boluje od duševne bolesti, a što će se preciznije urediti pravilima škole, 
- lice protiv kojeg je potvrđena optužnica ili izrečena pravosnažna presuda ili mjera 

za jedno ili više krivičnih djela za koja se odredbama važećeg Krivičnog zakona 
Federacije Bosne i Hercegovine i Bosne i Hercegovine može izreći kazna zatvora u 
trajanju od tri mjeseca i više.  

Pravilima škole preciznije se uređuju pitanja imenovanja i razrješenja direktora škola. 
 Uvjeti i postupak sticanja odgovarajućeg certifikata/licence iz stava 1. ovog člana 
preciznije se uređuju programom koji će donijeti ministar u roku od tri mjeseca od dana 
stupanja na snagu ovog zakona. 
 Lica koja podnesu prijavu na Javni konkurs za izbor i imenovanje direktora škole do 
usvajanja programa iz stava 12. ovog člana i izdavanja certifikata/licence nisu obavezna 
ispunjavati taj uvjet. 

 
Član 44. 

 
Član 92. mijenja se i glasi: 

„Član 92. 
 Direktor osnovne škole je odgovoran za zakonitost rada i stručni rad škole. 



Direktor osnovne škole, osim poslova i zadataka utvrđenih ovim zakonom, obavlja i 
slijedeće poslove:   

- priprema nacrt godišnjeg programa  obrazovno-odgojnog rada osnovne škole 
nakon čijeg  donošenja je odgovoran za njegovo provođenje, 

- predlaže finansijski plan škole, 
- u skladu sa pravilnikom iz člana 75. ovog zakona vrši izbor i postavljenje 

zaposlenika i sa njima zaključuje ugovor o radu, 
- donosi rješenja o prestanku ugovora o radu, 
- utvrđuje raspored nastavnika i drugih zaposlenika škole na određene poslove, u 

skladu sa općim aktom o organizaciji i sistematizaciji radnih mjesta u školi,  
- utvrđuje raspored radnog vremena nastavnika i stručnih saradnika, 
- predlaže raspored časova nastavničkom vijeću, 
- drži ogledno – ugledni čas jedanput u školskoj godini, 
- drži ogledni ili ugledni čas jedanput u toku dvije nastavne godine, 
- podnosi izvještaj o uspjehu i postignutim rezultatima obrazovno-odgojnog rada 

školskom odboru, osnivaču, Prosvjetno-pedagoškom zavodu, ministru i nadležnom 
općinskom organu na kraju prvog polugodišta i na kraju školske godine, 

- rješava po žalbama i prigovorima na rad nastavnika, stručnih i drugih saradnika, 
- odgovoran je za izvršenje naloga Ministarstva, prosvjetnog inspektora i stručnog 

savjetnika  u slučaju nedoličnog ponašanja nastavnika, odnosno stručnih saradnika 
i njihovog negativnog uticaja na učenike i druge nastavnike, 

- izvršava odluke školskog odbora i nastavničkog vijeća, 
- podnosi finansijski izvještaj školskom odboru i osnivaču, 
- vrši i druge poslove utvrđene relevantnim propisima i pravilima osnovne škole.“   

 
Član 45.  

 
Iza člana 92. dodaju se članovi 92a., 92b. i 92c. koji glase: 

 
„Član 92a. 

Dužnost direktora prestaje: 
- istekom mandata, 
- na  lični zahtjev, 
- razrješenjem, 
- sticanjem uvjeta za prestanak radnog odnosa zbog odlaska u penziju i 
- drugim slučajevima utvrđenim zakonom, provedbenim aktima i  pravilima 

osnovne škole. 
Odluku o prestanku dužnosti direktora donosi školski odbor. 

 
Član 92b. 

 

Školski odbor je obavezan razriješiti direktora prije isteka mandata ako: 
- se utvrdi da ne izvršava obaveze iz ovog zakona, 
- se utvrdi u zakonom propisanom postupku, a na osnovu relevantne medicinske 

dokumentacije da je alkoholičar, odnosno ovisnik o narkoticima, a što će se 
preciznije urediti pravilima škole, 

- se utvrdi  da, u  zakonom propisanom postupku, a na osnovu relevantne 
medicinske dokumenatcije,  boluje od zarazne ili duševne bolesti, a što će se 
preciznije urediti pravilima škole, 

- je izrečena pravosnažna presuda ili mjera zbog počinjenog jednog ili više 
krivičnih djela za koja se odredbama važećeg krivičnog zakona može izreći 
kazna zatvora u trajanju od tri mjeseca i više,  



- se utvrdi da je škola odnosno direktor odgovoran za teži prekršaj iz ovog 
zakona ili privredni prestup, 

- se utvrdi da škola ne ostvaruje utvrđeni nastavni plan i program ili ga ostvaruje 
sa utvrđenim, odnosno neotklonjenim nedostacima i nepravilnostima, 

- direktor ne postupi po nalogu odnosno mjeri suda, Ministarstva ili inspektora 
za otklanjanje utvrđenih nepravilnosti odnosno nedostataka ili ako direktor 
postupi suprotno aktima suda, Ministarstva ili nadležne inspekcije. 

- nadležni organ utvrdi da nesavjesno i nestručno obavlja poslove direktora, 
- predlaganjem nezakonitih odluka, ili radom suprotno poslovniku, onemogućuje 

rad školskog odbora i zaposlenih, 
- dostavi Ministarstvu netačne podatke o broju odjeljenja, učenika, časova i 

radnika, 
- fizički kažnjava, omalovažava i vrijeđa ličnost učenika, zaposlenika i roditelja, 

ili neprimjerenim ponašanjem narušava ugled škole, ugled prosvjetnog radnika 
i društva u cjelini, a što se preciznije uređuje kućnim redom sa etičkim 
kodeksom. 

- se u toku mandata utvrdi da ne ispunjava uvjete ili se utvrdi da je predao 
dokumente ili izjave tokom postupka prijave na konkurs, za koje se kasnije 
utvrdi da nisu vjerodostojni  

- i drugim slučajevima u skladu sa zakonom. 
 

Član 92c. 
 

U slučaju kada je protiv direktora potvrđena optužnica za krivična djela za koja se 
odredbama važećeg krivičnog zakona može izreći kazna zatvora u trajanju od tri mjeseca i 
više, osnovna škola je obavezna obavijestiti osnivača radi donošenja odluke o suspenziji do 
okončanja krivičnog postupka. 
 U slučaju kršenja zakona, profesionalne nekompetentnosti ili nemarnosti, školski 
odbor je obavezan po hitnom postupku suspendovati direktora škole, do konačnog rješenja u 
skladu sa zakonom. Suspendovani direktor ostvaruje prava u skladu sa Kolektivnim 
ugovorom za djelatnost osnovnog obrazovanja i u skladu sa ovim zakonom. 
 Za vrijeme suspenzije školski odbor će imenovati vršioca dužnosti direktora iz reda 
nastavnika ili stručnih saradnika škole, koji ispunjava uvjete iz ovog zakona.“   

 
Član 46.  

 

Član 94. mijenja se i glasi: 
„Član 94. 

Nadzorni odbor obavlja kontrolu poslovanja osnovne škole. 
Nadzorni odbor osnovne škole kao javne ustanove broji tri člana i to: jedan 

predstavnik kojeg predlaže Ministarstvo, jedan predstavnik kojeg predlaže općinski načelnik 
općine na čijem području se škola nalazi, jedan predstavnik kojeg predlažu zaposlenici škole.   

Izuzetno iz stava 2. ovog člana nadzorni odbor osnovne škole kao javne ustanove koju 
je osnovala vjerska zajednica odnosno crkva samostalno ili sa drugim pravnim ili fizičkim 
licem broji tri člana i to: jedan predstavnik osnivača, jedan predstavnik kojeg predlaže 
Ministarstvo i jedan predstavnik kojeg predlažu zaposlenici škole.   

Broj članova nadzornog odbora osnovne škole kao ustanove utvrđuje se aktom o 
osnivanju osnovne škole. 

Predsjednika i članove nadzornog odbora osnovne škole kao javne ustanove, na osnovu 
raspisanog Javnog konkursa, imenuje i razrješava Vlada na način i u postupku propisanim 
zakonom. 

Predsjednika i članove nadzornog odbora škole kao ustanove imenuje i razrješava 
osnivač. 



Na rad nadzornog odbora analogno se primjenjuju odredbe člana 89. ovog zakona.“ 
 

Član 47. 
 

Iza člana 99. dodaje se član 99.a  koji glasi: 
 

 „Član 99.a 
Osnovna škola ima sekretara škole, koji obavlja upravne, administrativne, 

normativno-pravne i druge pravne i organizacijske poslove, a čiji su  profil i stručna sprema 
propisani Pedagoškim standardima i normativima.   

Sekretar škole je obavezan polagati stručni ispit. 
Bliži propis o stručnom ispitu iz stava 2. ovog člana donosi ministar.“ 

 

Član 48. 
 

U članu 119. iza stava 3. dodaju se st. 4. i 5. koji glase: 
 
            „Lica  zatečena  na  poziciji  direktora  osnovne  škole,  nakon  okončanja  tekućeg  
mandata mogu biti imenovana na dužnost direktora u istoj školi na još najviše jedan 
uzastopni mandat. 

Lica zatečena na poslovima sekretara škole koja na dan stupanja na snagu imaju 
najmanje 15 godina radnog iskustva na pravnim poslovima, nisu obavezna polagati stručni 
ispit.“ 

 
 

Član 49. 
 

Ovlašćuje  se Zakonodavno-pravna komisija Skupštine Kantona Sarajevo da utvrdi 
Prečišćeni tekst Zakona o osnovnom odgoju i obrazovanju. 

 

 
Član 50. 

 
 Ovaj zakon stupa na snagu narednog dana od dana objavljivanja u "Službenim 
novinama Kantona Sarajevo". 
 
Broj:                                                                                                                      Predsjedavajuća 
Sarajevo,                                                                                                    Skupštine Kantona 
Sarajevo 
                           Prof.dr. Mirjana Malić, 
s.r. 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
REZIME JAVNE RASORAVE 
STAV PREDLAGAČA PO POJEDINAČNIM PRIMJEDBAMA  

 
Član 1. 

Na član 1. nije bilo primjedbi. 
 

Član 2. 
 
PRIMJEDBE: 
 
1. JU OŠ „Pofalići“ – Članovi 6a. i 6b. Su uopšteni i prilično „narativni“. Pri čitanju ovih 

članova stiče se utisak da se iščitivaju ciljevi i zadaci nekog nastavnog sata/časa, a koje 
obavezno sadrži pisana priprema.  
Šta znači primjenjivati ili ne primjenjivati čl. 6b: „Sticanje znanja za cijeli život i 
stvaranje temelja za nove životne vještine potrebne društvu koje se stalno i brzo 
mijenjaju.“? 

 

2. Udruženje Vijeća roditelja osnovnih škola Kantona Sarajevo – Član 6a i 6b se obavezno 
treba naći modul za primjenu u praksi taksativno navedenog jer samo je efektivan zakon 
onaj koji se dosljedno primjenjuje. Na kraju člana 6b dopuniti rečenicu: “Ministarstvo je 
obavezno u saradnji sa PPZ, Vijećem roditelja, ekspertnim timom pedagoga-psihologa, 
neuropedijatra i fizijatra, a po potrebi i drugih stručnih timova, definisati specifične 
principe i ciljeve za sve nastavne predmete i osigurati međusobnu povezanost, a 
obavezno NPP kreirati u saradnji aktivima profesora razredne nastave, i aktivima 
predmetne nastave jer najbolju ocjenu mogu dati profesionalci koji su u direktnom 
nastavnom procesu sa djecom, i na taj način se poštuje i profesionalna integracija istih.” 



3. Udruženje direktora sarajevskih osnovnih škola – „Jednakost obrazovnih mogućnosti“ 
ne stoji, može se govoriti o obrazovnim šansama. U osnovnoj školi je odgoj i 
obrazovanje, a ne samo obrazovanje! 

 

4. JU OŠ „Isak Samokovlija“ i JU OŠ „Safvet beg Bašagić“ – U članu 6a i 6b da se jasno 
preciziraju šta su ciljevi a šta principi. 

 

5. JU OŠ „Mula Mustafa Bašeskija“ – Težište aktivnosti u osnovnim školama prenijeti sa 
obrazovanja na odgoj i odgojnu komponentu. 

 

6. JU OŠ „Vrhbosna“ - Težište aktivnosti u osnovnim školama prenijeti sa obrazovanja 
na odgoj i odgojnu komponentu. 

 

7. JU OŠ „Čengić Vila 1“ - Član 2. Nacrta (Član 6b. stav 4.) umjesto riječi"ujednačen" da se 
stavi riječ ..maksimalan". Član 2. Nacrta( Član 6b. stav 6.) da se doda riječ "saobraćajnog" 

STAV PREDLAGAČA: 

Primjedbe 1., 3., 4., 5., 6. i 7. se prihvataju i harmonizirane su ugrađene u tekst člana 2. 
Prijedloga. 
Primjedba 2. je predložena u formi koja nije uobičajna za Zakonu, a kao uopštena je već 
ugrađena u Prijedlog, međutim primjedba će koristit pri operacionalizaciji obaveze iz 
navedenog stava.   

 
 
 
 
 

Član 3. 
PRIMJEDBE:  
 

1. JU OŠ „Pofalići“ – Ovaj član je nejasan. Potrebno je precizirati da li je za učenika 
obavezujuće „pohađanje drugog predmeta“ ako ne prisustvuje časovima vjeronauke.  

 

2. Udruženje učitelja Kantona Sarajevo – Kada je u pitanju Vjeronauka, uvođenje 
alternativnog predmeta može dovesti do situacije da učenik ne pohađa ni jedno od to 
dvoje pa predlažemo da se Vjeronauka i alternativni predmet definišu kao izborni 
predmet.  

 

3. Udruženje Vijeća roditelja osnovnih škola Kantona Sarajevo – Shodno tome da se uvodi 
alternativni predmet kao zamjena za Vjeronauku, treći predmet kao rješenje, a to iziskuje 
veliku investiciju.Smatramo da je bolja investicija usmjeriti novac u provođenje 
Inkluzivnog obrazovanja,koje je jedino moguće uz angažiranje asistenta,poštujući 
pedagoške normative,gdje broj učenika je idealan 18-24, i na taj način izbjeći obostranu 
diskriminaciju,jer sva djeca imaju pravo na kvalitetno obrazovanje,a istovremeno će se 
olakšati i nastavnicima da posveti dovoljno pažnje svim učenicima.  

Obrazloženje : Vjeronauka tri ili četiri predmeta/za svaku konfesiju po jedan, plus 
alternatini predmet i dodatni angažman nastavnog osoblja koji za dijecu koja ne 
izaberunijedanpredmet. Prijedlog: lstorija religija od početka koji može sadržavati nastavne 
jedinice iz svih konfesiskih učenja. 
 

4. Udruženje direktora sarajevskih osnovnih škola – Ponovo konfuzija kada je u pitanju 
Vjeronauka, uvođenje alternativnog predmeta i situacija da učenik ne pogađa ni jedno 
od to dvoje. 

 

5. JU OŠ „Isak Samokovlija“ i JU OŠ „Safvet beg Bašagić“  – Jasno definirati ko će vršiti 
nadzor, ko će to finansirati, te da li će taj čas ulaziti u normu časova, precizirati koji je 
to predmet. 



 

6. JU OŠ „Mula Mustafa Bašeskija“ – Brisati stav 5. – Obaveza roditelja i učenika je da 
odaberu jedan od dva ponuđena rješenja (a ako ne onda obezbijediti sredstva za 
nadzor nastavnika onim učenicima koji izaberu da ne pohađaju predmet iz stava 3. i 
4.) 

 

7. JU OŠ “Skender Kulenović” – Precizno definisati naziv i status alternativnog predmeta 
(obaveznost, ocjenjivanje). Definisati način izbora predmeta od strane roditelja ili 
staratelja (anketa – da li se provodi svake godine) 

 

8. JU OŠ „Vrhbosna“ – Brisati stav: Obaveza učenika i roditelja je da odaberu jedno od 
dva ponuđena rješenja 

 

9. JU OŠ Čengić Vila 1” - Član 3. Nacrta(Član 8. stav 5 Zakona) Nastavničko vijeće se nije 
složilo sa prijedlogom u Nacrtu da je škola dužna osigurati nadzor nastavnika učenicima 
koji ne pohađaju vjeornauku i alternativni predmet,iz tehničkih razloga, te predlaže da se 
briše stav 5 ovog člana. 

10. JU OŠ „Osman Nuri Hadžić“ – „Pohađanje drugog predmeta“ – Kojeg predmeta? 
Koji profil nastavnog kadra će ga predavati (sjetimo se samo predmeta historija 
religija)? I da li će se iz tog predmeta visoke ocjene dobijati  lako kao i iz vjeronauke? 

 
STAV PREDLAGAČA: 

Primjedbe 1., 2., 4., 5., 7. i 10. se prihvataju i harmonizirane su ugrađene u tekst člana 3. 
Primjedbe 6., 8. i 9. se ne prihvataju jer smatramo da je rješenje koje je dato kao rezultat 
primjedbi iz prethodnog stava potpuno demokratično i primjenjljivo u praksi. 
Primjedba 3. je komentar koji će se na odgovarajući način uzeti u obzir. 

 
Član 4. 

 
 

Na član 4. nije bilo promjedbi 
 

Član 5. 
 

PRIMJEDBE: 
 

1. Udruženje Vijeća roditelja osnovnih škola Kantona Sarajevo – Član 18. je u 
suprotnosti sa presudom Federalnog suda o prenosu nadležnosti na lokalnu zajednicu 
tj.opštinu. 

 

STAV PREDLAGAČA: 

 Primjedba se ne prihvata, ali će kao generalna primjedba biti prezentirana na početku 
izvještaja o javnoj raspravi, i tražit će se stav nadležnih institucija. 
 

Član 6. 
Na član 6. nije bilo primjedbi 

 

Član 7. 
 

PRIMJEDBE: 
 

1. Udruženje učitelja Kantona Sarajevo – Provjera ispunjavanja uvjeta rada škole svake 
4 godine, umjesto svake godine.  



 
2. Udruženje direktora sarajevskih osnovnih škola – Predviđena Provjera ispunjavanja 

uvjeta rada škole svake 4 godine, potrebno svake godine. „Ministar može predložiti 
osnivaču prestanak rada škole i škola prestaje sa radom na prijedlog osnivača i osnivač 
donosi odluku o ukidanju osnovne škole“!? 

 
3. JU OŠ „Čengić Vila 1“ - Član 7. Nacrta (Član 22. Zakona)prijedlog je da se doda stav 13. 

koji glasi "u slučaju prestanka rada škole . osnivač ie dužan da zatečenim učenicima omogući 
nastavak odgoja i obrazovanja, a da se uposlenici evidentiraju na rang-listu tehnološkog viška koja 
se vodi pri Ministartvu" . 

4. Udruženje Vijeća roditelja osnovnih škola Kantona Sarajevo – član 22. je u suprotnosti 
sa presudom Federalnog suda o prenosu nadležnosti na lokalnu zajednicu tj.opštinu. 
 

STAV PREDLAGAČA: 

Primjedbe 1., 2. i 3. se prihvataju i harmonizirane su ugrađene u tekst člana 7. 
Primjedba 4. se ne prihvata, ali će kao generalna primjedba biti prezentirana na početku 
izvještaja o javnoj raspravi, i tražit će se stav nadležnih institucija. 
 
 

Član 8. 
 
PRIMJEDBE: 
 

1. Udruženje Vijeća roditelja osnovnih škola Kantona Sarajevo – “Etičkim kodeksom za 
uposlenike škole koji odnosi ministar.”, Etičke kodekse donose samo profesionalna, stručna 
(esnafska) udruženja komore ili slično, a postoje u svakoj školi Pravila škole.  

 
2. Udruženje Vijeća roditelja osnovnih škola Kantona Sarajevo - lzostaviti: "Etičkim 

kodeksom za uposlenike škole koji donosi ministar.", Etičke kodekse donose samo 
profesionalna, stručna (esnafska) udruženja komore ili slično ,a postoje u svakoj školi Pravila 
škole. 

3. Udruženje direktora sarajevskih osnovnih škola – Nepotrebno nabrajanje i čudne 
formulacije, dovoljno je “Kućnim redom”.  

 
4. JU OŠ „Čengić Vila1“ U Članu 8. Nacrta(Član 24. Zakona) predlaže se dopuna 1. stava 

rečenicama:"pravila i obaveze medusobnoh odnosa roditelja i uposlenika škole. Pravila 
međusobnih odnosa roditelja, kodeks oblačenja roditelja". 

5. OŠ “El – Manar” – iza Etičkim kodeksom za zaposlenike treba dodati: “i Etičkim 
kodeksom za učenike”. 

 
STAV PREDLAGAČA: 

Primjedbe 1., 2., 3., 4. i 5. se prihvataju i harmonizirane su ugrađene u tekst člana 8. 
 

Član 9. 
 
PRIMJEDBE: 
 



1. JU OŠ „Pofalići“ – Nejasno je kako će se nastavnim planom i programom utvrditi 
obaveza polaganja eksterne mature na kraju devetog razreda.  

 
2. Udruženje učitelja Kantona Sarajevo – stav 4. „Nastavne planove i programe za sve 

vrste škola donosi ministar,..., koje donosi Agencija za predškolsko, osnovno i srednje 
obrazovanje“ 
- Kako je moguće napraviti jedinstvene Nastavne planove i programe za sve vrste škola 
ako znamo da se u njima obrazuju i učenici sa posebnim potrebama koji imaju pravo 
na individualizirane programe? 
- kako je to predviđeno Članom 99. ovog Zakona, također, smatramo da je u 
neposrednoj izradi kao i pri izmjenama Nastavnih planova i programa neophodna 
uključenost i nastavnika koji realizuju Nastavne planove i programe (nastavnika 
razredne nastave, odnosno predmetne nastave) 

 
3. Udruženje Vijeća roditelja osnovnih škola Kantona Sarajevo -Nastavne planove i 

programe za sve škole donosi Ministarstvo sa PPZ, stručnim timovima uz konsultaciju 
Vijeća roditelja(članovi su prosvjetni radnici u direktnom radu sa djecom...)Nastavnim 
planom i programom utvrđuje se obaveza polaganja eksterne mature na kraju devetog 
razreda u skladu sa pravilnikom koji donosi Agencija za predskolsko osnovno i srednej 
obrazovanje u saradnji sa Federalnim Ministarstvom obrazovanja. Obrazloženje: 
Jedoobrazan sadržaj i složenost i kvalitet eksterne mature na području federacije uz 
obezbjedjenje jednakopravnosti svih učenika toko daljeg školovanja. 

4. Udruženje direktora sarajevskih osnovnih škola – Nastavni plan i program su školski 
dokumenti, jasno definisani i određeni, i u te dikumente se ne može pisati ono što im ne 
pripada (npr. Eksterna matura).  

 
5. Udruženje oboljelih od cerebralne dječije paralize Kantona Sarajevo – Član 28 stav 3 se 

dopunjava i glasi: Stručni tim u osnovnoj školi čine: pedagog-psiholog, pedagog, 
defektolog, logoped, nastavnica/nastavnik djeteta koje se opservira. 

 
  6. JU OŠ „Isak Samokovlija“ i JU OŠ „Safvet beg Bašagić“  – U članu 9, eksternu 
maturu usaglasiti sa programom profesionalne orijentacije, te sa Zakonom o srednjem 
obrazovanju. 

 
7. JU OŠ „Mula Mustafa Bašeskija“ – Zakon ne treba da reguliše pojam eksterne mature 

na kraju devetog razreda. To se definiše Nastavnim planom i programom. 
 

8. JU OŠ „Vrhbosna“ - Ne treba da reguliše pojam eksterne mature na kraju devetog 
razreda (to se ne definiše nastavnim planom i programom) 

9. Ured za kvalitet – Udruženja “Život sa Down syndromom”, “DUGA”, “Oaza” i 
“URDAS” – Novi stav 1 (ostali se pomjeraju za jedan broj)  

Nastavni planovi i programi se baziraju na princpipima individualizacije i 
diferencijacije, integrisanog učenja i podučavanja, aktivnog učenja i primjene 
naučenog, socijalne interakcije, razvoj socijalnih kompetencija, osiguravanjem 
okruženja za učenje, praćenju i ocjenjivanju, i partnerstva sa porodicom i zajednicom.  
 

STAV PREDLAGAČA: 

Primjedbe 1., 4., (dijelom i primjedba 3.) 6. i 9. se prihvataju i harmonizirane su ugrađene u 
tekst člana 9. 



 Primjedbe 2. i 5. se ne prihvataju, jer je u članu 28. Zakona o osnovnom odgoju i 
obrazovanju na adekvatan način riješeno pitanje donošenja individualnih i prilagođenih 
planova i programa, kao i sastav stručnog tima koji u saradnji sa nastavnicima vrši 
naznačene poslove. 
 Primjedbe 7. i 8. se ne prihvataju, jer smatramo da je rješenje koje je proisteklo iz 
primjedbi 1., 4., i 6. praktičnije. 

 
Član 10. 

 
PRIMJEDBE 
 
1. Udruženje Vijeća roditelja osnovnih škola Kantona Sarajevo -  U članu 26. stav 5. dodati: 

“Odgoj i obrazovanje djece sa posebnim potrebama odvija se u specijalnim šlolama i 
ustanovama.Mogućnost prelaska učenika iz specijalne u redovnu,i iz redovne u specijalnu 
školu zavisi od opservacije stručnog tima, ljekara, dječijeg psihologa, defektologa, 
logopeda, uz neophodnu opservaciju 3-6 mjeseci, da bi se omogućio nesmetani napredak u 
obrazovanju i socijalizaciji djeteta. Proces odgoja i obrazovanja u inkluzivnoj nastavi 
obavlja se uz asistenta za djecu sa posebnim potrebama. 

2. JU OŠ „Isak Samokovlija“ i JU OŠ „Safvet beg Bašagić“  – Stav 12. (prilikom izrade 
Pravilnika, da se obavezno unese „rad sa djecom sa posebnim potrebama uključiti 
stručnjaka, da odjeljenje koje ima djece sa posebnim potrebama u odjeljenjima ima 
asistenta, te da odjeljenje broji manji broj djece) 

 
3. JU OŠ „Čengić Vila 1“ – U članu 10. Nacrta (Član 26. Zakona)Nastavničko vijeće predlaže da 

se precizira koja institucija će plaćati inkluzivno obrazovanje te da se član 10. Nacrta (član 26. 
Zakona) dopuni stavom da je neophodno uključiti asistente za odgoj i obrazovanje djece sa 
posebnim potrebama . 

4. JU OŠ „Osman Nuri Hadžić“ - Da li se navedeni rad s defektologom odnosi samo na 
pojedinačan rad ili i na rad u manjim grupama (nejasna formulacija). Trenutno u osnovnim 
školama djeca u samoj školi nemaju nikakav defektološki tretman iako je to i sadašnji zakon 
predvida. Upis i mogućnost prelaska učenika iz redovne škole u specijalnu i obratno trebalo bi 
da se po zakonu vrši na osnovu mišljenja stručnjaka, međutim, u praksi, to zavisi isključivo od 
stava roditelja. 
Resursni centar ,,Vladimir Nazor" pruža samo dragocjenu uslugu opservacije i pomoć u izradi 
individualiziranih programa, međutim, defektološkog tretmana nema, logopedski je sporadičan 
(za šta su uposlenici ove ustanove najmanje krivi) a u posljednje vrijeme česta je preporuka samo 
za individualizirani pristup čak i za učenike Čiji je status u svim segmentima testiranja daleko 
ispod prosjeka, što i laik vidi da nije logično. Zašto? 
Asistent u nastavi je predviđen ali se škole same dovijaju da obezbjede taj kadar, najčešće 
nezvanično. A u standardima još uvijek piše „završena učiteljska škola". 
Savjetnik za inkluziju u redovnim školama procjenjuje rad nastavnika ali ne pruža nikakvu 
konkretnu pomoć. 
Toliko o aktuelnosti i brizi za kvalitet inkluzivne nastave. 
 
5. Ured za kvalitet – Udruženje „Duga“ i udruženje „Život sa Down syndromom“ – U osnovnoj 
školi realizira se nastavni plan i program, dodatniprogrami za nadarene, individualni prilagođeni 
programi (edukativni prilagođebi programi) za djecu s posebnim potrebama i nastavni plan i 
program za odrasle. Odgojno obrazovni rad sa djecom sa posebnim potrebama odvija se u 
osnovnim školama na osnovu principa inkluzivnog odgoja i obrazovanja. Podrška inkluzivnom 
obrazovanju se realizira i kroz rad asistenata u nastavi s ciljem osnaživanja odgojno-obrazovnog 



procesa. Specijalne ustanove se trebaju uključiti u aktuelne reformske procese i pružiti podršku 
razvoju inkluzivnihvrijednosti u obrazovnoj i socijalnoj inkluziji. Centar za edukaciju i obrazovnu 
inovaciju Prosvjetno-pedagoškog Zavoda Ministarstva obrazovanja i nauke Kantona Sarajevo 
koordinira rad stručnih timova za inkluziju i provođenje različitih programa obuke iz obrazovne 
inkluzije koristeći resurse javnih ustanova, nevladinih organizacija i pojedinaca. U osnovnoj 
muzičkoj školi realizira se nastavni plan i program za osnovnu muzičku školu, a u osnovnoj 
baletskoj školi nastavni plan i program za baletsku školu kao i posebni dodatni program za 
nadarene učenike/ce tih škola.  

6. Ured za kvalitet – Udruženje „Život sa Down syndromom“, „Duga“, „Oaza“ i „URDAS“ – Član 
26. se stavlja van snage i sada glasi: 

Odgojno – obrazovni rad djece odvija se u osnovnoj školi. U osnovnoj školi se realizira nastavni 
plan i program koji se temelji na slijedećim principima: individualizacija i diferencijacija, 
integrisano učenje i poučavanje, aktivno učenje, rješavanje problema, socijalna interakcija, razvoj 
socijalnih kompetencija, praćenej i ocjenjivanje, partnerstvo sa porodicom i zajednicom, korištenje 
izvora znanja i stvaranje okruženja za učenje. Osnovna škola je u zavisnosti od posebnih potreba 
djece odgovorna za planiranje i zadovoljenje tih potreba, a čiju realizaciju obezbjeđuju resorna 
ministarstva.  

Status specijalne škole prestaje da važi i tehnički i ljudski resursi se usmjeravaju za uspostavu 
odgojno-obrazovnog centra koji predstavlja resurs osnovnim školama za zadovoljavanje posebnih 
potreba djece, nastavnika i roditelja. Odgojno-obrazovni centar je dio osnovnog obrazovanja na 
nivou kantona. Centar za edukaciju i obrazovnu inovaciju Prosvjetno-pedagoškog Zavoda 
Ministarstva obrazovanja i nauke Kantona Sarajevo koordinira rad stručnih timova za inkluziju i 
provođenej različitih programa obuke iz obrazovne inkluzije koristeći resurse javnih ustanova, 
nevladinih organizacija i pojedinaca. Osnivač odgojno-obrazovnog centra je Ministarstvo 
obrazovanja i nauke KS. 

7. Udruženje oboljelih od cerebralne dječije paralize Kantona Sarajevo – u članu 26 stav 7 se 
briše i glasi: Procjenu vrši stručni tim specijalne osnovne škole ili ustanoce. 
Specijalne osnovne škola ili ustanove dostavljaju uz dijete koje se upućuje u osnovnu školu 
iscrpne informacije – personalni dosije sa mišljenjem svakog člana stručnog tima o 
postignućima djeteta iz njegove oblasti.  
Dodati član 27a koji glasi: Pri Centru za inovacije i edukacije PPZ Kantona Sarajevo je 
formiran stručni tim za inkluziju.  
Dodati član 27b koji glasi – Stručni tim za inkluziju raspoređuje i koordinira mobilne timove 
u vrtićima i osnovnim školama. Mobilni timovi su resursi iz specijaliziranih ustanova 
(Mjedenica, V.Nazor, Centar za slušnu i govornu rehabilitaciju, Centar za slijepu i 
slabovidnu djecu) i NVO koje su registrirane po Zakonu o udruženjima i fondacijama.  
Dodati novi član 27c koji glasi: Ministar će donijeti Uputstvo o radu Stručnog tima za 
inkluziju u centru za inovacije i edukaciju pri PPZ. 
 

STAV PREDLAGAČA: 

Primjedbe 1. do  7., se prihvataju i harmonizirane su ugrađene u tekst člana 10. (Neke 
od primjedbi su komentar ili su uopštene, ali su poslužile pri definisanju konačnog prijedloga) 
 

Član 11. 
 
PRIMJEDBE: 
 



1. Udruženje učitelja Kantona Sarajevo – Druag država ili asocijacija država mogu 
organizirati rad odjeljenja na teritoriji Kantona Sarajevo, ali predlažemo da tu 
mogućnost imaju i drugi kantoni.  

 
2. Udruženje direktora sarajevskih osnivnih škola – Druga država ili asocijacija država 

mogu organizirati rad odjeljenja na teritoriji Kantona Sarajevo, a drugi kantoni to ne 
mogu? 

 
STAV PREDLAGAČA: 

 Primjedbe 1. i 2. se ne prihvataju jer se nevidi svrha osnivanja odjeljenja drugih 
dijelova iz Federacije BiH, odnosno BiH u Kantonu Sarajevo imajući u vidu zacrtanu 
obavezu BiH kada je riječ o harmonizaciji obrazovnog sistema na području BiH u skladu sa 
svim relevantnim dokumentima. 
 

 
 

Član 12. 
 
PRIMJEDBE: 
 

1. JU OŠ „Saburina“ – Navesti da početak nastave umjesto prvog radnog dana počinje 
prvog ponedjeljka u septembru.  Iza stava 1. dodati iza „nakon navšenih 17 nastavnih 
sedmica“ „a u skladu sa propisanim nastavnim kalendarom“. Obrazloženje: 
Nepotrebno je fiksirati broj nastavnih sedmica ili dana, zbog promjenjivosti nastavnog 
kalendara. 

 
STAV PREDLAGAČA: 

 Prvi dio primjedbe 1. se ne prihvata jer smatramo da je ponuđeno rješenje praktičnije 
i da se u praksi pokazalo dobro. 
 Drugi dio primjedbe 1. se prihvata i na adekvatan način je ugrađena u tekst člana 12.. 

 
Član 13. 

 
PRIMJEDBE 
 

1. Udruženje učitelja Kantona Sarajevo – Umjesto „osnovna škola usvaja“ napisati 
„školski odbor usvaja“ 

 
2. Udruženje direktora sarajevskih osnovnih škola -  Koji organ usvaja Godišnji 

program rada? („osnovna škola usvaja...?!“) 
 

STAV PREDLAGAČA: 

Primjedbe 1. i 2. se prihvataju i harmonizirane su ugrađene u tekst člana 13.  
 

Član 14. 
 
PRIMJEDBE: 

 



1. JU OŠ „Mula Mustafa Bašeskija“ – Izmijeniti termin „suzbijanje“ terminom 
„prevencija“ maloljetničke delikvencije jer nastavnici i stručni saradnici nisu 
educirani za rad sa delikventima. 
Dodati stav 3. koji glsi „Škola je u obavezi, uz podršku Ministarstva obrazovanja i 
nauke, da uspostavi saradnju sa sportskim klubovima, planinarsko-ekološkim 
društvima, izviđačko-goranskim organizacijama o čemu treba da informiše nadležno 
Ministarstvo (uključenost učenika, nastavnika, roditelja i drugih subjekata). U 
popodnevnim satima škola je obavezna organizirati radionice za razvoj tehničke 
kulture, hortikulture i druge aktivnosti prema afinitetu učenika (cjelodnevni boravak). 

 

2.  JU OŠ „Vrhbosna“ - Član 14. Izmijeniti termin „suzbijanje" terminom prevencija 
maloljetničke delikvencije jer nastavnici i stručni saradnici nisu educirani za rad sa delikventima 
- Član 14. dodati stav 3. 
- Škola je u obavezi, uz podršku Ministarstva obrazovanja i nauke da uspostavi saradnju sa 

sportskim klubovima, planinarsko-ekološkim društvima, izvidačko- goranskim 
organiacijama o čemu treba da informiše nadležno Ministarstvo (uključenost učenika, 
nastavnika, roditelja i drugih subjekata). Škola je obavezna organizirati u popodnevnim 
satima ( cjelodnevni boravak) radionice za razvoj tehniške kulture, hortikulture i druge 
aktivnosti prema afinitetu učenika. 

 

STAV PREDLAGAČA: 

Prvi dio primjedbi 1. i 2. se prihvataju i harmonizirane su ugrađene u tekst člana 14. 
Drugi dijelovi primjedbi predstavljaju operacionalizaciju obaveza utvrđenim u članu 
14., korisne su i uzet će se u obzir pri izradi planova i programa u okviru problematike  
maloljetničke delinkvencije. 

Član 15. 
 

PRIMJEDBE: 
 

1. JU OŠ „Pofalići“ – Ovaj član je potrebno jezički korektnije iskazati da bi se izbjegla 
nejasnoća i dvosmislenost u iskazu.  
„Škola plivanja provodi se kao specifičan oblik nastave iz predmeta tjelesni i 
zdravstveni odgoj koji se organizira i realizira jedanput u toku školovanja u skladu sa 
nastavnim planom i programom.“  
Nejasno je šta se organizira jedanput u toku školovanja.  

 

2. Udruženje učitelja Kantona Sarajevo – Škola u prirodi je u Nacrtu previđena za 
učenika I-IV razreda, a u Pravilniku za organiziranje škole u prirodi za učenika II-V 

 

3. Udruženje Vijeća roditelja osnovnih škola Kantona Sarajevo – Izleti, studijske posjete, 
ekskurzije, kampovanja, logorovanja, društveno koristan rad i drugi oblici obrazovno-
odgojnog rada predviđeni u godišnjem programu rada organiziraju se u okviru 
radnih-nastavnih dana, u skladu sa pravilnikom koji donosi Ministarstvo. Škola u 
prirodi, kao i dio NPP od I-IV razreda osnovne škole realizira se u okviru nastavnih 
dana na lokaciji i objektima gdje su najbolji uslovi pri provođenju nastavnog plana i 
programa. Škola plivanja provodi se kao sastavni dio predmeta tjelesni i zdravstveni 
odgoj jer plivanjem se preventivno djeluje na zdravlje djeteta u svim segmentima 
(deformacije kičmenog stuba, loše tjelesno držanje, adipoznost itd.). Praktična stručna 
istraživanja pokazala su da je jednostavnije preventivno uticati, nego liječiti 
kopmlikacije i deformacije koje obično povlače niz komplikacija i oboljenja što 
svakako ostavlja neizbrisivi trag na psiho-fizički razvoj djeteta. Poticanje, unapređenje 
i razvijanje  nastavnog plana i programa predmeta tjelesni odgoj u osnovnim školama, 
a sve u cilju da se djeca potaknu na uklučivanje u sportove na vodi putem sportsko-



rekreativne aktivnosti. Svaka investicija u zdravo dijete je najbolja investicija, jer 
zdrava mlada ličnost sa pozitivnim stavom o obrazovanju, sportu je korisna i porodici 
i široj društvenoj zajednici. Masovno bavljenje sportom kroz časove u osnovnim 
školama je najbolji vid prevencije maloljetničke delikvancije, jer socijalizacijom 
djeteta i razvijanjem ljubavi prema sportu i pristupačnost bavljenja sportom svoj djeci 
je sigurnost da ćemo imati sve manji broj narkomana i delikvenata a veći broj 
ambasadora sporta koji će nas u svijetu predstavljati u pravom svijetlu.  

 

4. Udruženje direktora sarajevskih osnovnih škola – Autor Nacrta ne pravi razliku 
između nastavnog i radnog dana! Škola u prirod je u Nacrtu predviđena za učenike od 
I-IV razreda a u Pravilniku za organizovanje škole u prirodi za učenike od II-V?!¨  
Škola plivanja samo jedanput u toku školovanja?! 

 

5. JU OŠ „Isak Samokovlija“ i JU OŠ „Safvet beg Bašagić“  – stav 2 – Unijeti da je škola 
u prirodi obavezna od I-V razreda, ukoliko se za taj vid nastave izjasni 70% roditelja 
navedenih odjeljenja.  

 
6. JU OŠ „Mula Mustafa Bašeskija“ – Škola u prirodi planira se u skladu sa Pravilnikom 

od II do V razreda. Stav  2. – U okviru Ministarstva planirati sredstva za obaveznu 
školu u prirodi i obaveznu školu plivanja.  

 
7. JU OŠ „Vrhbosna“ - Član 15. Školu u prirodi planirati u skladu sa Pravilnikom ( od II -V 

razreda) 
Stav 2. U okviru Ministarstva planirati sredstva za obaveznu školu u prirodi i obaveznu 
školu plivanja. 
 

STAV PREDLAGAČA: 

Primjedbe 1. do 7. se prihvataju i harmonizirane su ugrađene u tekst člana 15. Neki 
dijelovi primjedbi predstavljaju operacionalizaciju obaveza utvrđenim u članu 15., korisne su 
i uzet će se u obzir pri izradi nastavnih planova i programa. 
 

Član 16. 
PRIMJEDBE: 
 

1. Udruženje direktora sarajevskih osnovnih škola – Autor Nacrta ne pravi razliku 
između pedagoške i metodičke prakse?! 

 
2. JU OŠ „Isak Samokovlija“ i JU OŠ „Safvet beg Bašagić“   – U stavu 1. jasno definisati 

šta je metodička, a šta pedagoška praksa. 
 

3. JU OŠ „Osman Nuri Hadžić“ - Sadašnja praksa studenata pedagoških fakulteta je u 
najmanju ruku - besmislena. Naročito pedagoška praksa koja se svodi na prepisivanje 
školske dokumentacije. Mislimo da bi asistiranje u nastavi s djecom s posebnim 
potrebama bilo mnogo korisnije za studente a time bi smo besplatno dobili neophodne 
asistente u nastavi. 
 

4. SSOOiO BiH – Predlažemo da se u članu 16. nacrta zakona o izmjenama i dopunama 
Zakona o osnovnom odgoju i obrazovanju, odnosno u članu 41. Zakona o osnovnom 
odgoju i obrazovanju mijenja stav (3) i da glasi: „Ustanove iz stava 1. ovog člana su 
obavezne potpisati sporazum sa Ministarstvom obrazovanja i nauke kojim se reguliraju 
međusobni odnosi.“ 



Obrazloženje: Praksa je pokazala da visokoškolske ustanove za provođenje pedagoško-
metodičke prakse i polaganje praktičnog dijela ispita od osnovnih škola besplatno dobiju 
na korištenje prostor, opremu, nastavna sredstva, obrazovne i profesionalne kompetencije 
nastavnog osoblja. S druge strane, te iste visokoškolske ustanove imaju ogromne vlastite 
prihode koje čak ni njihov osnivač nije u mogućnosti kontrolisati. 
 
5. JU OŠ „Čengić Vila 1“ - Član 16. Nacrta (Član 41. Zakona) izostavljen je stav kojim se 
definiše ko snosi troškove metodičke i didaktičke prakse stoga Nastavničko vijeće predlaže da 
ostane stav 3 član 41 važećeg Zakona koji kaže da ..troškove snosi Ministarstvo." 

STAV PREDLAGAČA: 

Primjedbe 1. i 2. se prihvataju i harmonizirane su ugrađene u tekst člana 16.  
Primjedbe 3. i 5. su iskustveno mišljenje, ali uzet će se u obzir pri izradi predviđenog 

propisa u stavu 2. 
Primjedba 4. se ne prihvata, jer propisi koji regulišu oblast finansiranja visokoškolskih 

ustanova zahtijevaju predloženo rješenje. 
 

Član 17. 
 
PRIMJEDBE: 
 

1. JU OŠ „Pofalići“ – Umjesto odobravanja nastavnih sredstava, ovim članom bi trebalo 
regulisati obavezu Vlade, Ministarstva, škole..., da pojedinačno svakom nastavniku 
obezbijedi sve odobrene udžbenike i priručnike za predmet koji predaje radi 
kvalitetnijeg i sveobuhvatnijeg pripremanja i realizacije pojedinih nastavnih jedinica. 
Nastavnici iz svojih vlastitih sredstava obezbjeđuju priručnike i udžbenike kako bi 
imali uvid u različite pristupe istoj nastavnoj jedinici.  

 
2. Udruženje učitelja Kantona Sarajevo – „Mogu se koristiti samo školski udžbenici i 

druga nastavna sredstva čiju je upotrebu odobrio ministar.“ – Znači li to da učitelji 
neće moći koristiti za pripremu, realizaciju, stručno usavršavanje i sl. tekstove, 
sredstva itd. koja su provjerena u internacionalnoj pedagoškoj teoriji i praksi (npr. 
Numikom) bez odobrenja ministra? 

 
3. Udruženje Vijeća roditelja osnovnih škola Kantona Sarajevo – Dodati: Pravilnik o 

odobravanju i korištenju udžbenika i nastavnih sredstava u osnovnoj školi donoci 
Ministarstvo u saradnji sa PPZ (stručni kolegij).  

 
4. Udruženje direktora sarajevskih osnovnih škola – Kako će Ministar odobriti upotrebu 

nastavnih sredstava? (zbirke zadataka iz Mađarske, sat casio ili Swatch i sl.). Nastavna 
sredstva su razni tehnički uređaji, instrumenti, modeli. Prirodni objekti, didaktičko 
oblikovani predmeti, grafički materijali i sl. koji se koriste kao izvori saznanja i služe 
za to da učenik razumije pojave, procese, predmete i drugo. 

 
5. JU OŠ „Mula Mustafa Bašeskija“ – Brisati, jer ne može Ministarstvo odrediti 

nastavna sredstva.  
 
6. JU OŠ „Vrhbosna“ - Član 17. brisali ( ne može Ministar odrediti nastavna sredstva) 

Član 26. Ponuđeno rješenje u važećem zakonu je bolje)  
 

STAV PREDLAGAČA: 



Primjedbe 2., 3. 4., 5, i 6. se prihvataju i harmonizirane su ugrađene u tekst člana 17.  
Primjedba 1. trenutno nije prihvatljiva, odnosno nije predmet zakona, ali će se uzeti u 

obzir pri odgovarajućim planiranjima budžeta, u dijelu koji se odnosi na obnavljanje školskih 
biblioteka  odgovarajućim knjižnim fondom. 
 

Član 18. 
 

PRIMJEDBE: 
 
1. Udruženje direktora sarajevskih osnovnih škola – Dozvoljeno organiziranje i 
realiziranje izbornog procesa u prostorijama škole – kojeg  izbornog procesa? 
 
2. JU OŠ „Osman Nuri Hadžić“ - Zakon zabranjuje. Znači li to da direktori više neće biti 

stranački ljudi? 
 

STAV PREDLAGAČA: 

Primjedbe 1. se prihvata i na odgovarajući način je ugrađena u tekst člana 18.  
Primjedbe 2. je pitanje koje se reguliše drugim propisom.  
 

Član 19. 
 

Na član 19 nije bilo primjedbi. 
 

Član 20. 
 
PRIMJEDBE 
 

1. Udruženje učitelja Kantona Sarajevo – „komisija“ po ovom nacrtu nema 
profesionalno osposobljenu (školovanu) osobu u oblasti inkluzije? Osim toga, sami 
pojmovi kao i teorijski i praktični pristupi specijalnog i inkluzivnog školovanja su 
dvije međusobno suprotne filozofije. Inkluzivno okruženje se u potpunosti razlikuje od 
mjesta gdje se dijete/učenici opserviraju i dijagnosticiraju u Centru... 

 
2. Udruženje Vijeća roditelja osnovnih škola Kantona Sarajevo – U članu 46. stav 2. – 

Uskladiti nove termine za djecu sa posebnim potrebama, a obavezna opservacija 
stručnog tima.  

 
3. OŠ „El – Manar“ – u stavu 3. iza riječi djeteta treba dodati: „i uslovima koje škola 

može da pruži“. 
 
4 .Udruženje oboljelih od cerebralne dječije paralize Kantona Sarajevo - U članu 46 stav 2 se 
mijenja i glasi: Učenici s posebnim obrazovnim potrebama (sa smetnjama u rzavoju) upisuju 
se u redovne osnovne škole na osnovu ljekarskog uvjerenja nadležne zdravstvene ustanove i 
školske komisije za upis učenika u I razred. 

Učenici sa kombinovanim smetanjama u razvoju upisuju se u specijalne osnovne škole 
na osnovu Nalaza i mišljenja komisije za razvrstavanje Kantonalnog centra za socijalni 
rad i prethodno obavljene opservacije u specijaliziranoj ustanovi.  
Komisiju čine psiholog, defektolog (određenog smjera), logoped, soc. Radnik, pedijatar i 
ljekar specijalista određene medicinske oblasti.  
Stav 3 se briše i glasi: Na osnovu ljekarskog uvjerenja i odluke školske komisije za upis 
učenika u I razred, stručni tim osnovne škole vrši opservaciju djeteta prvo polugodište. 



Na osnovu opservacije odlučuje se koji je najbolji oblik školovanja za dijete, da li je to 
individualizirani pristup u radu s djetetom ili individualni prilagođeni program (IPP) 
Stav 4 glasi: Stručni tim nakon provedene opservacije svoje nalaze, mišljenje i prijedlog 
dostavlja Kantonalnom centru za socijalni rad, radi donošenja rješenja o ostarivanju 
prava djeteta iz zdravstvene i socijalne zaštite. U ove aktivnosti je uključen i roditelj. 

 
STAV PREDLAGAČA: 

Primjedba 2. se prihvata i na adekvatan način je ugrađena u tekst člana 20. 
Primjedba 3. se ne prihvata jer je u suprotnosti sa koncepcijom obrazovanja djece sa 
posebnim potrebama, odnosno programom inkluzivnog obrazovanja. 
Primjedba 1. i 4. su na adekvatan način već ugrađena u član 10. 
 

Član 21. 
 

 
PRIMJEDBE: 
1. JU OŠ „Čengić Vila 1“ - Član 21. Nacta (Član 50. Zakona) predlaže se da se doda 2. stav koji 

glasi"ako učenik/ca izgubi učeničku knjižicu, škola će učeniku/ci izdati uvjerenje na osnovu 
Matične knjige". 

STAV PREDLAGAČA: 

Primjedba se ne prihvata, jer se predmetna problematika reguliše pravilnikom o vođenju 
dokumentacije i evidencije. Komisija takođe predlaže da se član 50. Zakona pojednostavi kako je 
dato u prijedlogu. 

Član 22. 
 

PRIMJEDBE: 
 
1. JU OŠ „Čengić Vila 1“ - Član 22. Nacrta(član 51. Zakona) dodati stav 3. iz važećeg Zakona. 

2. JU OŠ „Osman Nuri Hadžić“ - Zakon omogućava pod jednakim uvjetima ali to nosi niz 
problema od toga gdje je prije a gdje kasnije uvedeno devetogodišnje obrazovanje i 
inkluzija i na koji način. 

3. SSOOiO BiH – Sugerišemo da se u članu 22. Nacrta zakona o izmjenama i dopunama Zakona o 
osnovnom odgoju i obrazovanju, odnosmo u članu 51. Zakona o osnovnom odgoju i 
obrazovanju riječ „10“ mijenja u riječ „15“. 

Obrazloženje: Praksa u osnovnim školama je pokazala da je rok od 10 dana za službeno 
obavještenje škole iz koje se učenik ispisao, nedovoljna.  

 

STAV PREDLAGAČA: 

Primjedba 1. se prihvata i ugrađena je u tekst člana 22.  
Primjedbe 2. je iskustveno mišljenje, ali uzet će se u obzir pri izradi odgovarajućeg 

propisa. 
Primjedba 3. se ne prihvata, jer se smatra da je rok od 15 dana predug i da učenici 

trebaju što prije nastaviti obrazovanje u drugoj školi u koju prelaze, ali isto tako može 
rezultirati negativnom posljedicom predugog vakuma u vezi sa statusom učenika osnovne 
škole, kako u školskom smislu tako i u roditeljskoj obavezi. 

 



Član 23. 
 

PRIMJEDBE: 
 

1. Udruženje Vijeća roditelja osnovnih škola Kantona Sarajevo – Dati mogućnost 
Srednjim školama da, učenicima sa specijalnim statusom, s obzirom na njihovu 
nadarenost i rad, ponude upis u srednju školu bez polaganja prijemnog ispita. (Jer 
krajnje je vrijeme da stimulišemo nadarene učenike, i pokažemo da je obrazovanje 
cijenjeno i bitno u životu mladih naraštaja, a samim time i daje se mogućnost da mladi, 
obrazovani kadar ostaje u domovini. Veliki broj talentovanih učenika odlazi u 
privatne škole koje im nude stipendije i oslobađaju ih od prijemnih ispita.) 

 
STAV PREDLAGAČA: 

 
Primjedba je djelimično prihvaćena i u jednom dijelu se već primjenjuje kroz Kriterije za 
upis u srednju školu. Međutim ovim zakonom se ne mogu utvrđivati obaveze srednjih škola, 
čiji je rad regulisan drugim zakonom. 
 

Član 24. 
 
PRIMJEDBE: 
 

1. JU OŠ „Pofalići“ – Previđenom izmjenom stava 4. u čl. 55. obezbjeđuju se bespotrebne 
razlike i neka vrsta neravnopravnosti.  
U postojećem članu 55. kaže se: „Zaključnu ocjenu u razrednoj nastavi utvrđuje 
nastavnik/nastavnica razredne nastave.“ 
Znači li to da npr. Učeniku 4. razreda zaključna ocjena ne mora biti saopštena u 
odjeljenju a učeniku/učenici 8. razreda mora? 
 

2. OŠ „El – Manar“ – Stav 1. se mijenja i glasi: „Ocjenu iz nastavnih predmeta na kraju 
svakog polugodišta predmetni nastavnik predlaže odjeljenskom vijeću i javno 
saopštava u odjeljenju“ 
 

STAV PREDLAGAČA: 

Primjedbe 1. i 2. se djelimično prihvataju i harmonizirane su ugrađene u tekst člana 
24., sa dopunom novim stavom u članu 26.  
 

Član 25. 
 

Na član 25. nije bilo primjedbi. 
 

Član 26. 
 
PRIMJEDBE: 
 

1. JU OŠ „Pofalići“ – Prema ovom članu roditelj, odnosno staratelj ima pravo prigovora 
na zaključnu ocjenu samo u predmetnoj nastavi. Šta je sa razrednom nastavom? 
Ako ocjene u razrednoj nastavi ne podliježu ovom članu, zašzo bi onda bilo 
„prigovaranja“ ocjenama iz predmetne nastave? 



Dalje, ,,...dva dana od saopštavanja ocjene“ – Misli li se dva dana od usmenog 
saopštavanja ocjene ili dva dana od preuzimanja đačke knjižice? To je potrebno 
precizirati. 

 
2. Udruženje učitelja Kantona Sarajevo – Odjeljensko vijeće je obavezno svaki prigovor 
na prvoj narednoj sjednici... (odrediti tačan rok jer naredna sjednica može biti za mjesec 
dana) 

 
3. Udruženje Vijeća roditelja osnovnih škola Kantona Sarajevo – Dodati: „Ako 
nastavničko vijeće donese odluku o odbijanju prigovora, prigovor se može proslijediti 
Školskom odboru na razmatranje.“ 

 
      4. Udruženje direktora sarajevskih osnovnih škola – Nezgrapno ponuđena rješenja kada 
je u pitanju prigovor roditelja na ocjenu – „na prvoj narednoj sjednici“ – koja npr. Može biti 
za mjesec dana?! 
 

5. JU OŠ „Isak Samokovlija“ i JU OŠ „Safvet beg Bašagić“  – stav 3. i 4. precizirati rok 
održavanja sjednice odjeljenskog vijeća i Nastavničkog vijeća, prilikom rješavanja prigovora 
roditelja.  
 

6. JU OŠ „Mula Mustafa Bašeskija“ – U važećem zakonu ponuđeno rješenje je bolje.  
 

7. JU OŠ „Vrhbosna“ - Član 26. Ponuđeno rješenje u važećem zakonu je bolje 
 
8. OŠ „El – Manar“ - u stavu 3. umjesto riječi „prvoj narednoj“ treba da stoji: 
„vanrednoj“ 
 
STAV PREDLAGAČA: 

Sve primjedbe tretiraju zajedničku problematiku, opravdane su u najvećoj mjeri, te su 
usaglašene ugrađene u član 26. 
 

Član 27. 
 

PRIMJEDBE: 
 

1. JU OŠ „Pofalići“ – Ovakva izmjena čl. 59. neprihvatljiva je. Ne može se dozvoliti da 
uslov za završavanje dva razreda u toku jedne školske godine bude samo ostvaren odličan 
uspjeh sa prosječnom ocjenom 5,00 i primjernim vladanjem. Ovdje bi se morali precizirati 
oštriji kriteriji. Takvu privilegiju bi trebalo dati onima koji, osim prosječne ocjene 5,00, 
postižu i izvanredne rezultate na takmičenjima iz pojedinih predmeta – državna, 
međunarodna, olimpijada znanja i sl.  

 
2. Udruženje direktora sarajevskih osnovnih škola – Koji je to propis o napredovanju 
učenika? 

 
3. JU OŠ „Mula Mustafa Bašeskija“ – Dodati stav 3. koji glasi „Za nadarene učenike škola 
je obavezna, uz podršku Ministarstva, organizirati dodatnu nastavu iz oblasti u kojoj 
učenik pokazuje naročite sposobnosti“.  

 
4. JU OŠ „Vrhbosna“ - Član 27. dodati stav 3. ( Za nadarene učenike škola je obavezna, uz 
podršku Ministarstva, organizirati dodatnu nastavu iz oblasti u kojima učenici pokazuju 
naročite sposobnosti.) Vezano za predhodno navedeno sugerišemo Ministru da u jedan od 



pravilnika ugradi skalu bodovanja učenika koji pohađaju ovaj vid nastave a koristite to 
prilikom upisa u srednju školu. 

STAV PREDLAGAČA: 

Primjedbe 1.do 4. se prihvataju i harmonizirane su ugrađene u tekst člana 27., uz 
napomenu da će određene sugestije biti korisne pri definisanju ove problemetike u pravilima 
škole. 

 
 

Član 28. 
 
PRIMJEDBE: 
 

1. Udruženje Vijeća roditelja osnovnih škola Kantona Sarajevo – „koje donosi Ministarstvo“ 
 
 2. JU OŠ „Čengić Vila 1“ - Član 28. Nacrta(Član 62. Zakona )ukoliko će se ukinuti 
institucija „Učenik generacije"predlaže se da se uvede izbor najboljih učenika po predmetima 
i oblastima kojima će se dodjeljivati diplome i pohvale a radi motivacije djece. 
 

STAV PREDLAGAČA: 

Primjedbe 1. i 2. se djelimično prihvataju i harmonizirane su ugrađene u tekst člana 
28., sa dopunom novim stavom u članu 26.  

 
Član 29. 

 
PRIMJEDBE: 
 

1. Udruženje Vijeća roditelja osnovnih škola Kantona Sarajevo – „Odgojno disciplinske 
mjere izriču se postupno“. 

 
2. Udruženje direktora sarajevskih osnovnih škola – Učenik može da pokrade gosta škole i 
to ne spada u povredu učeničkih dužnosti?! 

 
3.JU OŠ „Isak Samokovlija“ i JU OŠ „Safvet beg Bašagić“  – Pored nabrojanih povreda 
učenika, da se izradi Pravilnik na nivou Kantona o odgojno-disciplinskim mjerama, 
njihovom izricanju i donošenju.  

 
4. JU OŠ „Čengić Vila 1“ - Član 29. Nacrta(Član 64. Zakona) predlaže se da se u stav 1. dodaju 
rečenice: "prepravka podataka u pismenim provjerama" i „nedozvoljeno snimanje učenika i 
uposlenika škole". 

STAV PREDLAGAČA: 

Primjedbe 1. do 4. se prihvataju i harmonizirane su ugrađene u tekst člana 29., uz 
napomenu da će određene sugestije biti korisne pri definisanju ove problemetike u pravilima 
škole. 
 

Član 30. 
 

Na član 30 nije bilo primjedbi. 
 



Član 31. 
 
PRIMJEDBE: 
 

1. Udruženje direktora sarajevskih osnovnih škola – Metodika i didaktika su pedagogijske 
discipline pa je čudna formulacija „pedagoško-psihološkom i metodičko-didaktičkom grupom 
predmeta“, a Nastavni plan i program je akt u kojem se definiše profil i sprema nastavnog 
kadra koji može izvoditi nastavu. 
 
2.JU OŠ „Isak Samokovlija“ i JU OŠ „Safvet beg Bašagić“ – U članu 31. izmjena dodati novi 
stav kojim se konkretizuje ko drži nastavu u V razredima, uskladiti sa Nastavnim planom i 
programom, bez alternative – može izvoditi -...... (član 72. stav 2, i stav 3 Zakona o izmjenama 
i dopunama zakona o osnovnom odgoju i obrazovanju („Sl. novine kantona br 21 od 20. jula 
2006. godine). Da se u članu 56. Zakona u stavu 3 u svjedodžbe i druge dokumente u koje se 
upisuje opći uspjeh, upisuje samo brojčana ocjena, bez onog odličnog, vrlodobrog. 
 
3. Centar za slušnu i govornu rehabilitaciju - U članu 31. Nacrta zakona o izmjenama i dopunama 
Zakona osnovnom odgoju i obrazovanju dodati dva nova stava koja glase: 

„Profesori predškolskog odgoja, razredne i predmetne nastave koji su se danom stupanja na snagu 
ovog zakona zatekli u Centru za slušnu i govornu rehabilitaciju Sarajevo, a imaju najmanje 15. 
godina radnog iskustva u radu sa djecom oštećenog sluha i govora, mogu i dalje izvoditi nastavu u 
skladu sa svojom stručnom spremom i profilom." 

,,U slučaju potrebe za primjenom Pravilnika sa kriterijima za iskazivanje prestanka potrebe za 
zaposlenicima koji su djelomično ili potpuno ostali bez radnih zadataka i postupak popune 
upražnjenih radnih mjesta u osnovnim i srednjim školama kao javnim ustanovama na području 
Kantona Sarajevo, kriterijima za bodovanje radi iskazivanja zaposlenika za čijim radom je prestala 
portreba, prvenstveno podliježu zaposlenici iz predhodnog stava, bez obzira da li su raspoređeni na 
poslove nastavnika predmetne ili poslove nastavnika razredne nastave." 

Obrazloženje: (stav 1) U Centru za slušnu i govornu rehabilitaciju Sarajevo, u dužem vremenskom 
periodu (15. godina), radi odreden broj profesora sa završenim nastavničkim fakultetom bez 
zvanične defektološke naobrazbe. 
Ovi profesori su u toku dugogodišnjeg rada stekli iskustvo u radu sa učenicima oštećenog sluha i 
govora. 
Mišljenja smo, mada ne možemo sa sigurnošću tvrditi, da je ovaj problem riješen članom 52. 
Zakona o izmjenama i dopunama Zakona o osnovnom odgoju i obrazovanju („Službene novine 
Kantona Sarajevo", broj: 9/00). koji glasi: 

„Nastavnici razredne nastave i nastavnici predmetne nastave koji su se danom stupanja na snagu 
ovog zakona zatekli u nastavi u specijalnim školama mogu i dalje izvoditi nastavu u ovim 
školama". 

Obrazloženje: (stav 2) U slučaju primjene Pravilnika navedenog u stavu 2 ovog prijedloga, 
prvenstveno se boduju zaposlenici koji nemaju zvaničnu defektološku naobrazbu jer se radi o 
specijalnoj ustanovi gdje je prvenstveno potreban profil stručne spreme diplomiranog defektologa 
surdoaudiologa. 

STAV PREDLAGAČA: 



Primjedba 1. se prihvata i na odgovarajući način je ugrađena u dekst člana 31. 
Primjedbe 2. i 3.  se ne prihvataju jer smatramo da je postojeće rješenje, kojim je predviđeno 
da se ovo pitanje uredi NPiP, mnogo praktičnije. (Drugi dio primjedbe 2. se ne odnosi na 
predmetnu problematiku, ali je na odgovarajući način riješeno u relevantnim članovima 
zakona i provedbenim akatima). 
 

Član 32. 
 
PRIMJEDBE: 
 
1.  JU OŠ „Pofalići“ – Ne ograničavati u kojoj će se zdravstvenoj ustanovi obavljati sistematski 
ljekarski pregled.  
 
2. Udruženje Vijeća roditelja osnovnih škola Kantona Sarajevo – „Svaki uposlenik osnovne 
škole prije početka školske godine obavezan je obaviti sistematski ljekarski pregled u 
zdravstvenoj ustanovi koja je ovlaštena od starne Ministarstva zdravstva i ljekarske komore. 
Sadržaj ljekarskog pregleda potpisuje Ministarstvo zdravstva Kantona Sarajevo.  
 
3. Udruženje direktora sarajevskih osnovnih škola – Zašto se ljekarski sistematski pregled ne 
bi mogao obavljati i u privatnim zdravstvenim ustanovama ako su za to registrovane? 
4. JU OŠ „Mula Mustafa Bašeskija“ – U važećem zakonu ponuđeno rješenje je bolje 
(Obavezan ljekarski pregled u organizaciji škole i plaćen iz sredstava budžeta jer svi 
zaposleni ljekarsko uvjerenje plaćaju samo kada se prvi put zapošljavaju.) 
 
5. JU OŠ „Vrhbosna“ - Član 32. Ponuđeno rješenje u važećem zakonu je bolje ( obavezan Ijekarski 
pregled ) 

6. JU OŠ „Osman Nuri Hadžić“ - Nadamo se da više neće biti skupa formalnost jer se pokazalo da 
sadržaj pregleda zavisi od količine raspoloživih sredstava. Na primjer, nastavnici nemaju 
sanitarnu knjižicu kao higijeničarke, ne uzima se bris grla i nosa. psihijatarski pregled je jako 
površan i formalan kao laboratorijske pretrage. 
 
7. OŠ „El – Manar“ – treba brisati riječi „kao javnoj ustanovi“ 

8.SSOOiO BiH – Sugerišemo da se u članu 32. Nacrta zakona o izmjenama i dopunama 
Zakona  o odgoju i obrazovanju, odnosno u članu 73. Zakona o osnovnom odgoju i 
obrazovanju u stav (2) iza riječi: „Ministarstvo zdravstva Kantona Sarajevo, na prijedlog 
ministra, utvrđuje cijenu sistematskog ljekarskog pregleda, čije troškove snosi osnovna 
škola.“ 
Obrazloženje – Cijena i kvalitet sistematskog ljekarskog pregleda zaposlenika je jedno od 
bitnijih pitanja koja su u fokusu ninteresovanja svakog sindikata. Na ovakav način bi se 
osigurao kvalitet sistematskog ljekarskog pregleda i ostvarile određene uštede u Budžetu 
Kantona koje bi se mogle iskoristiti za poboljšanje kvaliteta odgojno-obrazovnog procesa i 
standarda prosvjetnog radnika.  
 

STAV PREDLAGAČA: 

Primjedbe 1. do 7. se prihvataju i usaglašene su ugrađena u tekst člana 32. Neki od dijelova 
primjedbi će se imati u vidu pri donošenju planiranog propisa koji će precizirati ovu oblast. 
 

Član 33. 
 
PRIMJEDBE:  
 



1. Udruženje direktora sarajevskih osnovnih škola – Stepen školske spreme kao element da se 
može uposliti nastavnik dovodi do toga da će prof.ruskog jezika moći predavati engleski jezik, 
a neće moći apsolvent engleskog jezika ili prof. Matematike će moći predavati muzičku 
kulturu a aposlvent Muzičke akademije neće moći?! 
 
2. JU OŠ “Skender Kulenović” – “U školi  na određeno vrijeme mogu biti uposleni nastavnici ili 
stručni saradnici koji nemaju propisane kvalifikacije, ali imaju odgovarajući stepen školske 
spreme” – Predlažemo dodatak: Uposlenici zatečeni na radnom mjestu u momentu stupanja na 
snagu ovog zakona koji nemaju propisanu kvalifikaciju, a imaju odgovarajući stepen stručne 
spreme nastavničkog smjera i koji imaju više od 20 godina staža, ostvaruju prava pod jednakim 
uslovima kao i ostali uposlenici. (Na ovaj način bi se riješio problem uposlenika koji imaju 
završenu učiteljsku školu i potom fakultet nastavničkog smjera sa zvanjem profesora, ali ne 
zvanjem profesora razredne nastave) 
3. JU OŠ “Osman Nuri Hadžić” - Zapošljavanje bez propisane kvalifikacije smatramo u svakom 
pogledu apsurdnim. 
 
4. SSOOiO BiH – Upućujemo veoma bitnu primjedbu na član 33. Nacrta zakona o izmjenama i 
dopunama Zakona o osnovnom odgoju i obrazovanju, odnosno na član 75. Zakona o osnovnom 
odgoju i obrazovanju i insistiramo da se u stavu (7) iza riječi: “uz konsultacije sa sindikatom” 
mijenjaju se riječima: “uz konsultacije sa sindikatom, a program zbrinjavanja viška zaposlenika 
u osnovnim školama donosi Vlada Kantona Sarajevo u skladu sa kolektivnim ugovom za 
djelatnst osnovnog obrazovanja.”  

Obrazloženje: Radno-pravni i ekonomsko-socijalni status članova sindikata, odnosno 
zaposlenika za čijim je radom djelimično ili potpuno prestala potreba je jedno od najbitnijih 
pitanja koja su u fokusu interesovanja svakog sindikata. Članom 21. Zakona o vijeću 
zaposlenika (“Službene novine Federacije BiH”, broj 38/04) i Protokolom o međusobnoj 
saradnji Vlade kantona Sarajevo i Saveza samostalnih sindikata BiH – Kantonalni odbor 
Sarajevo definisana je obaveza poslodavca da o pitanjima koja su od interesa za ekonomski i 
socijalni položaj zaposlenika informira, konsultuje i pribavlja prethodnu saglasnost 
sindikata. Na ovakav način bi bila osigurana sigurnost radno-pravnog statusa zaposlenika i 
ostavrile određene uštede u Budžetu Kantona koje bi se mogle iskoristiti za poboljšanje 
kvaliteta odgojno-obrazovnog procesa i standarda prosvjetnog radnika. 
 
STAV PREDLAGAČA: 

Primjedbe 1. do 4. se prihvataju i na odgovarajući način su ugrađene u tekst člana 33. 
 

Član 34. 
 
PRIMJEDBE:  
 
1. Udruženje Vijeća roditelja osnovnih škola Kantona Sarajevo – Dodati: „Uposlenici u 
procesu nastave koriste godišnji odmor u toku ljetnog raspusta učenika“ (jer škola ne ostaje 
sama i zatvorena) 
 
2. Udruženje direktora sarajevskih osnovnih škola – „Uposlenici koriste godišnji odmor u 
toku ljetnog raspusta“ – to je nemoguće ispoštovati i veoma je loše rješenje. 
 
3. JU OŠ „Mula Mustafa Bašeskija“ – U stavu 1. termin uposlenici zamijeniti terminom 
nastavnici i stručni saradnici te u stavu 3. brisati riječ „izuzetno“.  
 



4. JU OŠ „Vrhbosna“ - Član 34. Termin uposlenici zamijeniti terminima nastavnici i stručni 
saradnici 
 
5.SSOOiO BiH – Predlažemo da se u članu 34. Nacrta zakona o izmjenama i dopunama 
Zakona o osnovnom odgoju i obrazovanju, odnosno na član 77. Zakona o osnovnom odgoju i 
obrazovanju mijenja stav (1) koji glasi: „Uposlenici, u pravilu, koriste godišnji odmor u 
vrijeme ljetnog raspusta, a u drugom periodu godine, uposlenici godišnji odmor mogu 
koristiti ukoliko ne remeti nesmetano odvijanje odgojno-obrazovnog procesa, a što se, uz 
saglasnost sindikata, preciznije reguliše kolektivnim ugovorom i općim aktom škole.“ 

Obrazloženje: Na ovaj način se uposlenicima u osnovnim školama, a posebno nastavnicima 
i stručnim saradnicima, omogućava korištenje godišnjeg odmora u dva dijela što ima 
pravno utemeljenje u članu 44. Zakona o radu („Službene novine Federacije BiH“, broj 
43/99). Korištenje godišnjeg odmora u dva dijela, odnosno u toku zimskog i ljetnog 
raspusta učenika, ne ugrožava odgojno-obrazovni proces i bitno će uticati na poboljšanje 
kvalitete rada škole.  
 
STAV PREDLAGAČA: 

Primjedbe 1. do 5. se prihvataju i na odgovarajući način, primjenjujući metodologiju 
objedinjavanja i harmonizacije, su ugrađene u tekst člana 34. 
 

Član 35. 
 
PRIMJEDBE:  

 
1. JU OŠ „Pofalići“ – „Nastavnici, stručni i drugi saradnici obavezni su da se stručno 

usavršavaju i kontinuirano educiraju...“ 
Osim nastavnikovog stalnog samostalnog usavršavanja, ovim članom bi trebalo 
regulisati ko je obavezan obezbijediti kontinuiranu edukaciju nastavnika – zvaničnu 
edukaciju.  
Svakom nastavniku/nastavnici u toku jedne školske godine trebalo bi obezbijediti 
jednake šanse za zvanično educiranje i usavršavanje koje bi rezultiralo i adekvatnim 
certificiranjem 

 
2. Udruženje Vijeća roditelja osnovnih škola Kantona Sarajevo – „Pravilnik o stručnom 

usvršavanju donosi Ministarstvo“. 
 

3. Udruženje direktora sarajevskih osnovnih škola – Diskutabilno je „uredna priprema za 
organizaciju i obavljanje neposrednog obrazovno-odgojnog rada“. Šta je sa pripremom za 
druge oblike rada?! 

 
4. JU OŠ „Mula Mustafa Bašeskija“ – Stav 2. treba da glasi „Nastavnik ima obavezu da se 
svakodnevno priprema za organizaciju i obavljanje neposrednog odgojno-obrazovnog 
rada. Ministarstvo je u obavezi da u četverogodišnjem periodu organizira najmanje 
petodnevnu edukaciju nakon koje će izdati licencu za dalji rad nastavnika i stručnih 
saradnika.“ 

 
5. JU OŠ „Vrhbosna“ - Član 35. Stav 2. treba da glasi „ Nastavnik ima obavezu da se 
svakodnevno priprema za organizaciju i obavljanje neposrednog odgojno-obrazovnog rada. za 
čas odnosno nastavnu jedinicu kao i za sve ostale oblike odgoj no-obrazovnog 
rada.Ministarstvo je u obavezi da u četverogodišnjem periodu organizira najmanje 
petodnevnu edukaciju nakon koje će izdali licencu da dalji rad nastavnika i stručnih saradnika. 



Član 36. Dodati stav 9. Ministarstvo je u obavezi da u razumnom roku organizira jedinstvene 
kriterije evaluacije kao i edukaciju za samoevaluaciju svih uposlenika. 

6.SSOOiO BiH – Predlažemo da se u članu 35. Nacrta zakona o izmjenama i dopunama 
Zakona o osnovnom odgoju i obrazovanju, odnosno na član 78. Zakona o osnovnom 
odgoju i obrazovanju iza stava (4) doda novi stav (5) koji glasi: „Program obaveznog 
stručnog usavršavanja i edukacije donosi ministar uz konsultacije sa sindikatom.“ Stav (5) 
postaje stav (6).  
Obrazloženje: Stručno usavršavanje je jedno od bitnijih pitanja koja su u fokusu 
interesovanja svakog sindikata. Članom 21. Zakona o vijeću zaposlenika („Službene 
novine Federacije BiH“, broj 38/04) i Protokolom o međusobnoj saradnji Vlade Kantona 
Sarajevo i Saveza samostalnih sindikata BiH – Kantonalni odbor sarajevo definisana je 
obaveza poslodavca da o pitanjima koja su od interesa za ekonomski i socijalni položaj 
zaposlenika informira, konsultuje i pribavlja prethodnu saglasnost sindikata.  
 
STAV PREDLAGAČA: 

Primjedbe 1., 4. i 5. se ne prihvataju, jer su predložena rješenja primjerena provedbenom 
aktu, što će se imati u vidu pri izradi Pravilnika o stručnom usavršavanju nastavnika  
Primjedba 2. se ne prihvata, jer i u drugim dijelovima zakona je predviđeno da 
provedbene akte iz svoje nadležnosti donosi resorni ministar, pri čemu je uloga 
Ministarstva takođe uključena. 
Primjedba 3. se prihvata i na odgovarajući način, usaglašena sa drugim primjedbama 
koje su prihvaćene, je ugrađena u tekst člana 35.  
Primjedba 6. se ne prihvata, jer smatramo da navedeni pravilnik predstavlja uže stručnu 
problematiku i ne dotiče se pitanja koja su od interesa za ekonomski i socijalni položaj 
zaposlenika, kako je to naveo predlagač. 

 
Član 36. 

 
PRIMJEDBE:  
 

1. Udruženje učitelja Kantona Sarajevo – Stav 5. i Stav 6. – „evaluaciona anketa o radu 
nastavnog osoblja od strane učenika“ – zašto ne i roditelja? 

 
2. Udruženje Vijeća roditelja osnovnih škola Kantona Sarajevo – Rad uposlenika se 
sistematično prati i ocjenjuje Ministarstvo na osnovu pravilnika koji donosi Agencijom za 
predškolsko, osnovno i srednje obrazovanje.  

 
3. Udruženje direktora sarajevskih osnovnih škola – Ponovo uz konsultacije sa 
Sindikatom, a ko će artikulisati zahtjeve onih zaposlenika koji nisu članovi Sindikata? 

 
4. JU OŠ „Isak Samokovlija“ i JU OŠ „Safvet beg Bašagić“  – Definisati uz čiju se 
saglasnost prate i ocjenjuju zaposlenici koji nisu članovi sindikata. 

 
5.JU OŠ „Mula Mustafa Bašeskija“ – Dodati stav 9. koji glasi „Ministarstvo je u obavezi 
da u raumnom roku organizira jedinstvene kriterije evaluacije kao i edukacije za 
samoevaluaciju svih uposlenika“.  

 
6. OŠ „El – Manar“ – Stav 3. treba precizirati – ko u osnovnoj školi provodi postupak 
evaluacije rada rukovodnog i nastavnog osoblja.  
 



 
 
STAV PREDLAGAČA: 

Primjedba 1. se ne prihvata, jer ovaj segment evaluacije ne podrazumijeva uključivanje 
roditelja. Roditelji će dobiti svoju ulogu kroz ocjenu rada navedenih uposlenika kroz 
druge akte. 
Primjedba 2. se ne prihvata, jer smatramo da je ova problematika u direktnoj nadležnosti 
institucije koja je ustavom ovlaštena da vodi ukupnu brigu o obrazovanju. 
Primjedbe 3., 4. i 6. su komentari-pitanja, što će se uzeti u obzir pri formiranju radne 
grupe koja će pripremati planirani pravilnik. 

 

Član 37. 
 

PRIMJEDBE:  
 

1. Udruženje učitelja Kantona Sarajevo – „pripravnici“ – Ko snosi troškove mentorskog 
rada? Ili je mentorski rad volonterski? 

 

2. JU OŠ “Skender Kulenović” – Poslije člana 37. posebnim članom definisati odgojni rad 
škole. Posebno definisati poslove odjeljenskog voditelja i status časa odjeljenske zajednice. 
(prema sadašnjim potrebama učenika jedan čas odjeljenske zajednice je nedovoljan da se 
kvalitetno obave svi programsko-organizacioni poslovi sa odjeljenskom zajednicom.). 
Predlažemo povećanje fonda sati odjeljenske zajednice od VI-IX razreda sa 1 na 2 časa. 

 

3. JU OŠ „Osman Nuri Hadžić“ - Zapošljavanje u nastavi lica koja nemaju nastavnički fakultet 
također smatramo kontraproduktivnim jer se „položena didaktičko-metodička i pedagoško-
psihološka grupa predmeta u praksi odavbno pokazala nedostatnom. 

 
STAV PREDLAGAČA: 

Primjedbe 1., 2. i 3. su komentari-pitanja, što će se uzeti u obzir pri izradi 
provedbenog akta koji je planiran. 

Član 38. 
 

Na član 38. nije bilo primjedbi. 
 

Član 39. 
 

PRIMJEDBE:  
 

1. Udruženje Vijeća roditelja osnovnih škola Kantona Sarajevo – U članu 84. Stav 3. – „Na 
rješenje prosvjetnog inspektora može se izjaviti žalba Ministarstvu.“ 

 

2. JU OŠ „Isak Samokovlija“ i JU OŠ „Safvet beg Bašagić“  – Definisati kojem ministru se 
ulaže žalba na Rješenje Prosvjetnog inspektora, ako Prosvjetna inspekcija nije u sastavu 
Ministra obrazovanja.  

 

3. Udruženje direktora sarajevskih osnovnih škola – Kakva je svrha žalbe Ministru na 
rješenje prosvjetnog inspektora kada je inspekcija u sastavu Inspektorata a ne Ministarstva? 
 

STAV PREDLAGAČA: 

Primjedbe se ne prihvataju, jer odgovarajući propisi nalažu rješenje kako je to dato u 
prijedlogu. 

 



Član 40. 
 
PRIMJEDBE:  

1. Udruženje Vijeća roditelja osnovnih škola Kantona Sarajevo – Naći način stimulacije 
nastavnog kadra koji radi sa nadarenom djecom, kroz novčane naknade, radi 
efikasnijeg vrednovanja rada kadra.  

- praćenje i ocjenjivanje rada nastavnika, stručnih saradnika u odgojno-
obrazovnom procesu, zatim brisati (psihosocijalnom statusu učenika i direktora 
osnovnih škola) 

 
2. Udruženje direktora sarajevskih osnovnih škola – Stav 3. alineja 9.: 
„...psihosocijalni razvoj učenika i direktora škole“ – šta to znači? 

 
3. JU OŠ „Mula Mustafa Bašeskija“ – Stav 3. alineja 5. treba da glasi „Vrednovanje  

kvaliteta rada uz jedinstven krireij svake četiri godine“. 
Stav 4. iz alineja 1. treba brisati „psihosocijalnog razvoja učenika“ 
Stav 4. alineja 2. treba preformulisati „praćenje i ocjenjivanje rada direktora škole na 
osnovu jedinstvenog kriterija svake četiri godine“. 

 
4. JU OŠ „Vrhbosna“ - Član 40. stav 3. alineja 5. treba da glasi,, Vrednovanje kvaliteta rada 
osnovne škole uz jedinstvene kriterije svake četiri godine" 

Član 40. stav 4.alineja 1. brisati „psihosocijalnom razvoju učenika'' 

Član 40. stav 4. alineja 2. preformulisati,, praćenje i ocjenjivanje rada direktora škole 

na osnovu jedinstvenog kriteri ja svake četiri godine" 

5. JU OŠ „Osman Nuri Hadžić“ - Savjetnici Prosvjetno-pedagoškog zavoda: Treba, svakako, da 
obavljaju poslove stručnog nadzora i pomoći kako zakon propisuje ali uvjet za taj posao bi 
svakako trebalo biti apsolutno poznavanje realne obrazovne prakse što znači da bi trebali šansu 
za to radno mjesto dobiti i ljudi koji su napredovali do stepena stručnog savjetnika kroz 
praktičan rad u svojoj struci što, na žalost, nije uvijek slučaj. 

STAV PREDLAGAČA: 

Primjedbe 1. do 5. se prihvataju i usaglašene su ugrađene u tekst člana 40. 
 

Član 41. 
 
PRIMJEDBE:  
 

1. JU OŠ „Pofalići“ – Neprihvatljiv je ponuđeni sastav školskog odbora zato što bi se na 
taj način za život i rad jedne škole najmanje pitali njeni zaposlenici. 
Predlažemo da školski odbor, između ostalih, čine dva predstavnika roditelja i tri 
predstavnika zaposlenika škole.  
Zakonom bi trebalo regulisati preciznije i profil roditelja koji može biti član školskog 
odbora (ne samo zdravstveni uslovi). 

 
2. Udruženje Vijeća roditelja osnovnih škola Kantona Sarajevo – Školski odbor osnovne škole 
kao javne ustanove broji sedam članova: jedan predstavnik osnivača kojeg predlaže 
Ministarstvo, jedan predstavnik općine na čijem području se nalazi škola, tri predstavnika 
roditelja učenika i dva predstavnika uposlenika škole. Ukoliko se u školi odvija inkluzivna 



nastava jedan od članova roditelja bira se iz reda roditelja/staratelja djece sa posebnim 
potrebama. 
Brisati – lice koje boluje od zarazne bolesti (DISKRIMINACIJA), postoji medicinska 
dijagnostika, koja isključuje bavljenje određenom profesijom. Obavljanje dužnosti člana 
školskog odbora je dobrovoljno i besplatno (diskriminacija jer u svim drugim javnim 
ustanovama je iz naknadu, koja se može vršiti prema evidenciji prisustva u vidu simbolične 
dnevnice, i zbog kvalitetnijeg rada). Obratiti pažnju o zakonu o lokalnoj upravi u javnim 
ustanovama.  
 
3. Udruženje direktora sarajevskih osnovnih škola – Od sedam članova Školskog odbora 
14,29 % su iz reda Osnivača i Općine, 28,57 % iz reda uposlenika škole a 42,86 % iz reda 
roditelja što nije u skladu sa članom 51. Okvirnog zakona o osnovnom i srednjem 
obrazovanju u BiH (....a po principu ravnopravne zastupljenosti predstavnika navedenih 
struktura)Šta je razlog da član Školskog odbora iz reda Osnivača mora imati namjanje VII 
stepen str. Spreme?!  
 
4. JU OŠ „Isak Samokovlija“ i JU OŠ „Safvet beg Bašagić“  – Da se članom 41. reguliše isti 
broj članova Školskog odbora kao i do sada, te istim članom savjetnik a ne direktor škole.  
 
5.. JU OŠ „Mula Mustafa Bašeskija“ – Nije u skladu sa članom 51. Okvirnog zakona koji kaže 
da je potrebno da u Školskom odboru po principu ravnopravne zastupljenosti sačinjavaju 
predstavnici navedenih struktura. 
 
6.  JU OŠ „Mirsad Prnjavorac“ – Predloženo je da u sastav Školskog odbora umjesto tri 
predstavnika roditelja učenika budu dva, a umjesto dva predstavnika uposlenika budu tri. 

 
7. JU OŠ „Skender Kulenović“ – U školski odbor birati tri predstavnika uposlenika. 
 
8. JU OŠ „ Vrhbosna“ - Član 41 . nije u skladu sa članom 51. okvirnog zakona koji kaže daje 
potrebno da u Školskom odboru svi predstavnici moraju biti ravnopravno zastupljeni iz svih 
struktura 
 

9. JU OŠ „Čengić Vila 1“ - Član 41. Nacrta(Član 89. Zakona)Nastavničko vijeće predlaže da broj 
članova školskog odbora ostane isti a ukoliko bi se broj članova mijenjao 
neka bude proporcionalan odnosno jednak broj predstavnika roditelja i nastavnika te da 
članovi Školskog odbora primaju naknadu za svoj rad. 

10. JU OŠ „Saburina“ – Prijedlog je da se izjednači broj članova školskog odbora iz reda 
roditelja i uposlenika.  

11. SSOOiO BiH – Upućujemo veoma bitnu primjedbu na član 41. Nacrta zakona o izmjenama i 
dopunama Zakona od osnovnom odgoju i obrazovanju, odnosno u članu 89. Zakona o osnovnom 
odgoju i obrazovanju i predlažemo da se u stavu (1) riječ: „sedam“ mijenja riječju „osam“, a riječ 
„dva“ mijenja riječju „tri“. 

Obrazloženje: Članom 51. stav (2) Okvirnog zakona o osnovnom i srednjem obrazovanju u BiH 
(„Službeni glasnik BiH“, broj 18/03) definisano je da se članovi školskog odbora biraju po principu 
ravnopravne zastupljenosti predstavnika struktura. Dakle, ukoliko bi u školskom odboru bilo više 
predstavnika roditelja učenika nego predstavnika uposlenika škole, to bi značilo direktno kršenje 
Okvirnog zakona o osnovnom i srednjem obrazovanju u Bih („Službeni glasnik BiH“, broj 18/03). 



12. SSOOiO BiH - Upućujemo veoma bitnu primjedbu na član 41. Nacrta zakona o izmjenama i 
dopunama Zakona od osnovnom odgoju i obrazovanju, odnosno u članu 89. Zakona o osnovnom 
odgoju i obrazovanju i predlažemo da se iza stava (6) doda novi stav (7) koji glasi: „U proceduri 
koja predhodi postupku imenovanja članova školskog odbora, kandidat za člana školskog odbora iz 
reda roditelja učenika i iz reda uposlenika škole obavezan je obezbijediti pisanu podršku strukture 
koju predstavlja u školskom odboru“. Stavovi (7), (8), (9), (10), (11), (12), (13), (14), (15), (16) i 
(17) postaju stavovi (8), (9), (10), (11), (12), (13), (14), (15), (16), (17) i (18). 

Obrazloženje: Članom 53. stav (3) tačka f) definsano je da predstavnike roditelja u školski odbor 
kandiduje i bira vijeće roditelja. Ovim prijedlogom može se osigurati ravnopravna zastupljenost, 
odnosno pravna sigurnost, otvorenost, odgovornost, efektivnost, efikasnost i depolitizacija 
imenovanja članova školskog odbora te javnost i transparentnost u proceduri izbora i imenovanja 
članova školskog odbora u osnovnim školama, odnosno predstavnika roditelja učenika škole i 
uposlenika škole.  

13. SSOOiO BiH – Upućujemo veoma bitnu primjedbu na član 41. nacrta zakona o izmjenama i 
dopunama Zakona o osnovnom odgoju i obrzaovanju, odnosno u članu 89. Zakona o osnovnom 
odgoju i obrazovanju i predlažemo da se u stavu (17) iza riječi „Ministar“ dodaju riječi „uz 
konsultacije sa Vijećem roditelja i sindikatom“. 

Obrazloženje: Okvirnim zakonom o osnovnom i srednjem obrazovanju u BiH („Službeni nglasnih 
BiH“, broj 18/03) definisane su osnovne odredbe koje trebaju omogućiti ravnopravna zastupljenost, 
odnosno pravna sigurnost, otvorenost, odgovornost, efektivnost i efikasnost te javnost i 
transparentnost kada je u pitanju funkcionisanje i rad školskih odbora u osnovnim školama.  

STAV PREDLAGAČA: 

Primjedbe 1. do 11. se ne prihvataju. Na opredjeljenja u vezi primjedbi koje se odnose na broj 
članova škoslkog odbora komisija nije mogla zauzeti jedinstven stav, ali je većinom od sedam 
glasova podržan prijedlog iz Nacrta Zakona.  
Primjedbe 12. i 13 i drugi dio primjedbe 2. se prihvataju i ograđene su u Član 41.  
 

Član 42. 
Primjedbi na član 42. nije bilo. 

 
Član 43. 

 
PRIMJEDBE:  
 

1. JU OŠ „Pofalići“ – U proceduru imenovanja direktora škole uvrstiti i to da svoje 
mišljenje mogu dati i svi zaposlenici škole. 
Ne ograničavati ponovni izbor direktora/direktorice na „najviše dva uzastopna 
mandata u istoj školi.“ 
Ako je neko uspješno obavljao sve direktorske zadatke (a to i procjenjivali oni koji su 
za to relevantni), nema potrebe oduzimati mogućnost ponovnog konkurisanja u istoj 
školi i nakon isteka dva uzastopna mandata.  

 
2. Udruženje učitelja Kantona Sarajevo – Zašto osoba koja konkuriše na mjesto 

direktora škole mora imati 8 godina radnog iskustva i zvanja mentora. 
Školski odbor...dva predstavnika uposlenika škole – smatramo da trebaju biti 
najmanje 3, koliko i roditelja i to obavezno 2 iz reda nastavnika/nastavnica + 1 iz reda 
ostalih uspolenika 



 
3. Udruženje Vijeća roditelja osnovnih škola Kantona Sarajevo – Za direktora osnovne 

škole može biti imenovano lice ..... i ima najmanje 5 godina radnog iskustva i od toga 
najmanje 3 godine na poslovima u nastavi ..... mza direktora certifikat koju izdaje 
Agencija za predškolsko, osnovno, srednje obrazovanje, jer time se obezbjeđuje da 
direktor certificiran od Agencije, može obavljati poslove direktora bilo gdje u 
Federaciji. Ukinuti ograničenje reizbora direktora jer je direktna diskriminacija 
sposobnih, dobrih direktora u odnosu na nesposobne i nekompetentne, jer nocim 
formulisanjem školskog odbora je to riješeno a i samim Pravilnikom o radu školskog 
odbora je uređeno imenovanje i razrješenje direktora.  

 
4. Udruženje direktora sarajevskih osnovnih škola – Nejasno je zašto osoba koja 

konkuriše za mjesto direktora škole mora imati najmanje 8 godina radnog iskustva?! 
Licenciranje direktora je dobra stvar, ali je to proces koji traje i neophodno je steći 
dodatna znanja iz slijedećih oblasti: osnove upravnog sistema, osnove sistema uprave, 
upravni postupak i upravni spor, osnove iz radnih odnosa, osnove evropskih 
integracija, kancelarijsko poslovanje, računovodstvo, informatička pismenost, 
poznavanje stranih jezika, psihologija komuniciranja... Naravno, certifikate treba da 
daje visokoškolska ustanova a ne Ministarstvo. 
Nije jasno koji je motiv da se ograničava mogućnost konkurisanja na poziciju 
direktora (Konvencija o ljudskim pravima), jer se teoretski može desiti da čovjek bude 
direktor samo jedan mandat i jedan dan. Čudno je da neko hoće da nekome 
onemogući da konkuriše na određeno mjesto, a stvar je nadležnog organa da izvrši 
izbor najboljeg. Uz ovo, zašto napoziciju direktora ne može konkurisati osiba koja ima 
završen VI stepen ili I ciklus po Bolonji, a ta osoba može da izvodi nastavu? Čuvanje 
radnog mjesta tokom prvog mandata je teško izvodljivo jer Zakon o radu reguliše da 
ugovor o radu na određeno vrijeme u trajanju više od 2 godine prerasta u ugovor o 
radu na neodređeno vrijeme. S obzirom da je direktor organizator i rukovodilac 
logično bi bilo da direktor Osnovne muzičke škole mora imati završenu Muzičku 
akademiju. 

 
5. JU OŠ „Mula Mustafa Bašeskija“ – predlažemo da direktor treba da ima 15 godina 

radnog staža od čega 10 godina u obrazovanju. Dodati da Ministarstvo organizuje 
edukaciju direktora i certifikaciju na početku svakog mandata u skladu s nivoom 
iskustva i stručnosti. Brisati ograničenje mandata iz stava 4. Ukoliko se ograniči izbor 
direktora na dva mandata direktor postaje uposlenik Ministarstva obrazovanja i 
nauke koje je u obazei da mu obezbijedi radno-pravni status na neodređeno vrijeme.  

 
6. JU OŠ – Član 91. treba uskladiti sa Zakonom o ustanovama, uz napomenu: 
a) Za direktora škole može biti imenovano lice koje ima najmanje 5 godina radnog 

iskustva 
b) Onemogućavanje osobama da apliciraju nakon određenog broja mandata je u 

suprotnosti sa Konvencijom o ljudskim pravima 
c) Zarazna bolest ne bi smjela da bude element na osnovu kojeg direktor ne može biti 

imenovan (zarazna bolest je i obična prehlaad, gripa...) 
d) Podzakonskim propisom regulisati faktore na osnovu kojih će se vršiti izbor direktora 

(metodologija praćenja, vrednovanja i ocjenjivanja rada direktora i potencijalnih 
direktora) 

 
7. JU OŠ „Vrhbosna“ -  Član 43. Predlažemo: Direktor treba da ima 15 godina radnog staža 
od Čega 10 godina u obrazovanju. Dodati da Ministarstvo organizira edukaciju direktora i 
certifikaciju na početku svakog mandata u skladu sa nivoom iskustva i stručnosti. Brisati 



ograničenje mandala iz stava 4.( Ukoliko se ograniči izbor direktora na dva mandata direktor 
postaje uposlenik Minikstarstva obrazovanja i nauke koje je u obavezi da mu obezbijedi 
radno-pravni status na neodređeno vrijeme) 

 
8.JU OŠ „Čengić Vila 1“ - Član 43. Nacrta(član 91. Zakona) dat je prijedlog da se mandat 
direktora ne ograničava na 2 mandata ukoliko je njegov rad produktivan. 

 
9.OŠ „El – Manar“ – stav 4. iza riječi „školi“ dodaje se: „u osnovnim školama kao 
ustanovama sa mogućnošću ponovnog reizbora“. Stav 5. – iza riječi „mandat“ dodaje se: 
„u osnovnim školama kao ustanovama mirovanje prava i obaveza iz radnog odnosa, koji 
podrazumijeva prethodno radno mjesto utvrđuje Osnivač u Pravilima škole:“ 
 
10. Centri civilnih inicijativa - Član 91. mijenja se i glasi: „Član 91. 

Za direktora osnovne škole može biti imenovano lice koje, osim općih uvjeta, u pogledu stručne 
spreme ispunjava uvjete za nastavnika ili pedagoga škole u koju konkuriše i ima najmanje 8 
godina radnog iskustva i od toga najmanje 5 godina na poslovima u nastavi ili na pedagoško-
psihološkim poslovima, te ima najmanje VII stepen stručne spreme, odnosno završen najmanje 
II ciklus bolonjskog visokoobrazovnog procesa, kao i druge uslove propisane aktom iz stava 11. 
ovog člana i odgovarajući certifikat/licencu za direktora koju izdaje Ministarstvo nakon što je 
omogućeno svim zainteresovanim kandidatima pod jednakim uslovima sticanje 
certifikata. Direktora osnovne škole kao javne ustanove, čiji je osnivač Kanton imenuje i 
raziješava Školski odbor, na osnovu javnog konkursa. 

Vlada kantona daje suglasnost za kandidate koji ispunjavaju uslove konkursa. 
Ukoliko Vlada u roku od trideset dana od dana dostavljanja zahtjeva za davanja 
suglasnosti ne odluči o podnesenom zahtjevu, smatrat će se da je data suglasnost za 
predložene kandidate. 

U proceduri koja predhodi postupku imenovanja direktora škole, član školskog odbora 
je obavezan obezbjediti i podržati obrazložen prijedlog strukture koju predstavlja u 
školskom odboru, a koja se odnosi na kandidata za direktora kojeg ta struktura 
podržava, na osnovu rezultata dobivenih nakon procedure koja omogućava 
neposredno i tajno izjašnjavanje svih zainteresovanih roditelja, staratelja i zaposlenika, 
a što će se detaljno propisati Pravilnikom koji donosi Ministar. 

Direktora osnovne škole kao javne ustanove Čiji osnivač nije Kanton imenuje i raziješava 
školski odbor na osnovu javnog konkursa i uz saglasnost osnivača. Direktor osnovne škole se 
imenuje na period od četiri godine sa mogućnošću ponovnog izbora. 

Uposleniku osnovne Škole registrirane u Kantonu koji se imenuje za direktora škole sa područja 
Kantona, prava i obaveze iz radnog odnosa, koji podrazumijevaju prethodno radno mjesto, 
miruju najduže do kraja prvog mandata. 

Postupak mirovanja prava i obaveza se pokreće na lični zahtjev koji se podnosi školskom odboru 
u roku od sedam dana od dana imenovanja. 

Na prava i obaveze uposlenika iz stava .4. ovog člana primjenjuju se odgovarajuće 

odredbe zakona i kolektivnog ugovora za djelatnost osnovnog obrazovanja, kojima se 
ureduju 
prava i obaveze iz radnog odnosa, a koje nisu utvrđene ovim zakonom. 



Školski odbor je obavezan razriješiti dužnosti direktora i prije isteka mandata zbog 

dokazanog kršenja zakona i u slučajevima iz Čl. 92a., 92b. i 92c. ovog zakona, 

Ukoliko direktor osnovne škole nije imenovan, odnosno ukoliko je razriješen prije isteka 
mandata, školski odbor će odmah iz reda nastavnika ili stručnih saradnika škole imenovati 

vršioca dužnosti direktora na period koji ne može biti duži od šest mjeseci od dana imenovanja i 

raspisati javni konkurs za izbor i imenovanje direktora. 

Vršilac dužnosti direktora mora ispunjavati sve uvjete propisane u stavu 1. ovog člana i 
ima sva prava i obaveze direktora Škole. 

Za direktora i vršioca dužnosti direktora ne može se imenovati: 

 lice za koje se u zakonom propisanom postupku, a na osnovu relevantne medicinske 
dokumentacije utvrdi da je alkoholičar, odnosno ovisnik o narkoticima a što će se 
preciznije urediti pravilima škole 

 lice koje boluje od duševne bolesti a što će se preciznije urediti pravilima škole 
 lice protiv kojeg je podignuta optužnica ili izrečena pravosnažna presuda ili mjera za 

jedno ili više krivičnih djela za koja se odredbama važećeg Krivičnog zakona FbiH 
može izreći kazna zatvora u trajanju od tri mejseca i više.  

Uvjeti i postupak sticanja odgovarajućeg certifikata/licence stav 1. ovog člana preciznije se uređuju 
programom koji će donijeti ministar u roku od tri mjeseca od dana stupanja na snagu ovog zakona. 
Lice koje podnese prijavu na Javni konkurs za Izbor i imenovanje direktora škole do usvajanja 
programa iz stava 12. ovog člana i izdavanja certifikata/licence nisu obavezna ispunjavati taj uvjet. 

11. SSOOiO BiH – Sugerišemo da se u članu 43. Nacrta zakona o izmjenama i dopunama 
Zakona o osnovnom odgoju i obrazovanju, odnosno u članu 91. Zakona o osnovnom odgoju i 
obrazovanju riječ „8“ mijenja riječju „15“, riječ „5“ mijenja riječju „12“ i riječ „mentorstvo“ 
mijenja riječju „viši savjetnik“. 

Obrazloženje: Praksa u osnovnim školama je pokazala da je za funkciju direktora škole 
neophodno birati najbolje od najboljih, dakle one koji imaju mnogo radnog iskustva, posebno u 
obrazovanju. Samo najkvalitetniji će moći pratiti i vrednovati rad uposlenika, posebno 
nastavnika, i oni trebaju biti oni koji su napredovali u najviše zvanje u struci i koji će svojim 
primjerom pokazati šta je kvalitet. Ukoliko se uspostave visoki kriteriji za ovu funkciju, 
kandidata za istu će biti manje, smnanjit će se kvantitet kandidata a povećati kvalitet.  

STAV PREDLAGAČA: 

Primjedbe 1., 2., 3., 4., 5., 6., 7., 8., 9. i 11, u dijelu koji se odnosi na neograničavanje broja 
mandata direktora škole u istoj školi, kao i u dijelu koji se odnosi na utvrđivanje potrebnog 
radnog staža i staža u nastavi, se ne prihvataju, jer predloženo rješenje predstavlja 
harmonizaciju uslova po ovim pitanjima sa ostalim zakonima iz oblasti obrazovanja, a što je i 
naznačeno u razlozima za Izmjenu i dopunu zakona o osnovnom odgoju i obrazovanju. 

Primjedba 10., osim u dijelu koji se odnosi na neograničavanje broja mandata direktora 
škole u istoj školi, se prihvata i usaglašena je ugrađene u član 43. 
 

Član 44. 
 
PRIMJEDBE:  



1. Udruženje direktora sarajevskih osnovnih škola – Koja je to tačka h. Po kojoj direktor 
podnosi izvještaj?  
Stav 2. alineja 1. .....Direktor predlaže godišnji program obrazovno-odgojnog rada (taj 
akt se tako ne zove!), a član 13. stav 3.: .... direktor priprema nacrt godišnjeg 
programa. 
stav 2. alineja 3. predviđa da Komisija za utvrđivanje prijedloga za izbor uposlenika 
škole predlaže i donošenje rješenja o prestanku ugovora o radu – što nikako ne stoji, 
Stav 2. alineja 7. Koja je svrha da direktor drži „ogledno-ugledni čas“ (a šta ke to 
„ogledno-ugledni čas“?) 

 
2. JU OŠ „Isak Samokovlija“ i JU OŠ „Safvet beg Bašagić“   – U članu 44. izmjena 

definisati šta je ugledni sat a šta ogledni sat, te isti treba da održi prosvjetni savjetnik a 
ne direktor škole.  

 
3. JU OŠ „Mula Mustafa Bašeskija“ – Član 44. stav 2. alineja 7. brisati (Odnosi se na 

ogleedno-ugledni čas jedanput u školskoj godini koji treba da održi direktor škole – 
kome i iz koje oblasti direktor drži čas?) 

 
4. JU OŠ „Vrhbosna“ - Član 44. stav 2. alineja 7. brisati, a odnosi se na ogledno-ugledni čas 
jedanput u školskoj godini koji treba da održi direktor škole, kome i iz koje oblasti? 

 
STAV PREDLAGAČA: 

Primjedbe 1. do 4. su generalno prihvaćene i usaglašene su ugrađene u član 44. 
 

Član 45.  
 
PRIMJEDBE:  
 

1. JU OŠ „Vrhbosna“ - Član 45. ( odnosi se na član 92b) alineja 5. dodati „nakon 
pravosnažne presude nadležnog suda": alineja 6. dodati „osim u opravdanim 
situacijama"; alineja 10. .. namjerno dostavi Ministarstvu netačne podatke..." 

 
2. OŠ „Čengić Vila 1“ – U stavu 2. iza riječi „lice“ dodaje se „za koje se u 

zakonom propisanom postupku, a na osnovu relevantne medicinske 
dokumenatcije utvrdi da...“ 

 
3. Udruženje Vijeća roditelja osnovnih škola Kantona Sarajevo – Brisati „se 

utvrdi da je lice koje boluje od zarazne bolesti“, objašnjeno u članu 89., jer 
prilaže se medicinska dokumentacija.  

 
4. Udruženje direktora sarajevskih osnovnih škola – Vezano za dodatni član 92b – 

Školski odbor je obavezan razriješiti direktora prije isteka mandata ako se 
utvrdi da on boluje od zarazne bolesti su i: obična prehlada, gripe, ospice, 
zaušnjaci... 

 
5. JU OŠ „Mula Mustafa Bašeskija“ – (odnosi se na ;lan 92b.) u alineji 5. dodati 

“nakon pravosnažnosti presude nadležnog suda”, u alineji 6. dodati “osim u 
opravdanim situacijama”, u alineji 10. “namjerno dostavi Ministarstvu netačne 
podatke…” 

 
STAV PREDLAGAČA: 



Primjedbe 1. i 5. se ne prihvataju jer  je tekst predložen u primjedbi regulisan drugim 
propisima i time se podrazumijeva. 
Primjedbe 2., 3. i 4. se prihvataju i harmonizirane su ugrađene u tekst člana 45. 

 
Član 46.  

 

PRIMJEDBE:  
 

1. Udruženje Vijeća roditelja osnovnih škola Kantona Sarajevo – uskladiti član prema 
Zakonu o lokalnoj samoupravi.  

 

 2. JU OŠ „Mula Mustafa Bašeskija“ – detaljno razraditi nadležnosti Nadzornog 
odbora. 
 

  3. JU OŠ „Vrhbosna“ Član 46. Detaljno razraditi nadležnosti Nadzornog odbora 
 

STAV PREDLAGAČA: 

Primjedba 1., kao i druge primjedbe koje se odnose na primjenu Zakona o lokalnoj 
samoupravi će biti generalno elaborirane. 
Primjedbe 2. i 3. se ne prihvataju jer se detaljna razrada nadležnosti nadzornog odbora 
reguliše drugim propisima. 
 

Član 47. 
 

PRIMJEDBE:  
 

1. Udruženje direktora sarajevskih osnovnih škola – Ukoliko treba uvesti stručni ispit za 
sekretare škole, kao saradnike, onda to uraditi kao i za nastavnike, tj. Da isti trebaju 
polagati sekretari-pripravnici i u predviđenom roku, te da položeni stručni ispit ima 
određenu težinu i u drugim institucijama.  

 

2.JU OŠ „Isak Samokovlija“ i JU OŠ „Safvet beg Bašagić“  – Definisati da će sekretari da 
polažu stručni ispit nakon obavljenog pripravničkog staža koji bi trajao od 6-12 mjeseci, 
kao i za sve druge kategorije.  

 

3.JU OŠ „Mula Mustafa Bašeskija“ – (odnosi se na član 99a) u stavu 1. dodati i drugim 
aktima škole (odnosi se na regulisanje potrebe stručne spreme za sekretara škole) 

 
4. JU OŠ „Vrhbosna“ -  Član 47. (odnosi se na član 99.a) u stavu 1. dodati i drugim aktima 
Škole ( odnosi se na regulisanje potrebne stručne spreme za sekretare škole) 

 
STAV PREDLAGAČA: 

Primjedba 1. je komentar, koji će se uzeti u obzir kod donošenja propisa predviđenog u stavu 
3. ovog člana. 
Primjedba 2. se ne prihvata, ali će se, kao i prethodna, uzeti u obzir kod donošenja propisa 
predviđenog u stavu 3. ovog člana. 
Primjedbe 3. i 4. se ne prihvataju, jer je u stavu 1. jasno definisano kojim aktom će se 
regulisati profil i stručna sprema sekretara škole, što je i dosadašnja praksa. 

 
Član 48. 

 
PRIMJEDBE:  
 



1. Udruženje Vijeća roditelja osnovnih škola Kantona Sarajevo – Bespotrebno, nema 
ograničenja, objašnjeno u članu 43.-član 91., a i pozitivni zakonski akti ne propisuju 
ograničenja.  
Treba ići na mogućnost ujednačavanja odgojno-obrazovnog sistema u federaciji i R.S. jer je 
jednoobraznost i kvalitet jedini put u Europu za našu djecu koja iz osnovnog obrazovanja 
treba da izlaze kao pozitivne, mlade ličnosti, sa pozitivnim stavom o obrazovanju, koje kao 
takve će biti korisne sebi, porodici i široj društvenoj zajednici, a biće nosioci naše lijepe 
domovine BiH. Da se obavezno u Zakonu navede da se sve izmjene i dopune zakona i 
podzakonskih akata donesu na početak školske godine, a najkasnije u toku drugog 
polugodišta. U slučaju da se promjene moraju donijeti u toku drugog polugodišta 
(usklađivanje sa drugim zakonskim aktima) one stupaju na snagu naredne školske godine. 
Izmjena zakona o osnovnom obrazovanju je neophpdna ali s obzirom da nije donešen zakon o 
lokalnoj samoupravi, a izrečena presuda Federalnog suda , trebalo je to uskladiti prije samih 
izmjena.  
 

2. Udruženje direktora sarajevskih osnovnih škola – Zašto su oni koji nemaju potrebnu 
stručnu spremu za mjesto sekretara škole oslobođeni i polaganju stručnog ispita, a dipl. 
Pravnici moraju polagati stručni ispit? 
 

3. JU OŠ „Mula Mustafa Bašeskija“ – Član 48. brisati. Zašto su oni koji nemaju potrebnu 
stručnu spremu za mjesto sekretara škole, a imaju 20 godina radnog iskustva na pravnim 
poslovima, oslobođeni polaganja stručnog ispita a dipl.pravnici moraju polagati stručni ispit? 
 

4. JU OŠ „Vrhbosna“ – Član 48. brisati 
 

5. SSOOiO BiH – Predlažemo da se u članu 48. bacrta zakona o izmjenama i dopunama 
Zakona o osnovnom odgoju i obrazvanju, odnosno u članu 119. Zakona o osnovnom odgoju i 
obrazovanju stav(5) mijenja i glasi: „Sva lica zatečena na poslovima sekretara škole sa VŠS ili 
VSS obavezna su u roku od 2 godine položiti stručni ispit.“ 
Obrazloženje: Ovim prijedlogom se želi spriječiti diskriminacija koju predviđa Nacrt jer 
predložena promjena u Nacrtu diskriminira one uposlenike koji npr. Imaju 18 ili 19 godina 
radnog iskustva na pravnim poslovima, u odnosu na one koji imaju najmanje 20. također, 
smatramo da svi sekretari škole, poput nastavnika trebaju imati položen stručni ispit.  

 
STAV PREDLAGAČA: 

Primjedba 1. je komentar, koji će generalno biti elaboriran, kao i niz drugih primjedbi koje 
se odnose na nadležnosti jedinica lokalne samouprave 
Primjedba 2. je pitanje koje će se razmatrati u sklopu donošenja predviđenog propisa 
Primjedbe 3., 4. i 5. se ne prihvataju, jer će sva pitanja u vezi predmetnom problematikom 
biti obuhvaćena predviđenim propisima, i sa njima nije potrebno opterećivati zakon. 

 
Član 49. 

Na član 49. nije bilo primjedbi 
 

Član 50. 
Na član 50. nije bilo primjedbi 
 
 

-NACRT- 



Na osnovu člana 12. stav 1. tačka b) i člana 18. stav 1. tačka b) Ustava Kantona Sarajevo ("Službene novine 
Kantona Sarajevo", br. 1/96, 2/96 - ispravka, 3/96 - ispravka, 16/97, 14/00, 4/01 i 28/04), Skupština Kantona Sarajevo, 
na sjednici održanoj 31.05.2011. godine, donosi   

ZAKON O IZMJENAMA I DOPUNAMA ZAKONA 
O OSNOVNOM ODGOJU I OBRAZOVANJU 

 
Član 1.  

U Zakonu o osnovnom odgoju i obrazovanju („Službene novine Kantona Sarajevo“, br.: 10/04, 21/06 i 
26/08), u članu 4. stav 1. riječi: „Agencija za nastavne planove i programe“ zamjenjuju se riječima: „Agencija za 
predškolsko, osnovno i srednje obrazovanje“. 

 
Član 2. 

Iza člana 6. dodaju se čl. 6a. i 6b., koji glase: 
 

„Član 6a. 
Osnovno obrazovanje u Kantonu Sarajevo zasniva se na sljedećim općim principima: 

 Obaveznost i neselektivnost osnovnog obrazovanja; 
 Jednakost obrazovnih mogućnosti za sve učenike u skladu sa njihovim sposobnostima; 
 Naučna i etička utemeljenost; 
 Razvoj općeprihvaćenih vrijednosti, znanja i vještina; 
 Osposobljenost za cjeloživotno učenje; 
 Osposobljavanje učenika za potrebe informatičkog društva i tehnologija; 
 Visoki kvalitet i osposobljenost svih neposrednih nosilaca odgojno-obrazovnog procesa  (učitelja, 

nastavnika, stručnih saradnika, direktora te ostalih zaposlenika); 
 Kontinuirano osiguranje i vrednovanje kvaliteta odgojno-obrazovnog rada kroz samovrednovanje i 

vanjsko vrednovanje; 
 Vertikalna i horizontalna prohodnost u obrazovnom sistemu Bosne i Hercegovine i evropskom 

obrazovnom prostoru; 
 Partnerstvo svih odgojno-obrazovnih činilaca: roditelja, škole, lokalne zajednice, civilnog društva i 

obrazovnih vlasti. 
 

Član  6b. 
Ciljevi osnovnog obrazovanja u Kantonu Sarajevo su sljedeći: 
 
 Osiguranje sistematskog načina podučavanja učenika, poticanje i unaprijeđivanje njihovog 

intelektualnog, tjelesnog, estetskog, društvenog, moralnog i duhovnog razvoja u skladu sa njihovim 
sposobnostima i sklonostima; 

 Razvijanje državotvorne svijesti i patriotizma, očuvanje kulturno-istorijske i duhovne baštine; 
 Odgajanje i obrazovanje učenika u skladu sa opštim kulturnim i civilizacijskim vrijednostima, ljudskim 

pravima i pravima djece, te osposobljavanje učenika za življenje u multikulturalnom svijetu kroz 
razvijanje međusobnog uvažavanja, saradnje i solidarnosti između pripadnika različitih društvenih, 
etničkih i kulturnih skupina; 

 Pružanje učenicima znanja i vještina za ujednačen razvoj njihovih mentalnih i fizičkih sposobnosti; 
 Sticanje znanja za cijeli život i stvaranje temelja za nove vještine potrebne društvu koje se stalno i brzo 

mijenja; 
 Osiguranje uslova za ovladavanje maternjim i stranim jezicima, matematike, prirodnih nauka, 

medijskog obrazovanja, ekološkog i zdravstvenog odgoja; 
 Omogućavanje učenicima da nauče kako učiti, pamtiti, pohranjivati, pretraživati i koristiti pohranjeno 

znanje. 
 
Ministarstvo je obavezno u nastavnim planovima i programima za osnovno obrazovanje definisati specifične 
principe i ciljeve za sve nastavne predmete i osigurati njihovu međusobnu povezanost.“ 
 

Član 3. 
U članu 8. stav 4.  mijenja se i glasi: 
„Škola je dužna onim učenicima/učenicama koji ne pohađaju vjeronauk/vjeronauku osigurati pohađanje 
drugog predmeta čiji nastavni plan i program donosi Ministarstvo obrazovanja i nauke Kantona Sarajevo.“ 
 
Iza stava 4. dodaje se stav 5. koji glasi: 
 „Škola je dužna osigurati nadzor nastavnika i staviti na raspolaganje školske resurse onim učenicima koji 
izaberu da ne pohađaju predmete iz st. 3. i 4. ovog člana.“ 



 
Član 4. 

U članu 9. stav 2. mijenja se i glasi: 
„Državljanima Bosne i Hercegovine koji su dio osnovnog obrazovanja stekli u inostranstvu, te stranim 

državljanima, apatridima ili licima bez državljanstva, omogućit će se obrazovanje u osnovnoj školi uz obavezu 
provođenja ekvivalencije svjedodžbi na osnovu kojih se upisuju, u skladu sa zakonom.“   

Iza stava 3. dodaje se stav 4. koji glasi: 
„Ekvivalenciju svjedodžbi iz stava 2. ovog člana vrši Ministarstvo u skladu sa posebnim pravilnikom koji 

donosi Ministar.“ 
 

Član 5. 
Član 18. mijenja se i glasi: 

„Član 18 
Odluke o statusnim promjenama osnovne škole kao javne ustanove čiji je osnivač ili suosnivač Kanton 

donosi Skupština na prijedlog Vlade.   
Odluke o statusnim promjenama osnovne škole čiji osnivač nije Kanton donosi osnivač uz prethodnu 

saglasnost Ministrstva.   
Odluka o statusnoj promjeni osnovne škole može se donositi najkasnije tri mjeseca prije početka 

primjene, a primjenjuje se od početka naredne školske godine.“ 
 

Član 6. 
Član 20. mijenja se i glasi: 

„Član 20 
Državljanima Bosne i Hercegovine koji se smatraju pripadnicima nacionalne manjine, u smislu odredbi 

Zakona o zaštiti prava pripadnika nacionalnih manjina, bit će osigurana nastava iz njihovog maternjeg jezika.   
Lice na koju se primjenjuje stav 1. ovog člana koja želi pohađati nastavu iz svog maternjeg jezika na 

tom jeziku, će pri upisu obavijestiti školu da je pripadnik manjine, i škola će to prihvatiti kao činjenicu bez 
daljih provjera ili dokaza.   

Nastava maternjeg jezika iz stava 2. ovog člana može se odvijati u razredu, zasebnom razredu, grupi ili 
pojedinačno, ukoliko se za tu nastavu prijavi najmanje deset učenika iz svih odjeljenja jednog razreda. Nastava 
može biti organizirana u matičnoj školi, a ako to nije moguće nastava se organizira za više škola ili za nivo 
Kantona na za to podesnom mjestu. 

Lice zaduženo za nastavu iz stava 2. ovog člana, ukoliko nema profil i stručnu spremu za nastavnika tog 
jezika, mora imati najmanje VI stepen stručne spreme ili završen prvi ciklus bolonjskog visokoobrazovanog 
procesa i odgovarajuće znanje datog jezika, kojim se osigurava da ga može predavati uz odgovarajući standard. 

Ministarstvo donosi nastavni plan i program za nastavu iz maternjeg jezika pripadnika nacionalnih 
manjina i osigurava nastavni materijal za takvo obrazovanje. Nastavni materijal odgovara potrebama date 
manjine i uključuje sadržaje iz književnosti, historije, geografije i kulture te manjine.“ 
 

Član 7. 
Član 22. mijenja se i glasi: 

„Član 22. 
 

Osnovna škola prestaje sa radom ako ne ispunjava uvjete i ne izvršava zadatke radi kojih je osnovana, 
ili ako prestane potreba za njenim radom.   

Ministarstvo vrši provjeru ispunjenosti uvjeta rada škole svake četiri godine, u skladu sa propisom iz 
člana 14. stav 2. ovog zakona. 

Ako se prilikom kontrole ustanovi da osnovna škola ne obavlja djelatnost na način utvrđen zakonom ili 
ne ispunjava uvjete propisane zakonom, Ministarstvo će utvrditi rok za otklanjanje nepravilnosti koji ne može 
biti duži od šest mjeseci. 

Dok traje rok za otklanjanje utvrđenih nepravilnosti iz stava 3. ovog člana i dok ne dobije rješenje 
kojim se potvrđuje da su utvrđene nepravilnosti otklonjene, osnovna škola ne može vršiti prijem i upis učenika 
niti obavljati druge aktivnosti koje su uvjetovane otklanjanjem utvrđenih nedostataka. 

Ako škola u roku iz stava 3. ovog člana ne otkloni nepravilnosti, Ministarstvo obavezno donosi odluku o 
zabrani rada i nalaže brisanje osnovne škole iz Registra Ministarstva. 

Ministar može predložiti osnivaču prestanak rada osnovne škole, kao javne ustanove, zbog 
neispunjavanja uvjeta za rad predviđenih ovim zakonom.   

Osnovne škole kao ustanove mogu prestati sa radom na prijedlog osnivača.   
Osnivač donosi odluku o ukidanju osnovne škole kao javne ustanove i imenuje lice koje će provesti 

postupak ukidanja škole.   
Ukoliko osnovna škola kao ustanova ne ispunjava uvjete predviđene zakonom, ministar donosi odluku o 

imenovanju tijela koje će provesti postupak ukidanja te škole.   



Aktom o prestanku rada osnovne škole odredit će se prestanak rada osnovne škole sa završetkom tekuće 
školske godine.   

Donošenjem akta iz stava 10. ovog člana, nakon završetka tekuće školske godine, briše se škola iz 
Registra koji vodi Ministarstvo i sudskog registra. 

Ukidanje i brisanje škole iz Registra Ministarstva objavljuje se u „Službenim novinama Kantona 
Sarajevo“. 

Član 8. 
U članu 24. iza stava 2. dodaju se st. 3., 4. i 5. koji glase: 
„Školski odbor na prijedlog nastavničkog vijeća škole donosi kućni red, usaglašen sa Etičkim kodeksom 

za uposlenike škole koji donosi ministar. Kućnim redom se utvrđuju: 
- pravila i obaveze ponašanja u osnovnoj školi, unutrašnjem i vanjskom prostoru, 
- pravila međusobnih odnosa učenika, 
- pravila međusobnih odnosa učenika i uposlenika škole, 
- pravila međusobnih odnosa uposlenika škole, 
- zabrana svih oblika reklamiranja i prodaje proizvoda koji nisu u skladu sa etikom, načelima i 

ciljevima obrazovno- odgojnog rada, 
- pravila sigurnosti i zaštite od socijalno neprihvatljivih oblika ponašanja, diskriminacije, 

neprijateljstva i nasilja, 
- način postupanja prema imovini, 
- kodeks oblačenja učenika i uposlenika i 
- druga pitanja bitna za kućni red škole. 

Osnovna škola, pored akata iz st. 1. i 3. ovog člana ima i druga opća akta kojima se reguliraju pitanja 
bitna za rad osnovne škole, a koja nisu regulirana pravilima. Ova akta donose se u skladu sa propisima 
relevantnim za oblast koju reguliraju. 

Sva opća akta iz ovog člana, uključujući i budžet škole su javna i uposlenici imaju nesporno pravo uvida 
u iste.“ 

Član 9. 
U članu 25. stav 4. mijenja se i glasi: 
„Nastavne planove i programe za sve vrste škola donosi ministar, u skladu sa zajedničkim jezgrom 

nastavnih planova i programa, koje donosi Agencija za predškolsko, osnovno i srednje obrazovanje. Nastavnim 
planom i programom utvrđuje se obaveza polaganja eksterne mature na kraju devetog razreda u skladu sa 
pravilnikom koji donosi  ministar."   

Član 10. 
U članu 26. stav 4. mijenja se i glasi:  
„ Rad sa djecom sa posebnim potrebama može da bude u manjim grupama u školi ili kao pojedinačni 

rad sa defektologom odgovarajućeg profila.“   
  Stav 5. mijenja se i glasi:  

„ Odgoj i obrazovanje djece sa posebnim potrebama odvija se u specijalnoj školi ili ustanovi. Mogućnost 
prelaska učenika iz specijalne u redovnu i iz redovne u specijalnu školu zavisi od pedagoškog, psihološkog, 
defektološkog, logopedskog i socijalnog statusa učenika.“   

Stav 12. mijenja se i glasi:  
„ Inkluzivno obrazovanje u osnovnim školama se odvija u skladu sa Pravilnikom o obrazovanju učenika 

s posebnim obrazovnim potrebama koji donosi ministar.“  
Član 11. 

  U članu 30. stav 1. mijenja se i glasi:  
„Druga država ili asocijacija država mogu organizirati rad odjeljenja osnovnog obrazovanja i odgoja na 

teritoriji Kantona u skladu s ovim zakonom  i raditi po nastavnim planovima i programima koje su donijeli 
organi druge države u skladu sa vlastitim propisima.“ 

Iza stava 4. dodaje se stav 5. koji glasi:  
„ Odjeljenje iz stava 1. ovog člana upisuje se u poseban registar koji vodi Ministarstvo.“ 

Član 12. 
Član 33. mijenja se i glasi: 

„Član 33. 
Nastava u prvom polugodištu počinje prvog radnog dana u septembru i završava se po pravilu nakon 

navršenih 17 nastavnih sedmica.   
Zimski odmor za učenike traje četiri sedmice i koristi se po pravilu nakon završetka prvog polugodišta.   
Osnovna škola može odrediti da se dio zimskog ili ljetnog odmora za učenike koristi u toku prvog ili 

drugog polugodišta samo ako je to predviđeno godišnjim programom rada ili uvjetovano vanrednim 
okolnostima, te odobreno od strane Ministarstva.   

Nastava u drugom polugodištu počinje poslije zimskog odmora i završava se nakon ispunjenja uvjeta iz 
člana 36. ovog zakona.“  

Član 13. 
Član 37. mijenja se i glasi: 



„Član 37 
Rad u osnovnoj školi u toku školske godine realizira se na osnovu godišnjeg programa rada osnovne 

škole (u daljem tekstu: godišnji program). 
Godišnji program sadrži obavezne i druge oblike i raspored obrazovno-odgojnog rada, njegov obim i 

sadržaj, kao i izvještaj o realiziranju godišnjeg programa za prethodnu školsku godinu. 
Nastavničko vijeće utvrđuje prijedlog godišnjeg programa na osnovu nacrta kojeg priprema direktor, a 

donosi ga školski odbor. 
Osnovna škola usvaja i dostavlja godišnji program rada najkasnije do 30. septembra za tekuću školsku 

godinu, i to po jedan primjerak: osnivaču, odnosno Ministarstvu i Prosvjetno-pedagoškom zavodu i nadležnom 
organu općine.“ 

Član 14. 
Iza člana 38. dodaje se član 38 a. koji glasi: 

„Član 38 a. 
Vlada preko resornih ministarstava u saradnji sa školama, roditeljima, učenicima, organima lokalne 

samouprave i nevladinim sektorom promovira i provodi akcione planove za suzbijanje maloljetničke 
delinkvencije s ciljem zajedničkog i organiziranog djelovanja i saradnje u borbi protiv zlostavljanja, zloupotrebe 
djece i mladih, zloupotrebe droge, alkohola i drugih opijata, maloljetničke delinkvencije, te svih drugih pojava 
koje ugrožavaju zdravlje i život učenika. 

Realiziranjem planova iz stava 1. ovog člana škola u godišnjim programima rada planira aktivnosti s 
ciljem promoviranja i razvijanja partnerstva škole, roditelja i lokalne sredine, u svim pitanjima od značaja za 
ostvarivanje obrazovno- odgojne funkcije škole te interesa i potreba škole.“ 

Član 15. 
Član 39. mijenja se i glasi: 

„Član 39 
Izleti, studijske posjete, ekskurzije, kampovanje/logorovanje, društveno koristan rad  i drugi oblici 

obrazovno – odgojnog rada predviđeni u godišnjem programu rada organiziraju  se  u okviru radnih odnosno 
nastavnih dana,  u skladu sa pravilnikom koji donosi ministar.  

Škola u prirodi, kao dio nastavnog plana i programa od I do IV razreda osnovne škole realiziraju se u 
okviru nastavnih dana, na teritoriji i u neposrednoj blizini Kantona Sarajevo. 

Škola plivanja provodi se kao specifičan oblik nastave iz predmeta tjelesni i zdrtavstveni odgoj koji se 
organizira i realizira jedanput u toku školovanja u skladu sa nastavnim planom i programom. 

Član 16. 
Član 41. mijenja se i glasi: 

„Član 41. 
Na prijedlog visokoškolskih ustanova, odnosno njihovih organizacionih jedinica, ministar određuje 

osnovne škole za obavljanje pedagoško-metodičke prakse i polaganje praktičnog dijela ispita, za studente koji se 
obrazuju na tim ustanovama.   

Uvjeti obavljanja pedagoško-metodičke prakse iz stava 1. ovog člana utvrđuju se posebnim propisom 
koji donosi ministar.   

Ustanove iz stava 1. ovog člana sklapaju ugovore sa osnovnim školama kojima reguliraju međusobne 
odnose.“ 

Član 17. 
Član 42. mijenja se i glasi: 

„Član 42. 
U osnovnoj školi mogu se koristiti samo  školski udžbenici i druga nastavna sredstva čiju je upotrebu 

odobrio ministar.   
Pravilnik o odobravanju i korištenju  udžbenika i nastavnih sredstava u osnovnoj školi donosi ministar. 
Škola omogućava besplatno korištenje udžbenika i drugih nastavnih sredstava koje posjeduje.“ 

Član 18. 
Član 43. mijenja se i glasi: 

„Član 43.  
  Osnovna škola ima samostalnost u pedagoškom radu te autonomiju u okviru zakonskih i podzakonskih akata, 
da osmišljava, predlaže i realizira obrazovne sadržaje vodeći računa o standardima i održivosti postojećih i primjeni 
novih oblika i metoda rada u nastavnom procesu.“ 

U osnovnim školama zabranjena je svaka vrsta diskriminacije zasnovane na spolu, rasi, seksualnoj 
orijentaciji, fizičkom ili drugom nedostatku, bračnom stanju, boji kože, jeziku, religiji ili vjerovanju, uvjetima 
upošljavanja, napredovanju, političkim ili drugim uvjerenjima, nacionalnom, etničkom ili socijalnom porijeklu, 
vezi s nekom nacionalnom zajednicom, imovini, rođenju ili na nekom drugom satusu. 

U osnovnim školama zabranjeno je fizičko kažnjavanje, omalovažavanje i vrijeđanje ličnosti učenika i 
uposlenika. 

U osnovnim školama zabranjeno je političko organiziranje i djelovanje pojedinaca i političkih partija. 
Organiziranje i realiziranje izbornog procesa je dozvoljeno u prostorijama škole samo u vrijeme kada se 

u školi ne realizira nastava. 



Terminološko korištenje muškog ili ženskog roda u ovom zakonu podrazumijeva uključivanje oba 
roda.“ 

Član 19. 
U članu 45. stav 5. riječi: „koje donosi Kantonalni centar za socijalni rad“ brišu se. 

Član 20. 
  U članu 46. stav 2.mijenja se i glasi: 

„Učenici sa smetnjama u razvoju i kombinovanim smetnjama upisuju se u redovne ili specijalne osnovne 
škole, odnosno centre na osnovu nalaza i mišljenja komisije, sastavljene od: pedagoga, psihologa, defektologa, 
logopeda, socijalnog radnika i pedijatra.“  

Stav 3. mijenja se i glasi: 
„Na osnovu nalaza i mišljenja komisije iz stava 2. ovog člana, centar za opservaciju i dijagnostiku, 

odnosno specijalni centar predlaže najadekvatniji odgojno- obrazovni ili rehabilitacijsko – edukativni ili 
produženi stručni tretman, u skladu sa individualnim mogućnostima svakog djeteta.“  

Član 21. 
U članu 50. stav 1. mijenja se i glasi: 
„Upisanim učenicima škola izdaje učeničku knjižicu u skladu sa Pravilnikom o vođenju pedagoške 

dokumentacije i evidencije za osnovnu školu.“ 
Član 22. 

Član 51. mijenja se i glasi: 
„Član 51. 

Prelazak učenika iz jedne osnovne škole u drugu vrši se na osnovu pisanog akta - prevodnice, uz 
obavezu škole u koju se učenik upisao da u roku od 10 dana od dana upisa o tome službenim putem obavijesti 
školu iz koje se učenik ispisao.   

Učenici državljani Bosne i Hercegovine koji su dio osnovnog obrazovanja završili u BiH, izvan Kantona 
Sarajevo upisuju se u osnovnu školu u odgovarajući razred i nastavljaju obrazovanje pod istim uvjetima kao i 
učenici u Kantonu Sarajevo.“   

Član 23. 
Član 53. mijenja se i glasi: 

„Član 53. 
Redovni učenici u osnovnoj školi mogu imati specijalni status. 
Specijalni status iz stava 1. mogu ostvariti učenici koji su proglašeni perspektivnim i vrhunskim 

sportistima, izuzetnim umjetničkim talentima i nadarenim učenicima s vrhunskim rezultatima na kantonalnom, 
federalnom, državnom ili međunarodnom takmičenju. 

Škola dodjeljuje specijalni status na osnovu odluke Ministarstva kulture i sporta Kantona o proglašenju 
učenika perspektivnim ili vrhunskim sportistom, odnosno odluke  Ministarstva o proglašenju učenika izuzetnim 
talentom i nadarenim učenikom, u skladu sa ostvarenim rezultatima.  

Specijalni status se potvrđuje odlukom škole na početku svake školske godine. 
Na osnovu odluke iz stava 4. ovog člana, osnovna škola će učenicima sa specijalnim statusom odobriti 

dugoročno ili kratkoročno odsustvovanje sa nastave radi pripremanja i učešća na takmičenjima, u skladu s 
pravilima škole.   

Osnovna škola će učenicima sa specijalnim  statusom dati mogućnost putem praćenja nastave i 
ocjenjivanja, odnosno organiziranjem instruktivno-konsultativne nastave i polaganja predmetnih ispita u toku 
školske godine, da završe odgovarajući razred.“ 

Član 24. 
U članu 55. stav 4. mijenja se i glasi: 
„Ocjenu iz nastavnih predmeta na kraju svakog polugodišta obavezno zaključuje i učenicima javno u 

odjeljenju saopštava predmetni nastavnik.“ 
Član 25. 

U članu 57. u stavu 5. riječi: „i učenici I-VI razreda paralelne osnovne škole“ se brišu. 
Iza stava 5. dodaje se stav 6. koji glasi 
„Učenici I-VI razreda paralelne osnovne škole koji na kraju nastavne godine imaju jednu ocjenu 

nedovoljan 1. upućuju se na popravni ispit, a učenici koji imaju dvije i više ocjena nedovoljan 1. upućuju se na 
ponavljanje razreda.“ 

Dosadašnji stav 6. postaje stav 7. 
Dosadašnji stav 7. postaje stav 8. u kojem se riječi: „i učenici I-VI razreda paralelne osnovne škole“ 

brišu. 
Dosadašnji st. 8., 9. i 10. postaje st. 9., 10. i 11. 

Član 26. 
Član 58. mijenja se i glasi: 

„Član 58. 
 Roditelj odnosno staratelj učenika ima pravo prigovora na zaključnu pojedinačnu ocjenu na kraju nastavne 
godine.   



Prigovor se podnosi odjeljenskom vijeću, u roku od dva dana od dana saopštavanja ocjene, u skladu sa 
članom 55. stav 4. ovog zakona. Prigovorom se može tražiti i izuzeće predmetnog nastavnika u vezi sa stavom 7. 
ovog člana. 

Odjeljensko vijeće je obavezno svaki prigovor na prvoj narednoj sjednici razmotriti i o istom sačiniti 
mišljenje. 

Odjeljensko vijeće odmah dostavlja prigovor i mišljenje nastavničkom vijeću na odlučivanje. 
Nastavničko vijeće obavezno je da u roku od tri dana od dana dostavljanja prigovora i mišljenja iz stava 

5. ovog člana  donese odgovarajuću odluku.  
Ako nastavničko vijeće donese odluku o usvajanju prigovora, koja podrazumijeva potrebu provjere 

znanja učenika, ono imenuje i komisiju za provjeru znanja. 
Komisija iz stava 7. ovog člana obavezna je izvršiti provjeru znanja učenika u roku od dva dana od dana 

donošenja odluke. 
Ocjena komisije je konačna.   
Ako nastavničko vijeće donese odluku o odbijanju prigovora, ista je konačna.“ 

Član 27. 
Član 59. mijenja se i glasi: 

„Član 59. 
Izuzetno, učeniku koji u prethodnom razredu ostvari odličan opći uspjeh sa prosječnom ocjenom 5,00 i 

ima primjerno vladanje može se na zahtjev roditelja ili staratelja odobriti da završi dva razreda u toku jedne 
školske godine. 

Odluku o zahtjevu iz stava 1. ovog člana donosi nastavničko vijeće osnovne škole. 
Bliži propis o napredovanju učenika donosi ministar.“  

Član 28. 
  U članu 62. st. 1. i 2. se brišu. 

Dosadašnji stav 3. postaje stav 1. 
Dosadašnji stav 4. postaje stav 2. u kojem se riječi: „Utvrđenim pravilima škole“ zamjenjuju se 

riječima: „koje donosi ministar“. 
Član 29. 

U članu 64. stav 1. Mijenja se i glasi: 
„ U  toku školske godine učeniku se izriču odgojno-disciplinske mjere za učinjene teže povrede učeničkih 

dužnosti kao što su: 
- neopravdano izostajanje sa nastave u obimu koji je propisan pravilima škole,  
- prepravka podataka u svjedočanstvu, uvjerenju, đačkoj knjižici i drugim javnim 

ispravama koje izdaje osnovna škola, 
- dopisivanje podataka u evidenciji osnovne škole, 
- krađa imovine škole, preduzeća, ustanove, učenika ili nastavnika, odnosno uposlenika  

škole, 
- konzumiranje, podstrekavanje na konzumiranje, odnosno pomaganje učeniku u  

upotrebi alkohola ili narkotika, 
- izazivanje, odnosno učestvovanje u tuči u prostorijama i dvorištu škole, na ekskurziji ili izletu, te tokom 

realizacije drugih nastavnih i vannastavnih aktivnosti, 
- posjedovanje oružja ili hladnog oruđa u prostorijama i dvorištu škole,  

na ekskurziji ili izletu, te tokom realizacije drugih nastavnih i vannastavnih aktivnosti, 
- izazivanje nacionalne, etničke ili vjerske netrpeljivosti, 
- nemaran odnos prema radu, učenju i aktivnostima u osnovnoj školi, 
- neprimjeren odnos prema drugim učenicima, nastavnicima i drugim uposlenicima i  

školskoj imovini i 
- drugi slučajevi utvrđeni pravilima škole.“ 

 
  Stav 8. mijenja se i glasi: 

„Odgojno disciplinske mjere izriču se postupno osim u slučajevima propisanim stavom 1. ovog člana.“ 
 
  Stav 10. mijenja se i glasi: 

„Bliže odredbe o povredama discipline, postupku za utvrđivanje disciplinske odgovornosti učenika, 
ublažavanju i ukidanju izrečene odgojno-disciplinske mjere, uključujući ocjenu iz vladanja koju ista povlači, 
kao i nadoknadi materijalne štete utvrđuju se pravilima škole.“   

Član 30. 
 U članu 66. ispred stava 1. dodaju se st. 1. i 2. koji glase: 
„ Roditelji odnosno staratelji i usvojitelji djece, kao najodgovorniji za njihov pravilan odgoj i razvoj 

imaju pravo i obavezu da se staraju o njihovom odgoju i obrazovanju, koji se ostvaruju se u skladu sa zakonom i 
ostalim  propisima. 

Roditelji/staratelji/usvojitelji imaju pravo ovlastiti, izjavom ovjerenom kod nadležnog općinskog organa, 
drugo lice da umjesto njega prisustvuje roditeljskim sastancima odnosno informacijama.“ 



Dosadašnji st. 1., 2. i 3. postaje st. 3., 4. i 5. 
Član 31. 

U članu 72. iza stava 3. dodaje se novi stav 4. koji glasi: 
 „ Razrednu i predmetnu nastavu u skladu sa st. 1. i 2. ovog člana u osnovnoj školi mogu izvoditi i lica 
sa završenim I ili II, odnosno III ciklusom bolonjskog visokoobrazovnog procesa na nastavničkom fakultetu ili 
drugom fakultetu i položenom pedagoško-psihološkom i metodičko-didaktičkom grupom predmeta.“ 
 Dosadašnji st. 4., 5., 6., 7. i 8. postaju st. 5., 6., 7., 8. i 9. 

Član 32. 
U članu 73. stav 2. mijenja se i glasi: 
„Svaki uposlenik osnovne škole prije početka školske godine obavezan je obaviti 

sistematski ljekarski pregled u zdravstvenoj ustanovi kao javnoj ustanovi i uvjerenje 
o ljekarskom pregledu dostaviti u osnovnu školu odnosno organizacionu jedinicu kod 
koje se nalazi njegov personalni dosije. Sadržaj sistematskog ljekarskog pregleda 
propisuje posebnim uputstvom ministar uz pribavljanje mišljenja Ministarstva 
zdravstva Kantona.“ 

Član 33. 
Član 75. mijenja se i glasi: 

„Član 75. 
Nastavnici, stručni i drugi saradnici i drugi uposlenici definiraju radni angažman ugovorom o radu. 
Upražnjena radna mjesta u osnovnom školama prvo se popunjavaju sa jedinstvene rang liste 

zaposlenika za čijim radom je potpuno ili djelimično prestala potreba u odnosu na ugovor koji su zaključili sa 
poslodavcem na osnovu javnog konkursa, koja se vodi u ministarstvu, odnosno na osnovu javnog konkursa koji 
se istovremeno objavljuje u sredstvima javnog informisanja i na službenoj internet stranici Ministarstva. 

Ukoliko u osnovnoj školi kao javnoj ustanovi postoji upražnjeno radno mjesto, škola je dužna prvo 
preuzeti lice sa spiska uposlenika za čijim  je radom djelomično ili potpuno prestala potreba iz stava 1. ovog 
člana, koje ispunjava sve opće i posebne uvjete za to radno mjesto.   

Ukoliko se popunjavanje upražnjenog radnog mjesta u skladu sa stavom 2. ovog člana ne može 
realizirati, upražnjeno mjesto se oglašava putem javnog konkursa, koji se provodi u skladu sa relevantnim 
propisima kojima se regulira upošljavanje.   

Prilikom ponude upošljavanja i izbora uposlenika primjenjivat će se odredbe člana 7. Zakona o 
ravnopravnosti spolova u Bosni i Hercegovini. 

Pravo na evidentiranje u spisak uposlenika za čijim  je radom djelomično ili potpuno prestala potreba iz 
stava 2.ovog člana imaju uposlenici koji su u radnom odnosu na neodređeno vrijeme, kao i direktori i pomoćnici 
direktora, u okviru svog profila i  stručne spreme u osnovnim i srednjim školama kao javnim ustanovama 
Kantona.  

Pravilnik kojim se definiraju kriteriji za proglašavanje uposlenika  za čijim  je radom djelimično ili 
potpuno prestala potreba, te uvjete preuzimanja uposlenika iz jedne škole u drugu donosi ministar uz 
konsultacije sa sindikatom. 

Uposlenici u osnovnoj školi u hitnim, odnosno vanrednim slučajevima, mogu biti angažirani na određeni 
vremenski period, koji shodno Zakonu o radu ne može biti duži od tri mjeseca, pod uvjetom da se upražnjeno 
radno mjesto ne može popuniti u skladu sa stavom 2.ovog člana. 

U školi  na određeno vrijeme mogu biti uposleni nastavnici ili stručni saradnici koji nemaju propisane 
kvalifikacije, ali imaju odgovarajući stepen školske spreme, pod uvjetom da se na javni konkurs nije prijavio 
kandidat koji ispunjava propisane uvjete, u skladu sa Zakonom o radu.  

Nastava koju izvode nastavnici iz stava 9. ovog člana verificira se u skladu sa propisom koji donosi 
ministar.“ 

Član 34. 
Član 77. mijenja se i glasi: 

„Član 77. 
Uposlenici koriste godišnji odmor u toku ljetnog raspusta učenika.   
Dužina trajanja godišnjih odmora utvrđuje se općim aktom osnovne škole shodno Zakonu o radu i 

Kolektivnom ugovoru za djelatnost osnovnog obrazovanja.   
Izuzetno, uposlenici koji ne iskoriste godišnji odmor u toku ljetnog raspusta, mogu koristiti godišnji 

odmor do 30. juna naredne godine.“ 
 
 
 
 

Član 35. 
Član 78. mijenja se  i glasi: 

„Član 78.  
Nastavnik u osnovnoj školi ima slobodu u pedagoškom radu i poučavanju u okvirima utvrđenim 

nastavnim planom i programom i drugim relevantnim zakonskim i podzakonskim aktima.  



Nastavnik ima obavezu da se uredno priprema za organizaciju i obavljanje neposrednog obrazovno- 
odgojnog rada, za čas, odnosno nastavnu jedinicu. 

Nastavnici, stručni i drugi saradnici obavezni su da se stručno usavršavaju i kontinuirano educiraju u 
toku cijelog radnog vijeka, s ciljem kvalitetnog praćenja, podsticanja i pomaganja u obrazovanju i razvoju 
učenika i obavljanja drugih poslova utvrđenih relevantnim propisima.  

Pravilnik o stručnom usavršavanju donosi ministar. 
Nastavnici i stručni saradnici osnovne škole mogu se udruživati u stručne aktive i udruženja na nivou 

škole i višim nivoima, s ciljem unapređenja rada, edukacije i saradnje na domaćem i međunarodnom planu.“ 
Član 36. 

Član 79. mijenja se i glasi: 
„Član 79. 

Rad uposlenika se sistematično prati i ocjenjuje na osnovu pravilnika koji, uz konsultacije sa 
sindikatom, donosi ministar. 

Sastavni dio pravilnika iz stava 1. ovog člana su kriteriji za ocjenjivanje zaposlenika, kao i uvjeti za  
napredovanje i sticanje posebnih zvanja nastavnika, stručnih i drugih saradnika. 

Osnovna škola je obavezna svake školske godine provoditi postupak evaluacije rada rukovodnog i 
nastavnog osoblja, odnosno uspješnosti realiziranja nastavnih programa. 

Evaluacija rada rukovodnog i nastavnog osoblja provodi se u skladu sa pravilnikom koji donosi 
ministar. 

Osnovne škole na osnovu odluke nastavničkog vijeća mogu provoditi evaluacionu anketu o radu 
nastavnog osoblja od strane učenika svake školske godine, a s ciljem unapređenja kvaliteta obrazovno-odgojnog 
rada. 

Evaluacijom se obavezno ocjenjuju: kvalitet nastave i interaktivnog odnosa učenik-nastavno osoblje, 
korektnost u komunikaciji, odnos nastavnog osoblja prema učeniku na nastavi i na provjerama znanja, kao i 
drugi elementi utvrđeni pravilnikom iz stava 4. ovog člana. 

Evaluacija rada rukovodnog i nastavnog osoblja je dio integralnog procesa uspostave sistema kvaliteta, 
odnosno samokontrole i unutrašnje ocjene kvaliteta. 

Rezultate vrednovanja rada rukovodnog, nastavnog, stručnog i drugog osoblja osnovna škola je 
obavezna analizirati i isti čine sastavni dio personalnog dosijea svakog uposlenika osnovne škole.“ 

Član 37. 
Član 80. mijenja se i glasi: 

„Član 80. 
Lice koji prvi put zasniva radni odnos na poslovima nastavnika, stručnog ili drugog saradnika ima 

status pripravnika.   
Škola je dužna, odmah po njegovom stupanju na posao, pripravniku izdati rješenje o pripravničkom 

stažu sa rokom polaganja ispita za samostalan odgojno-obrazovni rad, odnosno, stručnog ispita i imenovati 
mentora.   

Po završetku pripravničkog staža, pripravnik je obavezan polagati ispit za samostalan odgojno-
obrazovni rad, odnosno stručni ispit. 

Program osposobljavanja za samostalan odgojno-obrazovni rad, stažiranje, profil i stručna sprema 
mentora, sastav komisije, način i troškovi polaganja ispita za samostalan odgojno-obrazovni rad, odnosno 
stručnog ispita, obrazac uvjerenja o položenom stručnom ispitu i vođenje evidencije reguliraju se pravilnikom 
koji donosi ministar.   

Stručni ispit polaže se pred stručnom komisijom koju imenuje ministar.   
U skladu sa nastavnim planom i programom u osnovnoj školi mogu se angažirati lica sa radnim 

iskustvom ili bez radnog iskustva u nastavi koja nemaju završen nastavnički fakultet. 
Lica iz stava 6. ovog člana koja imaju položenu pedagoško-psihološku i didaktičko-metodičku grupu 

predmeta obavezna su položiti stručni ispit za samostalan odgojno- obrazovni rad. 
Lica iz stava 6. ovog člana u čijem studiju nije bila zastupljena pedagoško- psihološka i metodičko- 

didaktička grupa predmeta, obavezna su položiti navedenu grupu predmeta i stručni ispit za samostalan 
obrazovno- odgojni rad. 

Licima iz st. 7. i 8. ovog člana škola je dužna odmah po stupanju na posao izdati rješenje o 
pripravničkom stažu, odnosno rješenje o stažiranju, sa rokom polaganja ispita za samostalan obrazovno- 
odgojni rad, odnosno, stručnog ispita i imenovati mentora, a licima iz stava 8. i rješenje o obavezi polaganja 
pedagoško-psihološke i didaktičko-metodičke grupe predmeta.   

Rok za polaganje ispita grupe predmeta iz stava 8. ovog člana je 12 mjeseci od dana stupanja na rad 
ovih lica. 

Lica iz stava 8. ovog člana odmah nakon što polože pedagoško-psihološku i didaktičko-metodičku grupu 
predmeta uz uvjet da su obavili pripravnički staž u propisanom trajanju, stiču pravo polaganja stručnog ispita 
za samostalan odgojno-obrazovni rad. 

Rok za polaganje stručnog ispita za lica iz stava 8. ovog člana je šest mjeseci od dana položenog 
posljednjeg ispita pedagoško-psihološke i metodičko-didaktičke grupe predmeta, odnosno šest mjeseci od 
posljednjeg dana obavljenog pripravničkog staža, u protivnom mu prestaje radni odnos u toj školi. 



Nastavnicima, stručnim i drugim saradnicima bez radnog iskustva, u skladu sa Zakonom o radu i 
kolektivnim ugovorom osnovna škola može omogućiti stručno osposobljavanje za samostalan odgojno-obrazovni  
rad, bez zasnivanja radnog odnosa (volonterski rad).  

Na volontere iz stava 13. ovog člana, analogno se primjenjuju st. 1. do 5. ovog člana.“ 
Član 38. 

U članu 83. stav 1. riječi „i inspekcijski nadzor kao“ se brišu. 
Član 39. 

U članu 84. stav 2. mijenja se i glasi: 
„ Inspekcijski nadzor iz stava 1. ovog člana posebno se odnosi na:   

- postupanje osnovne škole u pogledu primjene ovog zakona, drugih propisa i akata koje donosi ministar, 
te općih akata; 

- primjenu standarda koje određuje Agencija za predškolsko, osnovno i srednje obrazovanje;  
- kontrolu stručne zastupljenosti nastave odgovarajućim profilom i stručnom spremom nastavnog kadra, 

utvrđenih ovim zakonom i nastavnim planom i programom; 
- upotrebu odobrenih nastavnih planova i programa, udžbenika i drugih nastavnih sredstava; 
- upis učenika u školu; 
- izricanje odgojno-disciplinskih mjera prema učenicima;   
- primjenu zakonskih i drugih odredaba koje se odnose na statusna pitanja učenika;  
- vođenje relevantne dokumentacije i evidencije;   
- kontrolu javnih isprava, općih i pojedinačnih akata škole i drugih akata koja se odnose na rad organa 

koje kontroliše; 
- kontrolu upisa u Registar koji vodi Ministarstvo i upisa u sudski registar; 
- pravo i obavezu prosvjetnog inspektora na izricanje mjera i utvrđivanje rokova za njihovo izvršenje u 

skladu sa  zakonom,  
- podnošenje prijave nadležnom organu za učinjeno krivično djelo ili privredni prestup, odnosno zahtjev 

za pokretanje prekršajnog postupka.“   
 

Iza stava 2. dodaje se stav 3. koji glasi: 
 

„Na rješenje prosvjetnog inspektora može se izjaviti žalba ministru.“ 
Član 40. 

Član 85. mijenja se i glasi: 
„Član 85. 

Stručni nadzor, vrednovanje i stručna pomoć obuhvata aktivnosti u vezi sa organizacijom i izvođenjem 
nastave, nadzor nad radom nastavnika, stručnih i drugih saradnika i direktora u osnovnoj školi radi 
unapređivanja obrazovno-odgojnog rada.   

Poslove stručnog nadzora i pomoći obavljaju stručni savjetnici Prosvjetno-pedagoškog zavoda 
Ministarstva. 

Stručni nadzor, vrednovanje i stručna pomoć iz stava 1. ovog člana posebno se odnosi na:   
- instruktivni i savjetodavni rad sa nastavnicima, stručnim i drugim saradnicima i direktorom u vezi 

sa obavljanjem dužnosti i pomaganje u provedbi obrazovno- odgojnih aktivnosti (održavanje 
ogledno- uglednih časova , seminara i sl.);  

- pružanje stručne pomoći u planiranju i organizaciji obrazovnog rada, ocjenjivanju i napredovanju 
učenika, a posebno nadarenih učenika; 

- praćenje primjene nastavnog plana i programa, odnosno ciljeva i zadataka, sadržaja, obima, oblika 
i metoda obrazovnog rada i s tim u vezi njihovo usavršavanje, u skladu sa tehnološkim i razvojem 
novih savremenih oblika i metoda rada; 

- prisustvovanje izvođenju nastave, ispita i drugih oblika odgojno -  obrazovnog rada; 
- vrednovanje kvaliteta rada osnovne škole; 
- učestvovanje u pripremi, izvođenju i ocjenjivanju novih oblika i metoda rada; 
- provjeru učeničkih postignuća u skladu sa standardima znanja koje propisuje Agencija za 

predškolsko, osnovno i srednje obrazovanje; 
- praćenje stručnog usavršavanja nastavnika, stručnih saradnika u odgojno- obrazovnom procesu i 

psihosocijalnom razvoju učenika (prisustvovanje ogledno-uglednim časovima, seminarima i sl.); 
- praćenje i ocjenjivanje rada nastavnika, stručnih saradnika u odgojno- obrazovnom procesu i 

psihosocijalnom razvoju učenika i direktora osnovne škole; 
- predlaganje Ministarstvu i nadležnim organima preduzimanje neophodnih mjera za oklanjanje 

nepravilnosti, nedostataka te za unapređivanje odgojno-obrazovnog i stručnog rada.“ 
Član 41. 

Član 89. mijenja se i glasi: 
„Član 89. 



Školski odbor osnovne škole kao javne ustanove broji sedam članova i to: jedan predstavnik osnivača 
kojeg predlaže Ministarstvo, jedan predstavnik općine na čijem području se škola nalazi, tri predstavnika 
roditelja učenika i dva predstavnika uposlenika škole.  

Izuzetno iz stava 1. ovog člana školski odbor osnovne škole kao javne ustanove koju je osnovala vjerska 
zajednica odnosno crkva samostalno ili sa drugim pravnim ili fizičkim licem broji sedam članova i to: jedan 
predstavnik osnivača, jedan predstavnik Ministarstva, tri predstavnika roditelja učenika i dva predstavnika 
zaposlenika škole.   

Broj članova školskog odbora osnovne škole kao ustanove utvrđuje se aktom o osnivanju osnovne škole, 
a u njegovom sastavu je obavezan predstavnik  kojeg predlaže Ministarstvo.  

Predstavnik osnivača kojeg predlaže Ministarstvo iz stava 1. ovog člana: 
- mora imati najmanje VII stepen stručne spreme ili prvi ciklus studija po bolonjskom procesu, 
- ne može biti uposlenik te škole,  
- ne može biti roditelj učenika koji pohađa tu školu, 
- ne može biti direktor škole registrirane u Kantonu. 
Školski odbor po svom sastavu treba da odražava etnički sastav učenika i roditelja, školskog osoblja i 

lokalne zajednice u kojoj škola djeluje. 
Predsjednika i članove školskog odbora osnovne škole kao javne ustanove, na osnovu raspisanog Javnog 

konkursa, imenuje i razrješava Vlada na način i u postupku propisanim zakonom 
Predsjednika i članove školskog odbora škole kao ustanove imenuje i razrješava osnivač. 
U školskom odboru ne može se dozvoliti angažman licu za koje se u zakonom 

propisanom postupku, a na osnovu relevantne medicinske dokumentacije utvrdi da 
je: alkoholičar, ovisnik o narkoticima, kao i lice koje boluje od zarazne ili duševne 
bolesti, a što će se preciznije urediti pravilima škole. 

U slučaju kada je protiv lica koji je član školskog odbora potvrđena optužnica za krivična djela za koja 
se odredbama važećeg Krivičnog zakona Federacije Bosne i Hercegovine može izreći kazna zatvora u trajanju 
od šest mjeseci i više škola je obavezna obavijestiti o tome osnivača radi donošenja odluke o suspenziji tih lica do 
okončanja krivičnog postupka. 

O licima iz stava 9. ovog člana kojima je izrečena pravosnažna presuda ili mjera zbog počinjenog jednog 
ili više krivičnih djela iz stava 9. ovog člana škola je obavezna  obavijestiti osnivača odnosno Ministarstvo radi 
donošenja odluke o njihovom razrješenju.  

Način rada školskog odbora regulira se poslovnikom o radu.   
Obavljanje dužnosti člana školskog odbora je dobrovoljno i besplatno. 
Školski odbor imenuje se na period od 4 godine sa mogućnošću jednog reizbora.   
Konkurs za imenovanje članova školskog odbora raspisuje se najkasnije pet mjeseci prije isteka 

mandata. 
Konstituirajuću sjednicu školskog odbora saziva direktor najkasnije u roku od 15 dana od dana 

dostavljanja odluke Vlade o imenovanju školskog odbora. 
Odluku o standardima i kriterijima  za nominiranje/imenovanje predsjednika i članova  školskih  i 

nadzornih odbora osnovnih škola donosi Vlada na prijedlog Ministarstva. 
Ministar donosi pravilnik  kojim se preciznije uređuju pojedina pitanja funkcionisanja i rada školskih 

odbora, s ciljem potpune primjene Okvirnog  Zakona o  osnovnom i srednjem obrazovanju u Bosni i 
Hercegovini  ("Službeni glasnik BiH", br. 18/03).“ 

Član 42. 
Član 90. mijenja se i glasi: 

„Član 90. 
Školski odbor osigurava djelotvorno i efikasno korištenje svih resursa škole. 
Nadležnosti u donošenju akata škole su: 
- donošenje pravila škole; 
- donošenje godišnjeg programa rada škole za tekuću godinu i izvještaja o realizaciji godišnjeg 

programa rada za prethodnu godinu;   
- donošenje finansijskog plana i usvajanje godišnjeg obračuna; 
- donošenje općeg akta o unutrašnjoj organizaciji i sistematizaciji radnih mjesta, i drugih općih akata 

u skladu sa relevantnim propisima; 
- donošenje svog programa rada i izvještaja o svom radu koji podnosi osnivaču. 

  Školski odbor je nadležan za rješavanje u prvom stepenu o:   
- imenovanju i razrješenju direktora kao i zaključivanju ugovora o radu i prestanku rada direktora 

osnovne škole; 
- imenovanju komisije za utvrđivanje prijedloga za izbor uposlenika škole i drugih komisija za 

poslove iz svoje nadležnosti; 
- korištenju sredstava preko iznosa određenog relevantnim propisima; 
- žalbama i prigovorima uposlenika na rješenje o ocjeni rada i drugim pravima, obavezama i 

odgovornostima iz radnog odnosa; 



- žalbi učenika, odnosno roditelja ili staratelja učenika na odluku o izricanju odgojno-disciplinske 
mjere iz člana 65. ovog zakona; 

- žalbama i prigovorima koji se odnose na rad direktora osnovne škole. 
Školski odbor je nadležan za odlučivanje u drugom stepenu po žalbama i prigovorima na odluke 

direktora škole na koje je dopuštena žalba ili prigovor, posebno po žalbama i prigovorima koji se odnose na rad 
nastavnika, stručnih i drugih saradnika. 

Školski odbor, osim nadležnosti propisanih st. 2., 3. i 4. ovog člana, obavlja i slijedeće: 
- usmjerava, kontrolira i ocjenjuje rad direktora;   
- razmatra prijedloge odluka, preporuke i prijedloge koje se upute školskom odboru i preduzima 

odgovarajuće mjere,   
- rješava sva pitanja odnosa s osnivačem,   
- vrši i druge poslove u skladu sa relevantnim propisima i pravilima osnovne škole.   

Član 43. 
Član 91. mijenja se i glasi: 

„Član 91. 
Za direktora osnovne škole može biti imenovano lice koje, osim općih uvjeta, u pogledu stručne spreme 

ispunjava uvjete za nastavnika ili pedagoga škole u koju konkuriše i ima najmanje 8 godina radnog iskustva i od 
toga najmanje 5 godina na poslovima u nastavi  ili na pedagoško-psihološkim poslovima, te ima najmanje VII 
stepen stručne spreme, odnosno završen najmanje II ciklus bolonjskog visokoobrazovnog procesa, i ima 
najmanje zvanje mentora, kao i druge uslove propisane aktom iz stava 11. ovog člana i odgovarajući 
certifikat/licencu za direktora koju  izdaje Ministarstvo. 

Direktora osnovne škole kao javne ustanove, čiji je osnivač Kanton imenuje i razrješava školski odbor, 
na osnovu javnog konkursa i uz saglasnost Vlade. U proceduri koja predhodi postupku imenovanja direktora 
škole, član školskog odbora je obavezan obezbjediti i podržati obrazložen prijedlog strukture koju predstavlja u 
školskom odboru, a koja se odnosi na kandidata za direktora kojeg ta struktura podržava. 

Direktora osnovne škole kao javne ustanove čiji osnivač nije Kanton imenuje i razrješava školski odbor 
na osnovu javnog konkursa i uz saglasnost osnivača. 

Direktor osnovne škole se imenuje na period od četiri godine sa mogućnošću ponovnog izbora uz 
ograničenje od najviše dva uzastopna mandata u istoj školi. 

Uposleniku osnovne škole registrirane u Kantonu koji se imenuje za direktora škole sa područja 
Kantona, prava i obaveze iz radnog odnosa, koji podrazumijevaju prethodno radno mjesto, miruju najduže do 
kraja prvog mandata. Postupak mirovanja prava i obaveza se pokreće na lični zahtjev koji se podnosi školskom 
odboru u roku od sedam dana od dana imenovanja. 

Na prava i obaveze uposlenika iz stava .4. ovog člana primjenjuju se odgovarajuće odredbe zakona i 
kolektivnog ugovora za djelatnost osnovnog obrazovanja, kojima se uređuju prava i obaveze iz radnog odnosa, a 
koje nisu utvrđene ovim zakonom.   

Školski odbor je obavezan razriješiti dužnosti direktora i prije isteka mandata zbog dokazanog kršenja 
zakona ili profesionalne nekompetentnosti i u slučajevima iz čl. 92a., 92b. i 92c. ovog zakona, te u skladu sa 
Zakonom o ustanovama.  

Ukoliko direktor osnovne škole nije imenovan, odnosno ukoliko je razriješen prije isteka mandata, 
školski odbor će odmah iz reda nastavnika ili stručnih saradnika škole imenovati vršioca dužnosti direktora na 
period koji ne može biti duži od šest mjeseci od dana imenovanja i raspisati javni konkurs za izbor i imenovanje 
direktora. 

Vršilac dužnosti direktora mora ispunjavati sve uvjete propisane u stavu 1. ovog člana i ima sva prava i 
obaveze direktora škole. 

Za direktora i vršioca dužnosti direktora ne može se imenovati: 
- lice za koje se u zakonom propisanom postupku, a na osnovu relevantne 

medicinske dokumentacije utvrdi da je alkoholičar, odnosno ovisnik o 
narkoticima, a što će se preciznije urediti pravilima škole, 

- lice koje boluje od zarazne ili duševne bolesti, a što će se preciznije urediti 
pravilima škole, 

- lice protiv kojeg je potvrđena optužnica ili izrečena pravosnažna presuda ili mjera za jedno ili više 
krivičnih djela za koja se odredbama važećeg Krivičnog zakona Federacije Bosne i Hercegovine 
može izreći kazna zatvora u trajanju od tri mjeseca i više.  

Pravilima škole preciznije se uređuju pitanja imenovanja i razrješenja direktora škola. 
 Uvjeti i postupak sticanja odgovarajućeg certifikata/licence stava 1. ovog člana preciznije se uređuju 
programom koji će donijeti ministar u roku od tri mjeseca od dana stupanja na snagu ovog zakona. 
 Lica koja podnesu prijavu na Javni konkurs za izbor i imenovanje direktora škole do usvajanja 
programa iz stava 12. ovog člana i izdavanja certifikata/licence nisu obavezna ispunjavati taj uvjet. 

Član 44.  
Član 92. mijenja se i glasi: 

„Član 92. 
 Direktor osnovne škole je odgovoran za zakonitost rada i stručni rad škole. 



Direktor osnovne škole, osim poslova i zadataka utvrđenih ovim zakonom, obavlja i slijedeće poslove:   
- predlaže godišnji program obrazovno-odgojnog rada osnovne škole nakon čijeg  donošenja je 

odgovoran za njegovo provođenje, 
- predlaže finansijski plan škole, 
- na prijedlog komisije za utvrđivanje prijedloga za izbor uposlenika škole vrši izbor i postavljenje 

uposlenika i sa njima zaključuje ugovor o radu odnosno donosi rješenja o prestanku ugovora o 
radu, 

- utvrđuje raspored nastavnika i drugih uposlenika škole na određene poslove, u skladu sa općim 
aktom o organizaciji i sistematizaciji radnih mjesta u školi,  

- utvrđuje raspored radnog vremena nastavnika i stručnih saradnika, 
- utvrđuje raspored časova, 
- drži ogledno – ugledni čas jedanput u školskoj godini, 
- podnosi izvještaj o uspjehu i postignutim rezultatima obrazovno-odgojnog rada školskom odboru, 

osnivaču, Prosvjetno-pedagoškom zavodu i ministru, na kraju prvog polugodišta i na kraju školske 
godine, 

- podnosi izvještaj iz tačke h) ovog člana nadležnom općinskom organu, 
- rješava po žalbama i prigovorima na rad nastavnika, stručnih i drugih saradnika, 
- odgovoran je za izvršenje naloga Ministarstva, prosvjetnog inspektora i stručnog savjetnika  u 

slučaju nedoličnog ponašanja nastavnika, odnosno stručnih saradnika i njihovog negativnog uticaja 
na učenike i druge nastavnike, 

- izvršava odluke školskog odbora i nastavničkog vijeća, 
- podnosi finansijski izvještaj školskom odboru i osnivaču, 
- vrši i druge poslove utvrđene relevantnim propisima i pravilima osnovne škole.“   

Član 45.  
Iza člana 92. dodaju se članovi 92a., 92b. i 92c. koji glase: 

„Član 92a. 
Dužnost direktora prestaje: 

- istekom mandata, 
- na  lični zahtjev, 
- razrješenjem, 
- sticanjem nekog od uvjeta za prestanak radnog odnosa zbog odlaska u penziju i 
- drugim slučajevima utvrđenim zakonom, provedbenim aktima i  pravilima osnovne škole. 

Odluku o prestanku dužnosti direktora donosi školski odbor. 
Član 92b. 

Školski odbor je obavezan razriješiti direktora prije isteka mandata ako: 
- se utvrdi da ne izvršava obaveze iz ovog zakona, 
- se utvrdi u zakonom propisanom postupku, a na osnovu relevantne 

medicinske dokumentacije da je alkoholičar, odnosno ovisnik o 
narkoticima, a što će se preciznije urediti pravilima škole, 

- se utvrdi  da je lice koje boluje od zarazne ili duševne bolesti, a što će se 
preciznije urediti pravilima škole, 

- je izrečena pravosnažna presuda ili mjera zbog počinjenog jednog ili više krivičnih djela za koja 
se odredbama važećeg Krivičnog zakona Federacije Bosne i Hercegovine može izreći kazna 
zatvora u trajanju od tri mjeseca i više,  

- se utvrdi da je škola odnosno direktor odgovoran za teži prekršaj iz ovog zakona ili privredni 
prestup, 

- se utvrdi da škola ne ostvaruje utvrđeni nastavni plan i program ili ga ostvaruje sa utvrđenim, 
odnosno neotklonjenim nedostacima i nepravilnostima, 

- direktor ne postupi po nalogu odnosno mjeri suda, Ministarstva ili inspektora za otklanjanje 
utvrđenih nepravilnosti odnosno nedostataka ili ako direktor postupi suprotno aktima suda, 
Ministarstva ili nadležne inspekcije. 

- nadležni organ utvrdi da nesavjesno i nestručno obavlja poslove direktora, 
- predlaganjem nezakonitih odluka, ili radom suprotno poslovniku, onemogućije rad školskog 

odbora i zaposlenih, 
- dostavi Ministarstvu netačne podatke o broju odjeljenja, učenika, časova i radnika, 
- fizički kažnjava ili vrijeđa ličnost učenika, roditelja  i uposlenika, 
- se u toku mandata utvrdi da ne ispunjava uvjete ili se utvrdi da je predao dokumente ili izjave 

tokom postupka prijave na konkurs, za koje se kasnije utvrdi da nisu vjerodostojni i 
- drugim slučajevima u skladu sa zakonom. 

Član 92c. 
U slučaju kada je protiv direktora potvrđena optužnica za krivična djela za koja se odredbama važećeg 

Krivičnog zakona Federacije Bosne i Hercegovine može izreći kazna zatvora u trajanju od tri mjeseca i više, 



osnovna škola je obavezna obavijestiti osnivača radi donošenja odluke o suspenziji do okončanja krivičnog 
postupka. 
 U slučaju kršenja zakona, profesionalne nekompetentnosti ili nemarnosti, školski odbor je obavezan po 
hitnom postupku suspendovati direktora škole, do konačnog rješenja u skladu sa zakonom. Suspendovani 
direktor ostvaruje prava u skladu sa Kolektivnim ugovorom za djelatnost osnovnog obrazovanja i u skladu sa 
ovim zakonom. 
 Za vrijeme suspenzije školski odbor će imenovati vršioca dužnosti direktora iz reda nastavnika ili 
stručnih saradnika škole, koji ispunjava uvjete iz ovog zakona.“   

Član 46.  
Član 94. mijenja se i glasi: 

„Član 94. 
Nadzorni odbor obavlja kontrolu poslovanja osnovne škole. 
Nadzorni odbor osnovne škole kao javne ustanove broji tri člana i to: jedan predstavnik kojeg predlaže 

Ministarstvo, jedan predstavnik kojeg predlaže općinski načelnik općine na čijem području se škola nalazi, 
jedan predstavnik kojeg predlažu uposlenici škole.   

Izuzetno iz stava 2. ovog člana nadzorni odbor osnovne škole kao javne ustanove koju je osnovala 
vjerska zajednica odnosno crkva samostalno ili sa drugim pravnim ili fizičkim licem broji tri člana i to: jedan 
predstavnik osnivača, jedan predstavnik kojeg predlaže Ministarstvo i jedan predstavnik kojeg predlažu 
uposlenici škole.   

Broj članova nadzornog odbora osnovne škole kao ustanove utvrđuje se aktom o osnivanju osnovne 
škole. 

Predsjednika i članove nadzornog odbora osnovne škole kao javne ustanove, na osnovu raspisanog 
Javnog konkursa, imenuje i razrješava Vlada na način i u postupku propisanim zakonom 

Predsjednika i članove nadzornog odbora škole kao ustanove imenuje i razrješava osnivač. 
Na rad nadzornog odbora analogno se primjenjuju odredbe člana 89. ovog zakona.“ 

Član 47. 
Iza člana 99. dodaje se član 99.a  koji glasi: 

„Član 99.a 
Osnovna škola ima sekretara škole, koji obavlja upravne, administrativne, normativno-pravne i druge 

pravne i organizacijske poslove, a čiji su  profil i stručna sprema propisani Pedagoškim standardima i 
normativima.   

Sekretar škole je obavezan polagati stručni ispit. 
Bliži propis o stručnom ispitu iz stava 2. ovog člana donosi ministar.“ 

Član 48. 
U članu 119. iza stava 3. dodaju se stav 4. koji glasi: 

  „Lica zatečena na poziciji direktora osnovne škole, nakon okončanja tekućeg mandata mogu biti 
imenovana na dužnost direktora u istoj školi na još najviše jedan uzastopni mandat. 
Lica zatečena na poslovima sekretara škole koja na dan stupanja na snagu imaju najmanje 20 godina radnog 
iskustva na pravnim poslovima, nisu obavezna polagati stručni ispit.“ 

Član 49. 
Ovlašćuje  se Zakonodavno-pravna komisija Skupštine Kantona Sarajevo da utvrdi Prečišćeni tekst 

Zakona o osnovnom odgoju i obrazovanju. 
Član 50. 

 Ovaj zakon stupa na snagu narednog dana od dana objavljivanja u "Službenim novinama Kantona 
Sarajevo". 
 
 
 
Broj:                                                                                                                             Predsjedavajuća 
Sarajevo,                                                                                                            Skupštine Kantona Sarajevo 
                Prof.dr. Mirjana Malić, s.r. 
 
 
 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 



 
 
 



 
 
 
 
 


